
ABSTRAKT



Agrobiznesi është një sektor kyç jo vetëm i ekonomisë së Shqipërisë, por i të gjithë vendeve si në zhvillim ashtu dhe të zhvilluara. Ai përfaqëson një raport të rëndësishëm lidhur me punësimin, prodhimin ekonomik si dhe mundësitë e ardhshme të rritjes. Në vendin tonë ato punësojnë rreth 52% të forcës së punës, numër i cili është vazhdimisht në ulje si pasojë e performancës së ulët që ky sektor ka. Rritja e performancës së agrobizneseve do të kishte një ndikim të madh jo vetëm në përmirësimin e jetesës së sipërmarrësve dhe të punësuarve, por gjithashtu edhe në zhvillimin e këtij sektori jetik, në mirëqenien e një vendi. Studimet rreth orientimi sipërmarrës dhe ndikimit të tij në performancën e bizneseve në tërësi, i ka fillimet në vitet 1980 dhe ka një shtrirje në shumë vende të botës. Për këtë arsye në këtë kërkim është analizuar roli i tij në agrobizneset shqiptare. Qëllimi i këtij disertacioni është të nxjerrë në pah komponentët e orientimit sipërmarrës si dhe elementët që kontribuojnë në secilin komponent për të analizuar nëse ka një marrëdhënie pozitive midis OS dhe performancës së agrobizneseve. Në këtë punim është përdorur një ndërthurje e metodave sasiore me ato cilësore të analizës studimore. Të dhënat e përdorura për analizat përkatëse të studimit janë mbledhur nëpërmjet: (i) (ii)



anketimeve drejtuar sipërmarrësve të agrobizneseve për metodat sasiore; intervistave me tre aktorët kyç të formimit të vlerës sipërmarrëse si: (1) industria, (2) institucionet qeveritare, dhe (3) institucionet e kërkimit, për metodat cilësore.



Rezultatet e kërkimit vërtetojnë një marrëdhënie pozitive midis konstruktit të orientimit sipërmarrës sinergjik, modeli i orientimit sipërmarrës i propozuar në këtë studim, dhe performancës së agrobizneseve.



Fjalë kyçe: Agrobiznesi, Performanca, Orientimi Sipërmarrës, Sinergji, Ndikimi, Shqipëri

ABSTRACT



Agribusiness is a key sector of the economy not only for Albania but for all developing as well as developed countries. It represents a crucial ratio related to employment, economic production as well as future potentials of growth. In our country they employ about 52% of the labour force, a percentage that is constantly decreasing due to low profits that this sector has. Enhancing the performance of agribusiness will have a considerable impact not only on improving the living standards of entrepreneurs and employees, but also in the development of this vital sector for the country welfare. Studies on entrepreneurial orientation and its contribution on business performance in general, took root in the 1980s and have an extension in many countries. For this reason in this research it is taken into analysis his role in the Albanian agribusinesses. The purpose of this dissertation is to highlight dimensions of entrepreneurial orientation and the items that contribute to each dimension to analyze if there is a positive relationship between EO and the performance of agribusinesses. In this study it is used a combination of quantitative with qualitative methods of research analysis. The data used for each related analysis of the study were collected through: (i) (ii)



Surveys conducted with agribusiness entrepreneurs for quantitative methods; Interviews with three key players as entrepreneurial value creation: (1) industry, (2) governmental institutions, and (3) institutions research, for qualitative methods.



Study results prove a positive relationship between the synergistic entrepreneurial orientation construct, entrepreneurial orientation model proposed in this study, and the performance of agribusinesses.



Key words: Agribusiness, Performance, Entrepreneurial Orientation, Synergy, Impact, Albania

STRUKTURA E STUDIMIT



Kapitulli i Parë: Ky kapitull paraqet një prezantim të studimit duke filluar nga qëllimi i studimit, rëndësia e tij, objektivat, hipotezat dhe duke vazhduar me metodologjinë, kontributet e tij. Kapitulli i Dytë: Ky kapitull jep një vështrim të përgjithshëm mbi sektorin e agrobiznesit, rëndësinë dhe problematikat e tij si dhe të situatës aktuale të ekonomisë së Shqipërisë. Kapitulli i Tretë: Ky kapitull bën pjesë në rishikimin e literaturës i cili diskuton rreth përkufizimeve të shumta të konceptit të aktivitetit sipërmarrës duke filluar nga shekulli XVIII deri në ditët e sotme, vendos theksin në kontributin e këtij aktiviteti në rritjen ekonomike si të vendeve të zhvilluara ashtu dhe të vendeve në zhvillim si dhe pasqyron studimet empirike të deritanishme. Gjithashtu pasqyron zhvillimin e konceptit të OS, diskutimeve të shumta rreth dimensioneve të tij si dhe kërkimeve të kryera nga studiues të ndryshëm rreth kontributit të tij në performancë. Kapitulli i Katërt: Kapitulli i metodologjisë dhe mbledhjes së të dhënave diskuton teknikat e përdorura në analizën e të dhënave duke përfshirë edhe metodologjinë e mbledhjes së tyre dhe përcaktimin e variablave të kërkimit. Kapitulli i Pestë: Kapitulli i analizës sasiore të të dhënave paraqet rezultatet empirike të studimit duke raportuar gjetjet e tij si dhe analizimin dhe interpretimin e të dhënave të mbledhura gjatë anketimit. Kapitulli i Gjashtë: Kapitulli i analizës cilësore të të dhënave paraqet rezultatet e analizimit dhe interpretimit të të dhënave të mbledhura gjatë intervistave me tre aktorët kryesorë të formimit të vlerës sipërmarrëse. Kapitulli i Shtatë: Ky kapitull integron gjetjet sasiore dhe cilësore të kërkimit dhe paraqet vlerësimin lidhur me plotësimin e objektivave të studimit. Kapitulli i Tetë: Ky kapitull diskuton konkluzionet dhe rekomandimet e kërkimit bazuar në gjetjet e tij. Kapitulli gjithashtu diskuton implikimet e studimit duke bërë rekomandime dhe sugjerime për aspekte të mëtejshme studimore.

KAPITULLI I HYRJE



1.1 Hyrje Shqipëria është një vend në zhvillim, e cila ka një eksperiencë 26-vjeçare (1990-2015) demokracie dhe tregu të lirë. Viti 2011 ka shënuar fillimin e rënieve në ekonominë shqiptare si rezultat i ndikimit nga kriza ekonomike botërore. Këto zhvillime negative janë pasqyruar në rritje të pasigurisë dhe kanë ndikuar si në uljen e konsumit privat ashtu dhe të investimeve. Forumi Ekonomik Botëror (WEF – World Economic Forum), sipas supozimeve të bëra në Indeksin e Konkurrencës Globale (GCI – Global Competitiveness Index), e klasifikon atë si një ekonomi të nxitur nga efikasiteti e cila duhet të bëhet më konkurruese duke rritur produktivitetin (përmirësimin e procesit të prodhimit dhe cilësisë) dhe pagat e punonjësve. Në raportin e vitit 2014-2015, Shqipëria radhitet e 97-a nga 144 vende të marra në shqyrtim, dhe nga 7 pikë ajo është vlerësuar me 3.84 (për më tepër shih, WEF, 2014). Agrobiznesi përbën një sektor tepër të rëndësishëm të ekonomisë shqiptare i cili punëson më tepër se gjysmën e forcës së punës. Për arsye se fitimet e këtij sektori janë tepër të ulëta numri i të punësuarve nga viti në vit vjen drejt një rënie të thellë, ndërkohë që vazhdueshmëria, rritja dhe zhvillimi i këtij sektori kyç të ekonomisë jo vetëm të Shqipërisë por të çdo vendi është një domosdoshmëri. Pas shumë vitesh neglizhence, tashmë zhvillimi agri-kulturor është pjesë e rendeve të ditës të forumeve ndërkombëtarë. Ky zgjim ka qenë pjesërisht një përgjigje ndaj krizës ushqimore të viteve 2010, debatet e së cilës kanë rezultuar në thirrje nga politikë-bërësit mbarë botëror, për rritje të qëndrueshme dhe investimeve në sektorin e agrobiznesit. Aktiviteti sipërmarrës është identifikuar si një forcë shtytëse e rritjes ekonomike, krijimit të vendeve të punës dhe zgjerimit social. Ai tashmë perceptohet si një motor i zhvillimit ekonomik dhe social në të gjithë botën. Koncepti i aftësive sipërmarrëse është një fushë studimi më vete me një shumëllojshmëri të karakteristikave dhe aplikimeve të saj. Në ditët e sotme, aftësitë sipërmarrëse si dhe ndikimet që kanë ato në shoqëri, janë bërë subjekte hulumtimi kryesisht në disiplinat e ekonomisë, gjeografisë, menaxhimit, financës, strategjisë, psikologjisë dhe sociologjisë (Acs & Audretsch, 2005, f. 3). Novacioni është një Alba KRUJA (DEMNERI)

pjesë integrale e çdo biznesi dhe është bërë parakusht për shumë biznese për të arritur qëndrueshmërinë. Aktiviteti sipërmarrës ka të bëjë me prezantimin e risive të ndryshimeve në ekonomi, risi jo të njohura më parë në këtë kontekst (Metcalfe, 2006, f. 77). Për sa i përket orientimit sipërmarrës (OS), ai i referohet procesit të strategji bërjes i cili pajis organizatat me bazat për vendimmarrjen dhe veprimet sipërmarrëse (Lumpkin & Dess, 1996; Wiklund & Shepherd, 2003). OS është bërë një koncept qendror në fushën e sipërmarrjes i cili ka marrë një sasi të konsiderueshme të vëmendjes teorike dhe empirike (Covin, Green & Slevin, 2006). Supozimet e bëra janë që të gjitha organizatat kanë një nivel të sjelljes sipërmarrëse, sjellje të cila mund të ndryshojë nga një nivel i ulët në organizatat konservatore në një nivel të lartë në organizatat sipërmarrëse (Covin & Slevin, 1998, f. 218).



1.2 Qëllimi i Studimit Ky studim synon t’i japë përgjigje tre pyetjeve kërkimore që lidhen me rolin e orientimit sipërmarrës në performancë e AGB-ve në Shqipëri. Qëllimi kryesor qëndron në identifikimin e faktorëve kyç të nxitjes sipërmarrëse të cilat kanë një rol të rëndësishëm në rritjen e performancës së tyre. Analiza e OS dhe e gjashtë dimensioneve të propozuar si: novacioni, pro-aktiviteti, ndërmarrja e riskut, autonomia, agresiviteti konkurrues, dhe bashkëpunimi, shërben në përcaktimin e ekzistencës së lidhjeve midis OS dhe performancës për një vend në zhvillim si Shqipëria. Orientimi sipërmarrës është koncepti i përdorur për t’iu referuar proceseve dhe përpjekjeve të bizneseve që angazhohen në sjellje dhe aktivitete sipërmarrëse (Lumpkin & Dess, 2001). Biznesit që kanë OS të lartë paraqesin gatishmëri drejt novacioneve, marrjes përsipër të rreziqe, provimit të produkte dhe shërbimeve të reja dhe të pasigurta, dhe janë më aktive se sa konkurrentët kundrejt mundësive të tregut (Covin & Slevin, 1991; Wiklund & Shepherd, 2005). OS i ka rrënjët në literaturën e procesit të strategji bërjes qysh në fillimin e viteve 70-të (Mintzberg, 1973). Duke filluar nga viti 1983, Miller ka identifikuar tre dimensionet e OS për të matur aftësitë sipërmarrëse: novacioni, pro-aktiviteti, dhe ndërmarrja e riskut. Këto tre dimensione janë përdorur nga shumë studiues (Covin & Slevin, 1989; Lumpkin & Dess, 1996; Wiklund & Sheperd, 2005, etj.). Për sa i përket marrëdhënieve midis dimensioneve, Miller (1983) së bashku me Covin dhe Slevin (1989) kanë aplikuar OS si konstrukt një dimensional, duke kombinuar në një shkallë të vetme të tre dimensionet. Ndërkohë që Lumpkin & Dess (1996) së bashku me Kreiser, Marino & Weaver (2002), pretendojnë se dimensionet e OS ndër-veprojnë të pavarur nga njëri-tjetri. Në të njëjtën kohë, Lumpkin &

Dess (1996), përcaktojnë pesë dimensione të OS, duke i shtuar edhe dy dimensione të tjera studimit të mëparshëm të Miller (1983) si: autonomia, dhe agresiviteti konkurrues. Në këtë disertacion, punimeve të mëparshme do t`u shtohet edhe një dimension i ri, ai i bashkëpunimit. Në literaturën e sipërmarrjes, një vend të veçantë zë roli i bashkëpunimit midis institucioneve të kërkimit shkencor, industrisë dhe institucioneve shtetërore në performancën e bizneseve si dhe në zhvillimin ekonomik të vendit. Modeli evolucionar Triple Helix i Etzkowitz dhe Leydesdorff (2000), shpjegon se si ky bashkëpunim ndikon në përmirësimin dhe përhapjen e njohurisë shkencore si dhe ndikimi që ai ka në zhvillimin ekonomik të vendeve. Performanca e AGB-ve është një koncept shumëdimensional. Ekzistojnë shumë indikatorë të cilët mund të përdoren për të vlerësuar performancën e organizatave (Lumpkin & Dess, 1996). Nga studiues të ndryshëm janë ndërmarrë si matës subjektive ashtu edhe matës objektivë të saj. Studimet e deritanishme rreth rolit të orientimit sipërmarrës në performancën e bizneseve janë të limituara në vendet e zhvilluara si dhe kryesisht në sektorin e prodhimit. Risia që sjell ky disertacion qëndron në këto aspekte:  zhvillimi i studimit në një vend në zhvillim si Shqipëria;  zhvillimi i studimit për sektorin e agrobiznesit;  përfshirja e bashkëpunimit si një dimension i ri i OS;



1.3 Objektivat e Studimit Studimi përmban tre objektiva kryesorë të përgjithshëm si dhe objektiva specifikë për secilin nga to të listuar si më poshtë: Objektivi 1 i përgjithshëm i studimit: përcaktimi i dimensioneve që kontribuojnë në procesin formues të vlerës sipërmarrëse si dhe të OS për AGB-et në një vend në zhvillim si Shqipëria. Objektivi 2 i përgjithshëm i studimit: përcaktimi i rolit të orientimit sipërmarrës në performancën e AGB-ve. Objektivat specifikë 2 të studimit: Objektivi 21: Vlerësimi nëse rritja e nivelit të novacionit në AGB do të mundësonte rritjen e performancës së tyre. Objektivi 22: Vlerësimi nëse rritja e nivelit të pro-aktivitetit në AGB do të mundësonte rritjen e performancës së tyre.

Objektivi 23: Vlerësimi nëse rritja e nivelit të ndërmarrjes së riskut në AGB do të mundësonte rritjen e performancës së tyre. Objektivi 24: Vlerësimi nëse rritja e nivelit të autonomisë në AGB do të mundësonte rritjen e performancës së tyre. Objektivi 25: Vlerësimi nëse rritja e nivelit të agresivitetit konkurrues në AGB do të mundësonte rritjen e performancës së tyre. Objektivi 26: Vlerësimi nëse rritja e nivelit të bashkëpunimit në AGB do të mundësonte rritjen e performancës së tyre. Objektivi 3 i përgjithshëm i studimit: përcaktimi i rolit të variablave të kontrollit si mosha, madhësia dhe objekti i aktivitetit i AGB-ve në performancën e tyre. Objektivat specifikë 3 të studimit: Objektivi 31: Vlerësimi nëse rritja e eksperiencës në treg të AGB-ve do të mundësonte rritjen e performancës së tyre. Objektivi 32: Vlerësimi nëse performanca do të ndryshonte në varësi të madhësisë së AGB-ve. Objektivi 33: Vlerësimi nëse performanca e AGB-ve do të ndryshonte në varësi të objektit të aktivitetit të tyre.



1.4 Hipotezat e Ngritura Punimi synon të përcaktojë dimensionet e orientimit sipërmarrës si dhe të masë si rolin e OS ashtu dhe të secilit dimension në performancën e AGB-ve. Për të arritur këtë qëllim, hipotezat e ngritura të ndara në tre grupe kryesore vijojnë si më poshtë: H1: Dimensione të orientimit sipërmarrës në AGB-t Shqiptare janë: novacioni; proaktiviteti; ndërmarrja e riskut; autonomia; agresiviteti konkurrues; bashkëpunimi. H2: Nëse rritet niveli i orientimit sipërmarrës në AGB atëherë do të rritet performanca e tyre. H21: Nëse rritet niveli i novacioneve në AGB atëherë do të rritet performanca e tyre. H22: Nëse rritet niveli i pro-aktivitetit në AGB atëherë do të rritet performanca e tyre. H23: Nëse rritet niveli i ndërmarrjes së riskut në AGB atëherë do të edhe performanca e tyre. H24: Nëse rritet niveli i autonomisë në AGB atëherë do të rritet performanca e tyre.

H25: Nëse rritet niveli i agresivitetit konkurrues në AGB atëherë do të rritet edhe performanca e tyre. H26: Nëse rritet niveli i bashkëpunimit në AGB atëherë do të rritet edhe performanca e tyre. H3: Variablat e kontrollit si mosha, madhësia dhe objekti i aktivitetit kanë ndikim në performancën e AGB-ve. H31: Nëse rritet eksperienca e AGB-ve në treg atëherë do të rritet edhe performanca. H32: Performanca ndryshon në varësi të madhësisë së AGB-ve. H33: Performanca e AGB-ve ndryshon në varësi të objektit të aktivitetit.



1.5 Metodologjia e Përdorur Metodologjia e përzgjedhur është në funksion të objektivave të përcaktuara në këtë studim. Studimi mbështetet në një kërkim empirik. Për realizimin e këtij punimi është përdorur një kombinim i metodave sasiore me ato cilësore. Studiues të ndryshëm si Hohenthal (2006), Creswell & Clark (2011) sugjerojnë se përdorimi i kombinuar i metodave sasiore me ato cilësore, siguron një arsyetim më të mirë të problemit të kërkimit si dhe të adresimit të pyetjeve kërkimore. Gjithashtu ato mund të rrisin dhe vlefshmërinë e studimit. Teknika e pyetësorit dhe e intervistave gjysmë të strukturuara u përdorën për mbledhjen e të dhënave parësore. Pyetësori dhe intervista u përpiluan me qëllim që të dhënat e mbledhura si dhe interpretimi i tyre të kenë në qendër objektivat e studimit.



1.5.1 Teknikat Sasiore Për të testuar hipotezat e kërkimit të specifikuara si më sipër, është e nevojshme të bëhet testimi i lidhjeve ndërmjet variablave, i cili mundësohet duke përdorur metodat sasiore. Në këtë studim u përdorën Analiza Faktoriale Eksploruese (EFA – Exploratory Factor Analysis), Analiza Faktoriale Konfirmuese (CFA – Confirmatory Factor Analysis) dhe Analiza e Modelimit të Ekuacionit Strukturor (SEM – Structural Equation Modelling), të cilat u kryen në mostrën e të dhënave me ndihmën e programit statistikor IBM SPSS 20 dhe IBM SPSS AMOS 20. Pyetësorët përmbajnë pyetje të cilat i referohen aspekteve të ndryshme të AGB-ve, duke përfshirë informacione të përgjithshme, informacione në lidhje me OS dhe gjashtë dimensionet e tij, si dhe informacione rreth performancës së bizneseve.

Mbledhja e të dhënave u realizua nëpërmjet shpërndarjes së pyetësorëve sipërmarrësve të agrobizneseve që operojnë në qytete dhe rrethe të ndryshme të Shqipërisë. Plotësimi i pyetësorëve u realizua nëpërmjet kontakteve të drejtpërdrejta dhe postës elektronike. Numri i pjesëmarrësve në anketim ishte 120.



1.5.2 Teknikat Cilësore Për të realizuar një interpretim sa më të plotë dhe të qartë të të dhënave sasiore të mbledhura nëpërmjet anketimeve, janë përdorur edhe teknika cilësore të kërkimit, të realizuara nëpërmjet intervistave gjysmë të strukturuara me përfaqësuesit e 3 aktorëve kryesorë të procesit të formimit të vlerës sipërmarrëse si: Industria, Institucionet Qeveritare dhe Institucionet e Kërkimit Shkencor. Miles & Huberman (1994) theksojnë se këto teknika i ofrojnë kërkuesit një mundësi për të fituar përshkrime sa më të pasura të fenomenit specifik social në studim. Ky bashkëpunim i afërt me pjesëmarrësit përgjatë procesit ndihmon në sigurimin e besueshmërisë së të dhënave (Creswell & Miller, 2000). Në këtë studim u përfshinë gjithsej 44 të intervistuar: 34 përfaqësues të industrisë, 7 punonjës specialistë pranë institucioneve qeveritare, dhe 3 akademikë.



1.5.3 Konstrukti Studimor Konstrukti kërkimor është një strukturë për mbledhjen dhe analizën e të dhënave për t`iu përgjigjur pyetjeve kërkimore të një studimi (Bryman & Bell, 2011). Metodat sasiore janë më të përshtatshme për t`iu dhënë përgjigje pyetjeve kërkimore shpjeguese dhe sqaruese, ndërkohë që metodat cilësore janë më të përshtatshme për pyetje kërkimore eksploruese. Siç u përmend edhe më sipër, ky studim kërkimor u zhvillua në dy faza në të cilat u ndërmorën dy teknikat përkatëse ato sasiore dhe cilësore, paraqitur në figurën 1 më poshtë. Objektivi i përdorimit të teknikave sasiore në këtë studim është për të testuar përgjithësimin e teorisë së OS në sektorin e agrobiznesit në një vend në zhvillim si Shqipëria, mbledhja e të dhënave u përdorur teknika e pyetësorit. Ndërkohë që objektivi i përdorimit të teknikave cilësore është të eksplorojë dhe të parashtrojë një kuptim më të qartë si të aftësive sipërmarrëse ashtu dhe të problematikave që hasin AGB-et shqiptare në ditët e sotme. Metoda e intervistave të gjysmë strukturuara u përdor për mbledhjen e të dhënave.

Metodat Sasiore



Mbledhja e të Dhënave Sasiore



Metodat Mbledhja e të Cilësore Dhënave Cilësore



Analiza e të Dhënave Sasiore



Analiza e të Dhënave Cilësore



Rezultatet Sasiore



Rezultatet Cilësore



Përcaktimi i Dimensioneve të OS në AGB-et Shqiptare si dhe rolit të tij në performancë.



Eksplorimi dhe kuptimi i faktorëve ndikues në OS të AGB-ve Shqiptare me qëllim rritjen e përformancës Përcaktimi i Modelit të OS që ndikon në rritjen e performancës së AGB-ve Shqiptare.



Figura 1. Konstrukti Studimor



1.6 Kontributet e studimit Ekziston një literaturë e gjerë mbi OS në vendet e zhvilluara, dhe studimet empirike në këto vende janë kryer kryesisht në sektorin e prodhimit, të pakta janë studimet në sektorët Alba KRUJA (DEMNERI)

heterogjenë, ndërkohë që studimet mbi AGB janë ende në fillimet e tyre. Për Shqipërinë ky është një koncept i ri dhe i pa eksploruar. Nëpërmjet këtij studimi synohet: I. II. III. IV.



V.



VI.



Të jepet një kontribut në literaturën mbi OS dhe rolin e tij në performancën e AGBve në vendet në zhvillim dhe specifikisht për Shqipërinë. Të kontribuohet në literaturë duke shtrirë studimet e OS edhe në një dimension të ri si ai i bashkëpunimit. Të bëhet studimi i rolit në performancën e AGB-ve i dimensioneve të OS. Duke përfshirë AGB me eksperiencë, madhësi dhe objekt aktiviteti të ndryshëm, të paraqitet një situatë më e detajuar e cila mundëson përdorimin e këtyre variablave të kontrollit në analizën e rolit të OS dhe dimensioneve të tij në performancë. Përfshirja e 3 aktorëve kryesorë të procesit të formimit të vlerës sipërmarrëse si: institucionet e kërkimit shkencor, industria dhe institucionet qeveritare (nëpërmjet intervistave gjysmë të strukturuara), në analizën cilësore të studimit. Ndërthurja e metodave sasiore me ato cilësore në analizë dhe përcaktimin e modelit.



1.7 Kuadri Konceptual i Studimit



Novacioni



Aktiviteti Ekonomik



Madhësia



Mosha



Kuadri konceptual i këtij punimi është paraqitur në figurën 2 si më poshtë.



H3



Ndërmarrja e Riskut



Orientimi Sipërmarrës



Proaktiviteti



H1



Autonomia



Performanc a AGB-ve H2



Agresiviteti Konkurrues



Bashkëpunimi



Figura 2. Kuadri Konceptual i Studimit

KAPITULLI II NJË VËSHTRIM I PËRGJITHSHËM MBI SEKTORIN E AGROBIZNESIT DHE EKONOMINË E SHQIPËRISË



2.1 Hyrje Kapitulli i mëparshëm paraqiti një përshkrim të përgjithshëm të studimit, ku theksi u vu në problemin kërkimor, objektivat e studimit dhe rëndësinë e studimit. Si rezultat i rolit të pazëvendësueshëm që ka sektori i agrobiznesit mbi ekonominë jo vetëm në Shqipëri por në mbarë botën, ky kapitull sjell një vështrim të përgjithshëm mbi përkufizimin, komponentët dhe rëndësinë e këtij sektori si dhe një prezantim të situatës ekonomike dhe konkurrueshmërisë së tregut shqiptar është përfshirë. Seksioni 2.2 paraqet përkufizime dhe rëndësinë e sektorit të agrobiznesit në literaturë. Seksioni 2.3 ofron një vështrim të përgjithshëm të zhvillimeve dhe faktorëve që ndikojnë në zhvillimin e sektorit. Seksioni 2.4 fokusohet në zhvillimin ekonomik dhe të konkurrueshmërisë së tregut të Shqipërisë gjatë periudhës 2011-2014, ndërsa seksioni 2.5 jep një përmbledhje të kapitullit.



2.2 Përkufizimi dhe Rëndësia e Sektorit të AGB-it Pas shumë vitesh neglizhence, tashmë zhvillimi agri-kulturor është pjesë e rendeve të ditës të forumeve ndërkombëtarë. Ky zgjim ka qenë pjesërisht një përgjigje ndaj krizës ushqimore të viteve 2010, debatet e së cilës kanë rezultuar në thirrje nga politikë-bërësit mbarë botëror, për rritje të qëndrueshme dhe investimeve në sektorin e agrobiznesit. Agrobiznesi luan një rol të rëndësishëm në zhvillimin e sektorit bujqësor të vendit si furnizimi me inpute bujqësore, tregtimi i mallrave bujqësorë dhe ofrimi i shërbimeve të tilla si ruajtja dhe transporti (Ortmann & King, 2007). Banka Europiane për Rindërtim dhe Zhvillim (European Bank for Reconstruction and Development – EBRD), në dokumentin “Strategjia e Sektorit të Agrobiznesit” thekson rëndësinë e sektorit:

“Agrobiznesi është një sektor i rëndësishëm në rajon. Ai përfaqëson një pjesë të madhe të punësimit, prodhimit ekonomik dhe potencialit të ardhshëm të rritjes së Rajonit.” (EBRD, 2010, f. 8) Agrobiznesi i referohet sistemeve globale të grumbullimit të përfshirë në prodhimin, shpërndarjen dhe konsumin e ushqimit dhe fibrave (Gill, 2013, f. 203). Agrobiznesi shihet sot më shumë si një industri produkti, si një nxitës i shëndetit shoqëror dhe ekonomik. Aktorët e sistemit ushqimor kanë filluar të mos trajtojnë vetëm nevojat e partnerëve dhe grupeve të tyre të interesit, por nevojat e shoqërisë-palët përfundimtare të interesit. Agrobiznesi si koncept u popullarizua në fillim të viteve 60. Davis dhe Goldberg (1957) janë të parët që kanë dhënë një përkufizim të termit agrobiznes. Në librin e tyre “Një koncept agrobiznesi – A concept of agribusiness”, ato e përkufizojnë atë si “një sektor që përfshin tërësinë e të gjitha operacioneve në: prodhimin dhe shpërndarjen e inputeve bujqësore; operacionet e prodhimit në fermë; si dhe grumbullimin, përpunimin dhe shpërndarjen e produkteve dhe nënprodukteve të fermës (Davis & Goldberg, 1957)”. Në këndvështrimin e tyre për agrobiznesin, ato e ndajnë në komponentë strukturorë të proceseve të prodhimit, në nën-struktura të cilat mund të administrohen në mënyrë të integruar. Lidhur me këtë këndvështrim, katër nën-strukturat kryesore të agrobiznesit janë: i. ii. iii. iv.



Inputet bujqësore/ Farërat/ Pesticidet Bujqësia / Prodhimi primar; Grumbullim-përpunimi; Marketingu dhe Tregtimi i produkteve.



Koordinimi dhe bashkëpunimi midis këtyre katër nën-strukturave të zinxhirit të furnizimit është tepër i rëndësishëm për zhvillimin e sektorit. Një zinxhir furnizimi tipik është paraqitur në figurën më poshtë. NIVELI POLITIKAVE



Industria e Inputeve



Prodhuesit



Industria e Përpunimit Ushqimor



Industria e Tregtimit me Pakicë



Konsumatorët



Figura 3. Zinxhiri i Furnizimit në Agrobiznes Burimi: përshtatur nga World Bank, 2005, f. 155.

Duke qenë se agrobiznesi matet në aspektin e funksioneve të kryera në sistemin e tij, ky sistem në vetvete është një sistem i natyrshëm në varësi të ciklit të të korrurave dhe ciklit të riprodhimit të bimëve dhe kafshëve. Ray Goldberg në një intervistë shprehet: “Sistemi i çdo malli ndikohet nga karakteristikat unike të këtyre mallrave dhe, gjithashtu, nga produktet përfundimtare të konsumuara nga këto mallra specifikë. Organizatat e secilit prej këtyre sistemeve të mallrave janë zhvilluar nga lloje të ndryshme të institucioneve në kuadër të këtyre sistemeve.” (Gill, 2013, f. 205) Sipërmarrjet e agrobiznesit priren të jenë të ndërvarura (Mhlanga, 2010, f. 27). Rreziqet e larta aktuale dhe të perceptuara rrjedhin nga dështimet e koordinimit përgjatë zinxhirit të furnizimit agrikulturor (CEPA, 2005). Cilësia e prodhimit përfundimtar është e varur nga çdo hallkë në zinxhirin e furnizimit. Mhlanga (2010) e shpjegon: “... investimet në përmirësimin e ruajtjes dhe shërbimin e shpërndarjes për inputet bujqësore dhe prodhimin, shpesh herë do të jenë më të dobishme vetëm nëse rritet prodhimi bujqësor. Në mënyrë të ngjashme, investimet në objektet e përpunimit do të jenë fitimprurëse, vetëm duke ofruar një furnizim prodhimi të zgjeruar me cilësi të lartë dhe çmime konkurruese.”( f. 27) Ekzistenca e një sinergjie në agrobiznes, zhvillimit rural përmes furnizimit të inputeve, përpunimin dhe shpërndarjes, janë faktorët që karakterizojnë zhvillimin e tij. Në anën tjetër, agrobiznesi ofron shumë punësim dhe ushqim për forca punëtore rurale, zgjeron tregun, rrit të ardhurat e atyre që janë përfshirë në komponentët e furnizimit me përpunimin dhe shpërndarjen e produkteve agro-industriale. Vlera e agrobiznesit qëndron në sinergjinë e prodhuar në guaskën e tij nëpërmjet lidhjeve në zinxhirin e furnizimit, të përfshirë në prodhimin dhe shpërndarjen e ushqimit dhe fibrave të nevojave të ekonomisë. Sfidat me të cilat përballet agrobiznesi jo vetëm në Shqipëri por edhe në vendet e tjera të zhvilluara përfshijnë politikat e reformave, rritjen e konkurrencës globale, ambientin social në ndryshim të vazhdueshëm dhe kërkesat komplekse të konsumatorit. Këto sfida kërkojnë vendim-marrësit të menaxhojnë në mënyrë efektive pasigurinë dhe burimet për t`i mundësuar biznesit adaptimin e ndryshimeve dhe sfidave (Lotz & van der Merwe, 2013, f. 15). Baran & Velickaite (2008) argumentojnë se OS mund të mundësojë një mjet për zhvillimin e agrobiznesit, rritjen e të ardhurave, rritjen e përfitimeve, zhvillimin e produkteve, shërbimeve dhe proceseve të reja të cilat mund të sjellin një avantazh konkurrues të qëndrueshëm (f. 22).

2.3 Një Vështrim i Përgjithshëm rreth Zhvillimit të Sektorit të AGB-it në Shqipëri Pozicionimi gjeografik i Shqipërisë, 1/3 e së cilës laget nga deti Adriatik dhe Jon, i mundëson asaj kultivimin e produkteve bujqësore në një tokë pjellore të zonave bregdetare. Përgjatë kësaj zone bregdetare është përqendruar edhe pjesa më e madhe e prodhimit të perimeve si dhe kultivimi i pemëve frutore. Një aspekt tjetër i cili i jep rëndësi kësaj vije bregdetare është edhe rritja e peshqve. Në pjesën veriore të Shqipërisë, kultivimi i gështenjës zë peshë të rëndësishme, dhe në zonat malore janë të përshtatshme për rritjen e një game të gjerë bimësh medicinave dhe aromatike. Siç paraqitet edhe në tabelën më poshtë, sipërfaqja totale bujqësore në vitin 2012 është 697,000 ha, nga ku toka e lërueshme zen peshën më të madhe. Kullotat përbëjnë 71% të tokës së lërueshme, dhe më pas vazhdojnë pemishtet me 10.3%, ullishte me 6.8% dhe vreshta me 3.4%. Tabela 1. Sipërfaqet Bujqësore në Shqipëri Sipërfaqja Totale e Shqipërisë



28,748 km2



Sipërfaqja Totale Bujqësore



697,000 ha



Pyje



104,400 ha



Tokë e Lërueshme



584,000 ha



Pemishte



60,000 ha



Ullishte



40,000 ha



Vreshta



20,000 ha



Kullota



415,000 ha



Burimi: përshtatur nga Bernet & Kazazi, 2012, f. 7. Ndryshimi i sistemit politik pas viteve 1990 në Shqipëri qe shkak edhe i ndryshimeve strukturore në sektorin e bujqësisë. Qasja e plehrave sintetike dhe inputeve të tjera rritës të produktivitetit të tilla si pesticide, fara dhe traktorë, kanë qenë një pjesë integrale e strategjisë bujqësore komuniste (Bernet & Kazazi, 2012, f. 11). Pas vitit 1991 pjesa më e madhe e tokës u privatizua, duke bërë kështu pronarët e tyre pronarë toke apo fermerë. Në ato kohë prodhimi agrikulturor ishte strategjia kryesore për t`u përballur me sfidat ekonomike, i cili “duke qenë se përfshinte shumë persona, ishte vendimtar për zhvillime sipërmarrëse të suksesshme (Bernet & Kazazi, 2012, f. 11)”. Por ky sektor me kalimin e viteve gjithnjë e më tepër është përballur me vështirësi si rezultat i futjes në treg të produkteve të importuara. Siç paraqitet edhe në figurën më poshtë, produktet e importuara janë një nga sfidat kryesore të prodhuesve dhe përpunuesve të produkteve bujqësore. Megjithëse ka një rritje të eksporteve si në blegtori, bujqësi dhe agro-industri nga viti 2011

në vitin 2012, rritja e produkteve të importuara është më e madhe, e cila rezulton në një rritje të deficitit tregtar. 90,000,000 80,000,000 70,000,000 60,000,000 50,000,000 40,000,000 30,000,000 20,000,000 10,000,000 0



Export



Blegtoria 1,314,561 Bujqësia 4,137,222 Agroindustria 6,645,977 Total 12,097,760



Import 2011 9,569,560 22,790,695 52,433,278 84,793,533



Deficiti Tregtar 8,254,999 18,653,473 45,787,301 72,695,773



Export



Import



1,659,669 4,905,561 6,417,581 12,982,811



2012 10,185,608 23,387,445 53,919,480 87,492,533



Deficiti Tregtar 8,525,939 18,481,884 47,501,995 74,509,818



Burimi: INSTAT, Bujqësia, të dhëna të përpunuara nga autori Figura 4. Eksport – Import të AGB-ve 2011-2012 (Lek) Si për produktet e bujqësisë, blegtorisë ashtu edhe agro-industrinë deficiti tregtar është një tregues që tregu shqiptar ka nevojë/kërkesë për produkte të tjera ose të përpunuara ndryshe nga produktet e ofruara. Importet e larta të produkteve bujqësore janë si rezultat i problematikave të sektorit, të cilat çojnë në një cilësi të ulët të produkteve të prodhuara, përpunuara dhe tregtuara. Mungesa mundësive fitimprurëse si dhe risku i lartë si aktual ashtu dhe ai i perceptuar i biznesit, janë gjithashtu disa nga arsyet kryesore të investimeve të ulëta në sektor. Megjithatë, në vitet e fundit, agri-kultura po perceptohet si një sektor i cili ofron mundësi investimi për sektorin privat dhe si një udhëheqës kryesor i industrive të lidhura me agrikulturën dhe ekonominë rurale jo-fermer (World Bank, 2007). Nevoja për investime të mëtejshme në sektor paraqitet edhe në dokumentin “Strategjia e Sektorit të Agrobiznesit” të EBRD: “Prodhimi bujqësor, në pjesën më të madhe të rajonit në tranzicion, mund të rritet në mënyrë dramatike nëpërmjet investimeve të reja në bujqësi dhe sidomos duke rritur rendimentet e prodhimit ekzistues (EBRD, 2010, f. 4) Alba KRUJA (DEMNERI)

Ashtu si për sektorët e tjerë të ekonomisë, edhe për sektorin e agrobiznesit nevojiten të njëjtat komponentë kritikë të një ambienti mbështetës zhvillimi. Disa prej faktorëve të cilët kufizojnë apo favorizojnë rritjen e këtij sektori në Shqipëri, janë renditur në tabelën më poshtë. Tabela 2. Faktorët Ndikues të Sektorit të Agrobiznesit



Faktorët Kufizues



Faktorët Favorizues



Strukturat e prodhimit janë të copëtuara dhe pajisjet e prodhimit janë të pamjaftueshme.



Niveli i pagave është i ulët në krahasim me vendet e tjera Evropiane, sidomos në zonat rurale.



Që prej rrëzimit të komunizmit bashkëpunimi midis fermerëve është i vogël.



Vendi ka burime të bollshme natyrore në dispozicion, sidomos në zonat malore.



Sistemet e vaditjes në nivel komuniteti kanë ndaluar së funksionuari shpesh herë.



Shumëllojshmëri të mikroklimave dhe tokave, të cilat mundësojnë prodhimin e një gamë të gjerë të kulturave.



Tregu Shqiptar në të kaluarën është përdorur si treg “dumping”, sidomos për ushqimet.



Mungesë e përgjithshme e të kuptuarit se si duhet të funksionojë dhe zhvillohet një ekonomi tregu.



Përmirësimi i vazhdueshëm i sistemit rrugor ul vazhdimisht kostot e transportit.



Përmirësimet infrastrukturore tërheqin investime të reja në strukturat përpunuese rurale dhe urbane. Rritja e preferencave të konsumatorit Shqiptar drejt blerjes së produkteve vendase, por të një cilësie të mirë.



Afërsia relative me tregun e Bashkimit Evropian (BE)



Burimi: përshtatur nga Bernet & Kazazi, 2012, f. 9. Niveli i zhvillimit infrastrukturor në një ekonomi ndikon në koston dhe efikasitetin e operacioneve të biznesit (Mhlanga, 2010, f. 17). Përmirësimi i problemeve infrastrukturore në vendet rurale si rrugët (të cilat janë një handikap i madh i transportimit efektiv të



Alba KRUJA (DEMNERI)



14



Roli i Orientimit Sipërmarrës Sinergjik në Performancën e Agrobizneseve



produkteve nga një zonë në treg) energjia elektrike dhe uji do të ndikojë pozitivisht në rritjen e investimeve në këto zona. Henson & Cranfield (2009) theksojnë se “parakushtet për zhvillimin e agro-industrisë janë transporti i duhur, teknologjitë e informacionit dhe komunikimit (TIK) dhe qasja në furnizime të besueshme të shërbimeve bazë, sidomos energji elektrike dhe ujë” (f. 35). Për më tepër, infrastrukturë specifike agrikulturore të tilla si laboratorët për testimin e produktit dhe qëllimet e certifikimit është një domosdoshmëri, nëse sektori do të jetë konkurrues, veçanërisht në përputhje me standardet sanitare dhe fitosanitare për tregtinë ushqimore botërore (Mhlanga, 2010, f. 24). Agrobiznesi ashtu si sektorët e tjerë të ekonomisë, ka nevojë për një ambient makroekonomik mbështetës. Një stabilitet i tillë nxit aftësitë konkurruese të eksporteve agrikulturore në tregjet botërorë dhe do të tërheqë investime (Mhlanga, 2010, fv. 24-25). Jenkins & Thomas (2002) argumentojnë se literatura ekonomike e formimit të kapitalit privat ka theksuar gjithashtu çështjet e pasigurisë dhe riskut si dekurajuese të investimeve. Ndërkohë kufizimet financiare për agrobizneset mbeten të pashmangshme, sidomos për bizneset e vogla të cilat nuk kanë në pronësi asete të shërbejnë si kolateral. Raporti i Bankës Botërore shpjegon se subvencionet bujqësore në vendet e zhvilluara kanë kontribuar në vite nën-investimesh në sektorin e agrobizneseve në shtetet në zhvillim (World Bank, 2007). Këto subvencione dhënë prodhuesve të vendeve të industrializuara e bëjnë konkurrencën e produkteve të prodhuesve shqiptar të pabarabartë në tregjet botërore si dhe me produktet e importuara në vend. Rritja e deficitit tregtar ndër vite është pasqyruar edhe në uljen e punësimit në këtë sektor, paraqitur në tabelën më poshtë. Në vitin 2000 punësimi ka qenë 71.24%, ndërkohë që në vitin 2013 është ulur deri në 52.4%. Pavarësisht uljeve dhe problematikave të vazhdueshme të këtij sektori në punësim, punësimi në sektorin privat bujqësor mbi 50% është një tregues i rëndësisë jetike që ka ky sektor si për ekonominë e Shqipërisë, ashtu edhe për mirëqenien sociale të vendit. Rritja e performancës së AGB-ve është një faktor kyç për një mirëqenie të qëndrueshme të vendit. Bernet dhe Kazazi (2012, f.5) shprehet: “Perspektiva e ardhshme duhet të parashikojë dhe të zhvillojë mundësitë dhe kapacitetet për të kapërcyer pengesat në lidhje me organizimin e prodhuesve, të penetrimit të tregut, pajtimit me standardet e cilësisë dhe të sistemeve të qëndrueshme të prodhimit, veçanërisht në zonat rurale. Në këtë kuptim, modernizimi dhe konkurrenca e bujqësisë së Shqipërisë duhet të mbetet pikë qendrore e veprimtarive tona...”

Tabela 3. Të Punësuar sipas Sektorëve 2000-2013 Viti



Të punësuar Sektori Sektori privat Sektori privat Sektori privat total shtetëror jo-bujqësor bujqësor bujqësor % 2000 1,068,190 191,166 116,024 761,000 71.24% 2001 920,569 188,965 205,267 526,337 57.17% 2002 920,144 186,065 207,742 526,337 57.20% 2003 926,225 181,417 211,169 533,639 57.61% 2004 931,217 176,065 213,000 542,152 58.22% 2005 932,102 175,015 214,935 542,152 58.16% 2006 935,058 169,000 224,058 542,000 57.97% 2007 939,000 167,100 229,900 542,000 57.72% 2008 901,708 166,543 238,975 496,190 52.03% 2009 905,088 166,430 237,231 501,427 55.40% 2010 904,210 166,338 241,836 496,036 54.86% 2011 925,242 165,100 256,288 503,854 54.46% 2012 958,474 164,400 268,690 525,384 54.81% 2013 955,192 163,900 290,763 500,529 52.40% Burimi: INSTAT, Të punësuarit sipas sektorëve (2000-2013), të dhëna të përpunuara nga autori



2.3 Zhvillimi Ekonomik dhe Konkurrueshmëria e Tregut Shqiptar (2011-2014) Viti 2011 ka shënuar fillimin e rënieve në ekonominë shqiptare si rezultat i ndikimit nga kriza ekonomike botërore. Këto zhvillime negative janë pasqyruar në rritje të pasigurisë dhe kanë ndikuar si në uljen e konsumit privat ashtu dhe të investimeve. Në raportin vjetor të vitit 2011 të Bankës së Shqipërisë (BSH) theksohet: “Zhvillimet makroekonomike në vend u ndikuan në masë të konsiderueshme nga ngadalësimi i rritjes ekonomike botërore, nga goditje të kostos që shtrenjtuan faturën e importit dhe nga ecuria e ngadaltë e kërkesës së brendshme”. (BSH, 2011, f. 45) Ekonomisti Arben Malaj, në një nga të përditshmet online e përshkruan vështirësinë e situatës ekonomike të Shqipërisë për vitin 2011 dhe 2012 si më poshtë: “...e vërteta është se viti 2012, edhe për ekonominë tonë do të jetë i vështirë. Dështimet ekonomike të vitit 2011 përfshijnë: rënien e rritjes ekonomike, mos-mbledhjen e të ardhurave buxhetore me rreth 360 milionë dollarë, shkurtimi i shpenzimeve me rreth 440 milionë dollarë, arritja në

pragun kritik të shkurtimeve në investimet në sektorët jetikë si arsim, shëndetësi, rritja joreale e pagave dhe pensioneve, heqja e pagesës solidare për pensionistët në fund të vitit, mos-pagesa për disa muaj e të paaftëve në disa rrethe të vendit, rritja e borxhit të qeverisë ndaj kompanive private që kanë realizuar investime publike, si dhe shkurtimin drastik të fondeve të mirëmbajtjes.” (Malaj, 2012) Përkeqësimi i situatës ekonomike si dhe ndikimi që ato kanë në ekonomitë e vendeve në zhvillim, do të vazhdojë edhe në vitin 2012 për vendet e zhvilluara. Normat e larta të papunësisë, dobësia e kërkesës agregate, nevoja për konsolidim fiskal si dhe reduktimi i huamarrjes tek bizneset dhe familjet kanë marrë trajtën e një spiraleje negative për pjesën më të madhe të ekonomive të zhvilluara (BSH, 2012, f. 27). Ndërkohë që viti 2013, do të shënojë fillimin e ritmeve pozitive të rritjes për vendet e zhvilluara, ndërsa zbehja ekonomike do të vazhdojë për vendet në zhvillim dhe Shqipërinë. BSH-së në raportin vjetor të vitit 2013 thekson: “Viti 2013 ishte një vit sfidues për ekonominë dhe për tregjet financiare shqiptare. Kërkesa e sektorit privat vazhdoi të ndikohet negativisht nga besimi i ulët i agjentëve ekonomikë, nga ngadalësimi i të ardhurave, si dhe nga kushtet relativisht të shtrënguara të financimit. Gjithashtu, ambienti i jashtëm ekonomik, i karakterizuar nga vështirësi të theksuara ekonomike në partnerët tanë tregtarë dhe nga oreksi i reduktuar për financimin e vendeve në zhvillim, nuk ka favorizuar aktivitetin ekonomik në vend. Zgjedhjet e përgjithshme të zhvilluara gjatë vitit rritën pasigurinë tek agjentët ekonomikë dhe tregjet financiare, duke ndikuar negativisht vendimet e tyre të konsumit e investimeve. Kërkesa e dobët agregate u reflektua në një rritje të ulët dhe nën potencial të ekonomisë shqiptare. Kjo ecuri u shoqërua me një rritje të ngadaltë të punësimit dhe të pagave, dhe gjeneroi më tej presione të ulëta inflacioniste. Ajo krijoi vështirësi në gjendjen financiare të bizneseve shqiptare dhe ndikoi në përkeqësimin e kredive me probleme në bilancet e sistemit bankar. Gjithashtu, ngadalësimi ekonomik preku edhe financat publike, të cilat u karakterizuan nga rritja e shpejtë e deficitit buxhetor dhe e borxhit publik.”. (BSH, 2013, f. 22) Viti 2014 ka treguar përmirësime të aktivitetit ekonomik dhe stabilitet në rritje. Megjithatë, ekonomia shqiptare vazhdoi të operojë me kapacitet jo të plotë dhe u përball me një ambient të jashtëm të pafavorshëm (BSH, 2014, f. 30). Ndërkohë që ekonomia botërore shënoi një ritëm pozitiv rritjeje, tregtia botërore është ngadalësuar. Pavarësisht zhvillimeve



Alba KRUJA (DEMNERI)



17



Roli i Orientimit Sipërmarrës Sinergjik në Performancën e Agrobizneseve



pozitive, tregjet dhe ekonomia botërore mbeten të rrethuara nga element pasigurie, të lidhur si me tensionet gjeopolitike në disa rajone ashtu edhe me efektet e krizës që vijojnë të jenë ende të pranishme (BSH, 2014, f. 30). Problematikat që ka hasur ekonomisë shqiptare gjatë periudhës 2011-2014 është pasqyruar jo vetëm në aspektin e brendshëm të rënies së aktivitetit e stabilitetit ekonomik, por edhe në aftësitë e konkurrueshmërisë së saj në tregjet botërore. Indeksi i Konkurrencës Globale (GCI) e klasifikon ekonominë Shqiptare si një ekonomi të nxitur nga efikasiteti e cila duhet të bëhet më konkurruese duke rritur produktivitetin (përmirësimin e procesit të prodhimit dhe cilësisë) dhe pagat e punonjësve. Raporti i WEF për vitin 2014-2015 nga 144 vende të marra në shqyrtim, e radhit Shqipërinë në vendin e 97, dhe nga 7 pikë ajo është vlerësuar me 3.84, vlerësim i cili të len shumë për të dëshiruar krahasuar me atë të vitit 2011-2012, ku Shqipëria renditet në vendin e 78 nga 139 vende me 4.1 pikë (për më tepër shih, WEF, 2011, f. 13). Nga 3 faza të zhvillimit ekonomik që ky raport i ka grupuar ekonomitë e vendeve, Shqipëria është e pozicionuar në fazën e dytë, duke u klasifikuar si një ekonomi e nxitur nga efikasiteti. Sipas supozimeve të bëra nga Indeksi i Konkurrueshmërisë Globale, të cilat janë në përputhje me teorinë e njohur ekonomike të fazave të zhvillimit, ekonomitë janë të grupuara në:     



Faza 1.- Ekonomi të nxitura nga faktori; Ekonomitë në fazën e tranzicionit 1-2, Faza 2. – Ekonomi të nxitura nga efikasiteti; Ekonomitë në fazën e tranzicionit 2-3, Faza 3. – Ekonomitë e nxitura nga novacioni.



Në fazën faktor nxitës, konkurrenca e vendeve është e bazuar vetëm në punë të pakualifikuar dhe burime natyrore në pronësi, të cilat rezultojnë në çmim të ulët, me cilësi të ulët të produkteve bazë. Kërkesat themelore për të ruajtur konkurrencën në këtë fazë janë të tilla si institucione publike dhe private, një infrastrukturë e zhvilluar, mjedis të qëndrueshëm makroekonomik, dhe një fuqi punëtore të shëndetshme të cilat kanë së paku arsimin fillor (paraqitur në tabelën më poshtë). Në mënyrë që një vend të kalojë nga faza e parë në fazën e dytë, në një ekonomi të nxitur nga efikasiteti, ai duhet të bëhet më konkurrues me rritjen e produktivitetit (përmirësimin e procesit të prodhimit dhe cilësisë) dhe të pagave, por jo çmimet. Për të rritur konkurrueshmërinë, duhet të përqendrohet në arsimin e lartë dhe trajnimin e punonjësve, duke siguruar një efikasitet të tregut të mallrave dhe një mirë-funksionim në tregun e punës, zhvillimin e tregut financiar, përdorim në mënyrë efikase të teknologjive ekzistuese dhe rritje të tregut. Alba KRUJA (DEMNERI)

Tabela 4. Struktura e Indeksit të Konkurrueshmërisë Globale



Burimi: WEF, 2014, f. 9 Si bizneset bëhen më konkurruese me produkte të reja dhe unike, konkurrenca do të shoqërohet me një rritje të standardeve të jetesës dhe pagave të vendit. Në fazën e ekonomive të nxitura nga novacioni, kompanitë duhet të prodhojnë produkte të diferencuara, duke përdorur proceset e sofistikuara të prodhimit, dhe rritjen e novacionit, në mënyrë që të konkurrojnë. Indeksi i Konkurrueshmërisë Globale e përcakton konkurrencën "... si grup i institucioneve, politikave, dhe faktorëve që përcaktojnë nivelin e produktivitetit të një vendi (WEF, 2011, f. 4)". Ai i ka grupuar në 12 shtylla komponentët ekonomikë të konkurrencës, secili aspekt i së cilës mat aspekte të ndryshme të saj. Vlerësimi i Shqipërisë në përputhje me këto shtylla për vitin 2014-2015 paraqitet në figurën më poshtë, ku shifrat japin një krahasim të performancës së Shqipërisë si dhe një krahasim me mesataren e ekonomive të tjera.

Burimi: WEF, 2014, f. 104 Figura 5. Konkurrueshmëria e Shqipërisë 2014-2015 Katër shtyllat e para, kërkesa themelore që duhet të përmbushë një ekonomi e nxitur nga faktori janë: (1) institucionet; (2) infrastruktura; (3) ambienti ekonomik; (4) shëndeti dhe edukimi fillor. Mjedisi institucional është përcaktuar nga kuadri ligjor dhe administrativ, brenda të cilit individët, firmat, dhe qeveritë bashkëveprojnë për të siguruar të ardhura dhe pasuri në ekonomi (WEF, 2011, f. 4). Cilësia e institucioneve ka një ndikim të fortë në vendimet investuese të bizneseve. Infrastruktura e zhvilluar mirë është kritike për të siguruar një funksionim efektiv të ekonomisë së një vendi duke zvogëluar distancat midis rajoneve, dhe ulur kostot e lidhjes së tregut kombëtar me tregjet e tjera ndërkombëtare. Cilësia e hekurudhës dhe infrastrukturës portale është shumë e ulët në Shqipëri, duke formuar një pengesë për sipërmarrësit për transportin e mallrave dhe shërbimeve në treg në mënyrë të sigurt dhe në kohë. Një rrjet infrastrukture transporti dhe komunikimi i zhvilluar është një parakusht për qasjen e vendeve më pak të zhvilluara në aktivitetet dhe shërbimet kryesore ekonomike (WEF, 2011, f. 5). Ndërkohë që mjedisi i qëndrueshëm makroekonomik është i

rëndësishëm për ekonominë në mënyrë që të rritet në qëndrueshmëri, edhe pse ajo e vetme nuk mund të rrisë produktivitetin e vendit. Shqipëria ka deficite të vazhdueshme buxhetore dhe pagesa të larta interesi të borxheve, të cilat bëhen një pengesë për qeverinë për investime të mëtejshme në fusha të tilla si arsimi, shëndeti publik dhe infrastruktura, të nevojshme për rritjen e ardhshme të vendit. Kërkesat themelore që duhet të përmbushë një ekonomi e nxitur nga efikasiteti janë: (5) trajnimi dhe arsimi i lartë; (6) efikasiteti i tregut të mallrave; (7) efikasiteti i tregut të punës; (8) zhvillimi i tregut financiar; (9) gatishmëria teknologjike; (10) madhësia tregut. Një fuqi punëtore e kualifikuar dhe trajnuar me arsim të lartë janë vendimtare për një ekonomi në rritje. Përpjekje të mëtejshme janë një domosdoshmëri për të rritur aftësitë e punëtorëve dhe të përshtatshmërisë ndaj mjedisit të ndryshueshëm dhe evoluimit të sistemeve të prodhimit. Një treg efikas i mallrave mundëson prodhimin efikas të produkteve dhe shërbimeve në përputhje me furnizimin e tyre dhe kushtet e kërkesës. Në të njëjtën kohë siguron një tregti efektive të këtyre mallrave në treg. Shqipëria tregon një intensitet të ulët të konkurrencës lokale dhe të politikave anti-monopol. Koha për të filluar një biznes është shumë e shkurtër, edhe pse ndikimi i saj në efikasitetin e tregut është e ulët. Efikasiteti i tregut të punës lehtëson shpërndarjen dhe shfrytëzimin e forcës punëtorë në mënyrë efikase. Dalja e veprimtarisë mendore jashtë gjatë viteve të fundit është një nga kufizimet e kësaj shtylle për Shqipërinë, si rezultat i pagave më të larta të ofruara nga vendet e tjera jashtë. Një sektor financiar efikas, i kanalizon burimet financiare në bazë të investimeve që priten nga norma e interesit, e cila është e lidhur direkt me rritjen e produktivitetit. Disponueshmëria e sistemeve financiare është e ulët në Shqipëri dhe është një prej pengesave kryesore të operimit dhe zhvillimit të biznesit. Gatishmëria teknologjike, mat aftësinë e tregut për të adaptuar teknologjinë në dispozicion me synim rritjen e produktivitetit. Disponueshmëria e teknologjive më të fundit si dhe e nivelit të firmave për ta përthithur është e ulët në rastin e Shqipërisë, duke çuar në produktivitet dhe konkurrueshmëri të ulët. Me rritjen e tregut rritet prodhimi dhe biznesi arrin ekonomi të shkallës. Por rritja e tregut kërkon përmirësimin e të gjitha shtyllave të fazës së dytë, të cilat bashkëveprojnë me njëratjetrën. Sofistikimi i biznesit dhe novacioni janë dy shtyllat e fundit që duhet të përmbushë ekonomia e Shqipërisë për t`u bërë pjesë e ekonomive të nxitura nga novacioni. Alba KRUJA (DEMNERI)

Sofistikimi i biznesit ka të bëjë me cilësinë e rrjetit të biznesit, si dhe cilësinë e operacioneve te firmave individuale dhe strategjive te tyre. Shqipëria ka nevojë për të përmirësuar cilësinë dhe sasinë e furnizuesve lokalë dhe zhvillimin e klasterave që të ofrojë mundësi më të mëdha novacioni. Novacioni është faktori i vetëm i cili mund të rrisë standardet afatgjata të jetesës. Nën shtyllën e novacionit janë përfshirë faktorë të tillë si kapacitetet për risi, cilësia e institucioneve kërkimore shkencore, prokurimet qeveritare të produkteve të avancuara teknologjike, disponueshmëria e shkencëtarëve dhe inxhinierëve, të cilat janë të lidhura drejtpërdrejt me shtyllat tjera. Për Shqipërinë në mënyrë që të rriten novacionet dhe kështu të rritet si konkurrueshmëria dhe ekonomia, para së gjithash duhet të përmirësojë faktorët që lidhen me shtyllat e tjera, sepse ata nuk janë të pavarur nga njëritjetri, ata kanë tendencë për të përforcuar apo ndikuar negativisht njëri-tjetrin në qoftë se ekziston ndonjë dobësi.



2.4 Përmbledhje Agrobiznesi si koncept u popullarizua në fillim të viteve 60 dhe Davis e Goldberg janë të parët që dhanë një përkufizim të tij si “një sektor që përfshin tërësinë e të gjitha operacioneve në: prodhimin dhe shpërndarjen e inputeve bujqësore; operacionet e prodhimit në fermë; si dhe grumbullimin, përpunimin dhe shpërndarjen e produkteve dhe nënprodukteve të fermës (Davis & Goldberg, 1957)”. Kriza botërore e viteve 2010 qe ndër faktorët kryesorë të përfshirjes së zhvillimit të sektorit të agrobiznesit në rendet e ditës së forumeve ndërkombëtare. Agrobiznesi tashmë shihet si një industri produkti dhe nxitës i shëndetit shoqëror dhe ekonomik. Për ekonomisë shqiptare ai përbën një sektor tepër të rëndësishëm i cili punëson më tepër se gjysmën e forcës së punës. Për arsye se fitimet e këtij sektori janë tepër të ulëta numri i të punësuarve nga viti në vit vjen drejt një rënie të thellë, ndërkohë që vazhdueshmëria, rritja dhe zhvillimi i këtij sektori kyç të ekonomisë është një domosdoshmëri. Sfidat me të cilat përballet agrobiznesi përfshijnë politikat e reformave, rritja e konkurrencës globale, ndryshimi i vazhdueshëm i ambientit social si dhe kërkesat komplekse të konsumatorit. Viti 2011 ka shënuar fillimin e rënieve në ekonominë shqiptare si rezultat i ndikimit nga kriza ekonomike botërore. Këto zhvillime negative janë pasqyruar në rritje të pasigurisë dhe kanë ndikuar si në uljen e konsumit privat, investimeve në sektor si dhe aftësive të konkurrueshmërisë së saj në tregjet botërore. Ekonomia e Shqipërisë është një ekonomi e nxitur nga efikasiteti e cila duhet të bëhet më konkurruese duke rritur produktivitetin (përmirësimin e procesit të prodhimit dhe cilësisë) dhe pagat e punonjësve. Sipas Forumit Botëror Ekonomik për të rritur konkurrencën, ajo duhet të përqendrohet në arsimin e lartë dhe trajnimin e punonjësve, duke siguruar një efikasitet të tregut të mallrave dhe një mirëfunksionim në tregun e punës, zhvillimin e tregut financiar dhe përdorim në mënyrë efikase Alba KRUJA (DEMNERI)

të teknologjitë ekzistuese për zgjerimin e tregut. Rritja e konkurrueshmërisë me produkte të reja dhe unike, shoqërohet me një rritje të standardeve të jetesës. Kapitulli në vijim paraqet një rishikim të literaturës rreth konceptit të aftësive sipërmarrëse, orientimit sipërmarrës, dimensioneve të OS si dhe diskuton rolin e tyre në performancën e bizneseve.

KAPITULLI III RISHIKIMI I LITERATURËS



3.1 Hyrje Sipërmarrësit janë persona të cilët ofrojnë produkte, shërbimeve dhe teknologji të reja. Ata janë individë të cilët kanë ide dhe janë të gatshëm për të marrin përsipër rrezikun e nevojshëm. Ata kontribuojnë në zhvillimin e ekonomisë dhe konkurrencës së shëndoshë në shoqëri. Dallimi ndërmjet sipërmarrësve dhe njerëzve të tjerë mbështetet në aspektin se sipërmarrësit marrin vendime të vështira dhe të ndërlikuara, ndërsa të tjerët nuk duan të marrin përgjegjësi. Me zhvillimin e bizneseve të tyre, ata japin një kontribut jetik për shoqërinë dhe ekonominë. Ky kapitull ofron një rishikimi të literaturës që nga fillimet e tij e deri në ditët e sotme të koncepteve të përfshira në këtë studim si aktiviteti sipërmarrës, aftësitë sipërmarrëse, orientimi sipërmarrës dhe ndikimi i tyre në performancën e bizneseve. Gjithashtu janë paraqitur edhe studimet së bashku me rezultatet e tyre si dhe modelet e studimit të ofruara në literaturë. Seksioni 3.2 paraqet përkufizime dhe rëndësinë e aktivitetit dhe aftësive sipërmarrëse në literaturë. Seksioni 3.3 ofron një vështrim të përgjithshëm mbi zhvillimin e konceptit të OS. Seksioni 3.4 fokusohet në modelet e studimit të OS në literaturë dhe 3.5 në dimensionet e tij. Konstrukti i OS shqyrtohet në seksionin 3.6 dhe në 3.7 paraqitet vlerësimi i performancës së bizneseve. Ndërsa roli i OS në performancë dhe efekti i variablave moderatorë të ambientit të brendshëm dhe të jashtëm diskutohen në seksionet 3.8 dhe 3.9. Kapitulli mbyllet me një përmbledhje në seksionin 3.10.



3.2 Rëndësia Aktivitetit Sipërmarrës dhe Aftësive Sipërmarrëse në Literaturë Një sipërmarrës mund të jetë një novator, një ndërmarrës risku, një person i cili përdor burimet, percepton mundësitë dhe themelon një ose më shumë biznese (Howorth, Tempest, & Coupland, 2005). Një sipërmarrës gjithashtu zhvillon, ndërton dhe mban një biznes të bazuar në ide të reja, maksimizon përfitimet dhe fitimet, dhe i plotëson objektivat personale

(Ritchie & Brindley, 2005). Pra, sipërmarrësi është personi që sjell ndryshimet nëpërmjet novacionit për të maksimizuar të mirën shoqërore. Aktiviteti sipërmarrës nxit formimin e kapitalit dhe ofron punësim në shkallë të gjerë. Kjo ndihmon për të reduktuar problemin e papunësisë së vendit, e cila është rrënja e të gjitha problemeve sociale dhe ekonomike. Sipërmarrësit e kualifikuar mund të formojnë një ekonomi të fortë, ata janë motorët e rritjes së një kombi. Origjina e fjalës sipërmarrës vjen nga shekulli i 17 në Francë, ku një sipërmarrës ishte një individ i autorizuar për të ndërmarrë një projekt të veçantë komercial (Wickham, 2001, f. 613), termi “entrepreneurship” vjen nga folja franceze “entreprendre”, e cila mbart kuptimin “për të shkuar ndërmjet” apo të “ndërmarrë” (Hisrich, Peters, & Shepherd, 2008, f. 6). Kuptimi i kësaj foljeje franceze ishte në përputhje me përkufizimin e Cantillon në vitin 1755, i cili e përkufizonte sipërmarrësin si një të vetëpunësuar, të gatshëm për të marrë rreziqe dhe i pasigurt për të ardhurat. Ai thekson se sipërmarrësit duhet të balancojnë aktivitetet e tyre sipas kërkesës së tregut. Më pas Say (1803), do t’i klasifikojë sipërmarrësit si persona që ndryshojnë burimet ekonomike nga zonat me produktivitet të ulët në ato me produktivitet dhe prodhim të lartë. Ai do ta përkufizojë sipërmarrjen si shumë pengesa dhe pasiguri. Fillimi i kërkimeve rreth aftësive sipërmarrëse është i lidhur me veprat e Joseph Schumpeter lidhur me inovacionet e firmës dhe konceptin e shkatërrimit krijues. Sipas Schumpeter (1911/34) sipërmarrja është mjeti kryesor për të lëvizur një ekonomi përpara nga ekuilibri statik, bazuar në aftësitë e përshtatshme të individëve sipërmarrës. Aftësitë e përshtatshme rezultojnë në njohjen e një cilësie të mirë/të re, një metode të re/procesi të ri, një tregu të ri, një burim të ri të furnizimit ose një mënyre të re të organizimit të firmës/prodhimit. Në përkufizimin e tij roli i sipërmarrësve është ndarë dukshëm nga roli i shpikësit. Ndërkohë Knight (1921), i përkufizon sipërmarrësit si një klasë e veçantë sociale që drejtojnë aktivitetin ekonomik. Ai gjithashtu e ven theksin në pasigurinë si aspektin kryesor të sipërmarrjes. Marshall (1930) ven në pah ndryshimin midis menaxherëve dhe sipërmarrësve duke u shprehur se “sipërmarrësit dhe menaxherët kanë karakteristika të ndryshme, por plotësuese”. Penrose (1959), gjithashtu e mbështet këtë përkufizim duke theksuar se aftësitë sipërmarrëse dhe drejtuese duhet të dallohen, zbulimi dhe shfrytëzimi i mundësive për firmat e vogla është aspekt themelor i sipërmarrjes. Sipas Leibenstein (1968), sipërmarrësit ndahen në dy lloje, ai drejtues që shpërndan inputet në procesin e prodhimit në një mënyrë efektive, dhe ai Schumpeterian që mbush hapësirat boshe të tregut duke futur produkte apo procese të reja.

Kirzner (1973) argumentoi se aktiviteti sipërmarrës lëviz tregun drejt ekuilibrit nëpërmjet sipërmarrësve të cilët zbulojnë mundësi fitimprurëse arbitrazhe. Vihet re se në 30 vitet e fundit hulumtimet në fushën e sipërmarrjes kanë evoluar në mënyrë të konsiderueshme. Në fillim të viteve 1980 ajo u karakterizua me një fokus të ngushtë në psikologjinë e personalitetit, por pastaj u zgjerua në sociologji dhe organizimi i studimeve, teoritë ekonomike dhe më vonë në gamë të gjerë temash (Gregoire, Noel, Dery, dhe Bechard, 2006). Gartner (1985) si dhe Aldrich & Zimmer (1986), i përkufizuan aftësitë sipërmarrëse të jenë rezultat i veprimeve të individëve që veprojnë në dhe janë të influencuar nga ambienti organizativ dhe rajonal në të cilët ata jetojnë dhe punojnë. Casson (1982) theksoi se sipërmarrësit specializohen në marrjen e vendimeve gjykuese në lidhje me koordinimin e burimeve të pakta Është e rëndësishme të përmendet se në mes të viteve 1993 dhe 1998 studimet rreth aftësive sipërmarrëse u ndikuan nga pikëpamja e burimeve bazë të firmës, studime të cilat më vonë rezultuan në integrimin e menaxhimit strategjik dhe sipërmarrjes. Baumol (1990) e sheh aktivitetin sipërmarrës vendimtar për inovacionin dhe rritjen ekonomike. Holcombe (1998) e mbështet këtë përkufizim duke theksuar se sipërmarrësit nxisin një ekonomi më produktive për shkak të mënyrave më efikase dhe novatore të prodhimit, e cila është kryesore për rritjen ekonomike. Përkufizimi i OECD (1998), gjithashtu është në të njëjtën linjë, “Sipërmarrësit përfaqësojnë aftësinë për të renditur burimet për të kapur mundësi të reja biznesi, përkufizuar më gjerësisht ata janë kryesorë për rritjen ekonomike.”. Wennekers & Thurik (1999) japin një përkufizim më të gjerë duke theksuar se “Sipërmarrësit kanë aftësi shumëfishe. Ata perceptojnë dhe ofrojnë mundësi të reja, veprojnë nën pasiguri dhe fusin produkte në treg, vendosin mbi vendndodhjen, formën dhe përdorimin e burimeve, dhe në fund menaxhojnë biznesin e tyre dhe konkurrojnë me të tjerët për një pjesë të tregut”. Ndërkohë Aldrich & Martinez (2001), paraqesin një këndvështrim tjetër të sipërmarrësve. Sipas tyre aktiviteti sipërmarrës jo domosdoshmërish është sinonim me inovacionin duke qenë se aktiviteti sipërmarrës përfshin gjithashtu edhe imitimin. Ata gjithashtu mbështesin dallimin midis inovacionit dhe riprodhimit në aktivitetet sipërmarrëse. Timmons & Spinelli (2009) e përshkruan aktivitetin sipërmarrës si mënyrë të të menduarit, arsyetimit dhe veprimit drejt mundësive (f. 101). Bygrave & Zacharakis (2011) e përkufizuan shumë thjeshtë sipërmarrësin dhe deklaruan se një sipërmarrës është një individ që identifikon një mundësi dhe më pas krijon një organizatë për të ndjekur atë mundësi (f. 49). Ky përkufizim u mbështet edhe nga Szirmai, Naude & Goedhuys (2011), të cilët në përkufizimin e tyre shtuan se “sipërmarrësit janë Alba KRUJA (DEMNERI)



26



Roli i Orientimit Sipërmarrës Sinergjik në Performancën e Agrobizneseve



mjeshtra për të zbuluar dhe shfrytëzuar mundësitë” (f. 4). Sipërmarrësit mund të kontribuojnë në ekonominë përmes mënyrave të reja duke zhvilluar produkte të reja, procese të reja, burime të reja të furnizimit, duke shfrytëzuar tregjet e reja dhe mënyra të reja për të organizuar bizneset (Szirmai et al, 2011, f. 26). Një përmbledhje e përkufizimeve dhe karakteristikave më kryesore të sipërmarrësve në literaturë është paraqitur në tabelën më poshtë. Tabela 5. Përkufizime dhe Karakteristika të Sipërmarrësve në Literaturë, 1755-2011 Cantillon (1755) -Sipërmarrësi përcaktohet si i vetëpunësuar -I vetë-punësuar ka të bëjë me pasiguri shtesë -Sipërmarrësit duhet të balancojnë aktivitetet e tyre sipas kërkesës së tregut Say (1803)



-Sipërmarrësit ndryshojnë burimet ekonomike nga zonat me produktivitet të ulët në ato me produktivitet dhe prodhim të lartë -Sipërmarrja nënkupton shumë pengesa dhe pasiguri



Schumpeter (1911/34)



-Sipërmarrja është mjeti kryesor për të lëvizur një ekonomi përpara nga ekuilibri statik, bazuar në aftësitë e përshtatshme të individëve sipërmarrës -Aftësitë e përshtatshme rezultojnë në njohjen e një cilësie të mirë/të re, një metode të re/procesi të ri, një tregu të ri, një burim të ri të furnizimit ose një mënyre të re të organizimit të firmës/prodhimit -Roli i sipërmarrësve është ndarë dukshëm nga roli i shpikësit



Knight (1921)



-Sipërmarrësit janë një klasë e veçantë sociale që drejton aktivitetin ekonomik -Pasiguria është aspekti kryesor i aktivitetit sipërmarrës



Marshall (1930)



-Sipërmarrësit dhe menaxherët kanë karakteristika të ndryshme, por plotësuese



Penrose (1959)



-Aftësitë sipërmarrëse dhe drejtuese duhet të dallohen - Zbulimi dhe shfrytëzimi i mundësive për firmat e vogla është aspekt themelor i sipërmarrjes



Leibenstein (1968)



-Ka dy lloje sipërmarrësish: ai drejtues që shpërndan inputet në procesin e prodhimit në një mënyrë efektive, dhe ai Schumpeterian që mbush hapësirat boshe të tregut duke futur produkte apo procese të reja



Kirzner (1973)



- Aktiviteti sipërmarrës lëviz tregun drejt ekuilibrit nëpërmjet

Kirzner (1997)



sipërmarrësve të cilët zbulojnë mundësi fitimprurëse arbitrazhe



Casson (1982)



-Sipërmarrësit specializohen në marrjen e vendimeve gjykuese në lidhje me koordinimin e burimeve të pakta



Gartner (1985),



-Aftësitë sipërmarrëse janë rezultat i veprimeve të individëve që veprojnë në dhe janë të influencuar nga ambienti organizativ dhe rajonal në të cilët ata jetojnë dhe punojnë.



Aldrich & Zimmer (1986) Baumol (1990)



-Aktiviteti sipërmarrës vendimtar për inovacionin dhe rritjen ekonomike.



Holcombe (1998)



- Sipërmarrësit nxisin një ekonomi më produktive për shkak të mënyrave më efikase dhe novatore të prodhimit, kjo është kryesore për rritjen ekonomike



OECD (1998)



-Sipërmarrësit përfaqësojnë aftësinë për të renditur burimet për të kapur mundësi të reja biznesi, përkufizuar më gjerësisht ata janë kryesorë për rritjen ekonomike



Wennekers & Thurik (1999)



-Sipërmarrësit kanë aftësi shumëfishe.



Aldrich & Martinez (2001)



-Sipërmarrësit perceptojnë dhe ofrojnë mundësi të reja, veprojnë nën pasiguri dhe fusin produkte në treg, vendosin mbi vendndodhjen, formën dhe përdorimin e burimeve, dhe në fund menaxhojnë biznesin e tyre dhe konkurrojnë me të tjerët për një pjesë të tregut. - Aktiviteti sipërmarrës jo domosdoshmërish është sinonim me inovacionin duke qenë se aktiviteti sipërmarrës përfshin gjithashtu edhe imitimin. - Mbështet dallimin midis inovacionit dhe riprodhimin në aktivitetet sipërmarrëse.



Timmons & Spinelli (2009)



-Aktiviteti sipërmarrës është mënyrë të të menduarit, arsyetimit dhe veprimit drejt mundësive



Bygrave & Zacharakis (2011)



-Një sipërmarrës është një individ që identifikon një mundësi dhe më pas krijon një organizatë për të ndjekur atë mundësi.



Szirmai, Naude & Goedhuys (2011)



-Sipërmarrësit janë mjeshtra për të zbuluar dhe shfrytëzuar mundësitë - Sipërmarrësit mund të kontribuojnë në ekonominë përmes mënyrave të reja duke zhvilluar produkte të reja, procese të reja, burime të reja të furnizimit, duke shfrytëzuar tregjet e reja dhe mënyra të reja për të organizuar bizneset

3.3 Zhvillimi i Konceptit të Orientimit Sipërmarrës Në zhvillimin sistematik të teorisë së aftësive sipërmarrëse, gjysma e parë e shekullit të 20 iu është përkushtuar përcaktimit dhe identifikimit të rolit të sipërmarrjes në zhvillimin ekonomik të një vendi (Schumpeter (1911/34); Marshall (1930); Burns & Stalker (1961); McClelland (1961)). Por në pjesën e dytë të këtij shekulli, fokusi do të zhvendoset drejt identifikimit të faktorëve që nxisin sipërmarrjen. Në vitet 1980 dhe 1990 hulumtimi sipërmarrës do të lëvizë drejt identifikimit të dimensioneve të Orientimit Sipërmarrës. Koncepti i orientimit sipërmarrëse është përdorur për më shumë se tre dekada për të matur nivelin e sjelljes sipërmarrëse në një organizatë dhe për të ndjekur kërkimin strategjik (Slevin & Terjesen, 2011). Dy dekadat e fundit kanë dëshmuar zhvillimet në fushën e marrëdhënieve OS-performancë. OS është shfaqur si një konstrukt i rëndësishëm në literaturën e menaxhimit strategjik dhe sipërmarrjes gjatë viteve të fundit. Ai mund të shihet si një karakteristikë e organizatave, të cilat mund të maten duke vëzhguar stilin sipërmarrës të menaxhimit të lartë, e cila evidentohet nga vendimet strategjike të firmave dhe filozofisë së menaxhimit operativ (Miller, 1983). Ndryshimi midis OS dhe aftësive sipërmarrëse, qëndron në faktin se ndërkohë që orientimi sipërmarrës varet nga mënyra se si sipërmarrësit aplikojnë aftësitë sipërmarrëse, aftësitë sipërmarrëse kanë në fokus hyrjet e reja. Hyrjet e reja mund të realizohen duke hyrë në tregjet e reja/ekzistuese me mallra ose shërbime të reja/ekzistuese (Lumpkin & Dess, 1996, f. 136). Mintzberg (1973, f. 45) theksoi se “Në regjimin sipërmarrës, vendimmarrja strategjike është e dominuar nga kërkimi aktiv për mundësitë e reja” dhe “hapa dramatikë drejt pasigurisë”. Më vonë Khandwalla (1976, f. 25) u përqendrua më shumë në qasjen e menaxhimit me përkufizimin e tij se “Stili sipërmarrës i menaxhimit karakterizohet nga vendimmarrje të guximshme, rrezikshme, agresive”. Miller & Friesen (1982, f. 5) e përcaktuan orientimin sipërmarrës të fokusuar më shumë në produktin dhe tregun duke deklaruar se: “Modeli sipërmarrës zbatohet për firmat që inovojnë me guxim dhe rregullisht, ndërkohë që ndërmarrin rrezik të konsiderueshëm në strategjitë e tyre të produktit dhe tregut. Morris & Paul (1987, f. 249) shtuan konceptin e pro-aktivitetit në përkufizimin e tyre dhe theksuan se “një firmë sipërmarrëse është një me norma vendimmarrëse të cilat fokusohen në strategji të reja pro-aktive që përmbajnë një element rreziku”. Covin & Slevin (1988), argumentojnë se OS i një organizate, është përmbledhje e nivelit në të cilën menaxherët e lartë janë të prirur për të ndërmarrë rreziqe lidhur me biznesin, për të favorizuar ndryshime dhe risi në mënyrë që firma të përfitojë avantazhe konkurruese dhe të

konkurrojë në mënyrë agresive me firmat e tjera. Ata sugjerojnë se firmat me një prirje për t'u angazhuar në sjellje me nivele relativisht të larta të ndërmarrjes së riskut, novacionit dhe pro-aktivitetit kanë OS, ndërsa ata që angazhohen në nivele relativisht të ulëta të këtyre sjelljeve kanë orientim konservativ (Covin & Slevin, 1991). Sipas Lumpkin & Dess (1996), OS i referohet proceseve, praktikave dhe aktiviteteve të vendim-marrjes të cilat të çojnë në hyrje të reja. Ata e konsideronin OS si një konstrukt procesi, i cili merret me metodat, praktikat, dhe stilet e vendim-marrjes të përdorura nga menaxherët. Ndërsa Rauch, Wiklund, Lumpkin & Frese (2009, f. 766) e shohin OS si procesin sipërmarrës të strategji-bërjes të cilin vendim-marrësit e përdorin për të vënë në pah qëllimin organizativ të firmës së tyre, të mbështesin vizionin e saj si dhe të ofrojnë përparësi konkurruese. Një përmbledhje e përkufizimeve të ndryshme të OS në literaturë paraqitet në tabelën më poshtë. Tabela 6. Përkufizime të Orientimit Sipërmarrës në Literaturë, 1973-2015 Mintzberg (1973)



- Në regjimin sipërmarrës, vendimmarrja strategjike është e dominuar nga kërkimi aktiv për mundësitë e reja;



Khandwalla (1976)



-Stili sipërmarrës i menaxhimit karakterizohet nga vendimmarrje të guximshme, rrezikshme dhe agresive



Miller & Friesen (1982)



-Modeli sipërmarrës zbatohet për firmat që inovojnë me guxim dhe rregullisht, ndërkohë që ndërmarrin rrezik të konsiderueshëm në strategjitë e tyre të produktit dhe tregut



Miller (1983)



-OS mund të shihet si një karakteristikë e organizatave, të cilat mund të maten duke vëzhguar stilin sipërmarrës të menaxhimit të lartë, e cila evidentohet nga vendimet strategjike të firmave dhe filozofisë së menaxhimit operativ



Morris & Paul (1987)



-Një firmë sipërmarrëse është një me norma vendimmarrëse të cilat fokusohen në strategji të reja pro-aktive që përmbajnë një element rreziku



Covin & Slevin (1988)



- OS i një organizate, është përmbledhje e nivelit në të cilën menaxherët e lartë janë të prirur për të ndërmarrë rreziqe lidhur me biznesin, për të favorizuar ndryshime dhe risi në mënyrë që firma të përfitojë avantazhe konkurruese dhe të konkurrojë në mënyrë agresive me firmat e tjera.



Covin & Slevin



- Firmat me një prirje për t'u angazhuar në sjellje me nivele relativisht të larta të ndërmarrjes së riskut, novacionit dhe pro-

(1991)



aktivitetit kanë OS, ndërsa ata që angazhohen në nivele relativisht të ulëta të këtyre sjelljeve kanë orientim konservativ.



Lumpkin & Dess (1996) Rauch, Wiklund, Lumpkin & Frese (2009)



-OS i referohet proceseve, praktikave dhe aktiviteteve të vendimmarrjes të cilat të çojnë në hyrje të reja. - OS është një konstrukt procesi, i cili merret me metodat, praktikat, dhe stilet e vendim-marrjes të përdorura nga menaxherët. -OS është procesi sipërmarrës i strategji-bërjes i cili ven në pah qëllimin organizativ të firmës, mbështet vizionin e saj si dhe ofron përparësi konkurruese.



3.4 Modelet e OS në Literaturë Vij & Bedi (2012, f. 19) kanë evidentuar tre lloje modelesh të OS të ndërmarra gjatë kërkimeve të studiuesve të ndryshëm të tilla si:  Modeli konstrukt, ku variabël i varur është OS dhe studiuesit janë fokusuar në paraardhësit/shkaktarët e tij;  Modeli OS-strategji, i cili radhit nivelin e OS me strategji të ndryshme.  Modeli i performancës, në të cilin është hulumtuar lidhja midis OS dhe performancës, duke përfshirë shpeshherë jo vetëm marrëdhënie midis dy variablave, por edhe marrëdhënie të shumta duke përfshirë edhe variabla kontrolli dhe ndërmjetësimi që lidhen me mjedisin e jashtëm dhe të brendshëm. Tabela 4 më poshtë paraqet informacionin në lidhje me autorët të cilën kanë ndërmarrë studimet kërkimore të klasifikuara sipas modeleve të përmendura më sipër.



Tabela 7. Modele të Studimit të OS në Literaturë Modeli Studimit



Përshkrim i Modelit



Autorët



Modeli Konstrukt



Variabla e Varur: OS Variabla e Pavarur: Shkaktarët e OS



Modeli OS-Strategji



Niveli I OS është organizuar në përputhje me strategjitë.



Lachman, 1980; Miller & Toulouse 1986; Stevenson & Jaillo, 1990; Zahra, 1991; Zahra, Jennings & Kuratko 1999; Littunen, 2000; Poon, Ainuddin, & Junit, 2006; Holt, Rutherford, & Clohessy, 2007. Mintzberg, 1973; Khandwalla, 1976; Miller & Friesen 1982; Burgelman, 1983; Galbraith & Kazanjian, 1986; Covin & Slevin 1988; Zahra, 1993; Covin, Slevin & Schultz, 1994; Lumpkin & Dess, 1996; Dess, Lumpkin, & Covin, 1997; Frese, Brantjes, & Hoorn, 2002; Ireland, Covin, & Kuratko, 2009.

Modeli Performancës



Marrëdhënia OS-Performancë (janë marrë në konsideratë edhe variablat moderatorë dhe ndërmjetës)



Covin & Slevin, 1989; Zahra, 1991; Wiklund, 1999; Zahra & Garvis, 2000; Lee, Lee, & Pennings, 2001; Yusaf, 2002; Dimitratos, Lioukas, & Carter, 2004; Kraus, Harms, & Schwarz, 2005; Wiklund & Shepherd, 2005; Stam & Elfring, 2008; Ireland, Covin, & Kuratko, 2009; Kreiser & Davis, 2010; Grande, Madsen, & Borch, 2011.



3.5 Dimensionet e Orientimit Sipërmarrës Orientimi sipërmarrës është një matës për të treguar veprimtarinë sipërmarrëse të një biznesi. Çdo organizatë shfaq një nivel sipërmarrjeje, i cili mund të klasifikohet nga një nivel i ulët në organizata konservatore në një nivel të lartë në ato sipërmarrëse. Morris, Kuratko, & Covin (2008) theksojnë se duke monitoruar orientimin sipërmarrës mund të përcaktohet niveli i sipërmarrjes prezent në një organizatë (f. 54). Në të shumtën e rasteve OS është studiuar në drejtim të tre dimensioneve të identifikuara nga Covin & Slevin (1989), bazuar në punimet e mëparshme të Khandwalla (1976) dhe të Miller & Friesen (1982) si: (1) novacioni; (2) ndërmarrja e riskut; dhe (3) pro-aktiviteti. Më vonë, Lumpkin & Dess (1996) identifikuan edhe dy dimensione të tjera të OS si autonomia dhe agresiviteti konkurrues. Në literaturën e sipërmarrjes, një vend të veçantë zë gjithashtu roli i bashkëpunimit midis institucioneve të kërkimit shkencor, industrisë dhe institucioneve shtetërore në performancën e bizneseve si dhe në zhvillimin ekonomik. Modeli evolucionar Triple Helix i Etzkowitz & Leydesdorff (2000) shpjegon se si ky bashkëpunim ndikon në përmirësimin dhe përhapjen e njohurisë shkencore si dhe ndikimit që ai ka në zhvillimin ekonomik. Në këtë disertacion, punimeve të deritanishme të OS do t`u shtohet edhe një dimension i ri, ai i bashkëpunimit.



3.5.1 Novacioni Schumpeter (1911/34) e ka klasifikuar sipërmarrësin si dikë që identifikon dhe kap një mundësinë, ofron një produkt të ri në treg, përmirësuar procesin e prodhimit, apo ofron një kontribut të ri për ekonominë. Ky rast u quajt “novacion”, i cili jep drejtimin e një funksioni të ri të prodhimit të paraqitur në tabelën dy më poshtë.

Tabela 8. Pesë Novacionet e Schumpeter që të Drejtojnë në një Funksion të Ri Prodhimi 1. Prezantimi i një produkti të ri 2. Prezantimi i një metode të re të prodhimit 3. Hapja e një tregu të ri 4. Përftimi i një burimi të ri të furnizimit në lëndë e parë 5. Aplikimi i metodave të reja të organizimit të një industrie Burimi: Schumpeter, 1911/34 Lumpkin dhe Dess (1996) e kanë theksuar rëndësinë e novacionit në aktivitetin sipërmarrës duke e propozuar atë si dimensionin e vetëm i cili duhet të aplikohet nga të gjitha bizneset sipërmarrëse (f. 141). Miller & Friesen (1982) e identifikuan novacionin e sipërmarrësve si prirjen e tyre për të inovuar biznesin. Ndërsa Khandwalla (1977), e trajtoi atë si gatishmërinë për të provuar mënyrat të cilat janë të ndryshme nga ato ekzistuese, entuziazmin për të adoptuar ide të reja ose metoda të reja për të aplikuar operacionet e tyre të biznesit si dhe insistimin për të zbatuar strategjinë e inovacionit në biznesin e tyre. Drucker (1985), më pas do ta përkufizojë novacionin si një mjet specifik të sipërmarrësit, mënyrat me të cilat ata shfrytëzojnë ndryshimet si një mundësi për një biznes apo shërbim ndryshe. Lumpkin & Dess (1996) argumentuan se novacioni pasqyron tendencën e një firme për t'u angazhuar në përkrahjen e ideve të reja, risive, eksperimentimeve, dhe proceseve krijuese. Ndërkohë, Lewrick, Omar, Raeside, & Saier (2010), do të theksojnë se novacioni është prodhimi, shpërndarja dhe përdorimi i njohurive të reja dhe ekonomikisht të dobishme, një faktor kyç për konkurrencën dhe rritjen ekonomike (f. 1). Sipas Manualit të Oslos (2005), i cili është edhe përkufizimi më i përdorur, novacioni përkufizohet si "... zbatimi i një produkti (e mirë ose shërbim) ose procesi të ri apo të përmirësuar në mënyrë të konsiderueshme, një metode të re marketingu, ose një metode të re organizative në praktikat e biznesit, organizimi të një vendi pune ose të marrëdhënieve me jashtë (OECD, 2005, f. 45). Si faktorë të cilët ndikojnë aktivitetet e novacionit të një biznesi listojnë:  ambienti institucional dhe infrastrukturor;  politikat e novacionit (mbështetje, stimuj të ndryshëm);

 sistemi i edukimit dhe aktivitete Kërkim-Zhvillimi të qeverisë (p.sh. aktivitete të universiteteve);  aktivitete novacioni të kompanive të tjera;  ndërveprimi i të mësipërmve në lidhje me kërkesën (OECD, 2005). Novacioni është një aktivitet që sfidon parimet bazë të menaxhimit. Ndërkohë që menaxhimi fokusohet në kontrollin e aktiviteteve ekzistuese të biznesit, novacioni merret me ndryshimin e të ardhmes së produkteve dhe shërbimeve. Këto novacione nganjëherë mund të jenë të kushtueshëm dhe për këtë arsye lihen pas dore deri sa të jenë absolutisht të nevojshëm (Morris et al, 2008, f. 57). Implementimi i novacioneve në ditët e sotme është thelbësor për të fituar një avantazh konkurrues ndaj konkurrentëve. Këto janë të gjitha aspekte të nevojshme për një organizatë në mënyrë që të qëndrojnë në biznes (Memili, Lumpkin, & Dess, 2010, f. 331). Novacioni mund të mbështesë një organizatë për të lançuar produkte të reja dhe të përmirësuara më shpejtë dhe me kosto të reduktuar (Morris et al, 2008, f. 55-56). Gjithashtu Hult, Hurley & Knight (2004) argumentojnë se novacioni luan një rol tepër të rëndësishëm në zgjidhjen e problemeve dhe sfidave të biznesit, të cilat më pas u japin firmave mundësinë e suksesit. Novacioni është prodhimi, përhapja dhe përdorimi i njohurive të reja dhe ekonomikisht të dobishme, një faktor kyç për konkurrencën dhe rritjen ndërsa aktiviteti sipërmarrës procesi i krijimit dhe rritjes së bizneseve, dinamizmi sipërmarrës është çelësi rinovimit dhe rritjes ekonomike (Lewrick M. , Omar, Raeside, & Sailer, 2010, f. 1). Institucionet prodhuese të njohurive janë bërë më të rëndësishme për novacionin pasi njohuritë janë bërë një element më i rëndësishëm në zhvillimin e produkteve të reja dhe në krijimin e infrastrukturës organizative për zhvillimin e ardhshëm të produktit (Etkowitz, 2007). Pas zgjerimit të konceptit të novacionit me njohuritë, universitetet dhe qeveria janë bërë aktorë të rëndësishëm të procesit (Kruja, 2013, f. 12). Shumë studime kanë rezultuar në një marrëdhënie pozitive ndërmjet novacionit dhe performancës së bizneseve. Ndër autorë mund të pëmenden si Rauch et al. (2009), Morena & Casillas (2008), Subramanian & Nilakanta (1996) dhe Kleinschmidt & Cooper (1991). Casillas & Moreno (2010) theksojnë se kjo marrëdhënie paraqet gradën më të lartë të konsensusit (f. 269). Dreyer (2006) gjithashtu argumenton se “Si rezultat, ekziston një pranim në rritje që novacioni është tashmë i vetmi burim i rritjes së qëndrueshme, avantzhit konkurrues dhe mirëqënies së re (f. 143)”.

3.5.2 Pro-aktiviteti Pro-aktiviteti është një tregues i sjelljes së firmës kundrejt konkurrentëve të saj, si dhe gatishmërisë dhe dëshirës për të konkurruar. Miller & Friesen (1978) e përcaktojnë pro-aktivitetin si një ndryshim të mjedisit duke prezantuar produkte dhe teknologji të reja. Ndërkohë, Lumpkin & Dess (2001) ofrojnë një këndvështrim tjetër të pro-aktivitetit. Ata e shohin atë të sugjerojë “një perspektivë largpamëse, karakteristikë e një udhëheqësi të tregut i cili ka largpamësinë e të vepruarit duke paraprirë kërkesat e të ardhmes dhe formëson mjedisin” (Lumpkin & Dess, 2001, f. 433). Pro-aktiviteti i një firme pasqyrohet nga të kuptuarit dhe përgjigjes së sinjaleve të tregut (Houghes & Morgan, 2007). Rauch, Wiklund, Lumpkin, & Frese (2009) e përkufizojnë pro-aktivitetin si një perspektivë mundësi-kërkuese, larg-pamës e karakterizuar nga prezantimi i produkteve dhe shërbimeve të reja para konkurrencës dhe duke paraprirë kërkesat e ardhme të tregut (f. 763). Frishammar & Andersson (2009) argumentojnë se të jesh një firmë pro-aktive mund të sjellë avantazhetet e vepruesit të parë, duke lejuar fitime të larta nga produkte të reja në tregje të reja në mungesë të produkteve konkurruese. Dess & Lumpkin (2005) sugjerojnë se një strategji pro-aktive për të qenë e suksesshme duhet shoqëruar nga një analizë e kujdesshme dhe studime të detajuara fizibiliteti (f. 151). Houghes & Morgan (2007) në studimin e tyre rezultuan se roli i pro-aktivitetit në performancën e firmës ndryshon në stade të ndryshme të zhvillimit të saj. Ata theksojnë se pro-aktiviteti është një faktor kritik në fazën embrionike të rritjes pasi i siguron firmës pozicionimin në treg, dhe më pak i rëndësishëm pasi firma është stabilizuar.



3.5.3 Ndërmarrja e Riskut Një nga përdorimet më të hershme të termit “sipërmarrës”, shfaqet të jetë përdorur nga Richard Cantillon, një ekonomist irlandez me origjinë franceze, në vitet 1700. Cantillon (1755), e parashtron sipërmarrësin si një specialist në ndërmarrjen e riskut. Mill (1984), Venkatraman (1989), Aloulou & Fayolle (2005) e kanë konsideruar ndërmarrjen e riskut si një nga dimensionet e OS me atributet më të mëdha të aftësive sipërmarrëse.

Lumpkin & Dess (2001) e përkufizojnë ndërmarrjen e riskut si dëshirën e firmës të përfshihet në reziqe biznesi të përllogritura, edhe në ato raste kur pasojat e tyre janë të pasigurta. Miller (1983) dhe Lumpkin & Dess (1996) i përshkruajnë firmat që ndërmarrin risk si të guximshme dhe agresive në kapjen e mundësive, sepse ato janë të gatshme të ndërmarrin hapa të mëdha dhe të rrezikshme duke synuar përfitime të larta. Sipas Burns (2008) bizneset të cilat nuk ndërmarrin novacione përballen me shumë pak rreziqe në periudhën afat-shkurtër, por kanë një rrezik të madh në periudhën afat-gjatë sepse novacioni është një domosdoshmëri për biznesin që të rritet dhe zhvillohet. Houghes & Morgan (2007) argumentojnë se firmat të cilat nuk ndërmarrin risk do të rezultojnë në një performancë më të ultë si pasojë e mos dëshirës për të kapur mundësitë e tregut. Ndërkohë që gjetjet e meta-analizës të Rauch, Wiklund, Lumpkin, & Frese (2009) treguan se kontributi i ndërmarrjes së riskut në performancë ishte më i ulët se I dimensioneve të tjera. Kurse Naldi, Nordqvist, & Sjoberg (2007) në studimin e tyre të NVM familjare Suedeze, konkluduan në një lidhje negative midis ndërmarrjes së riskut dhe performancës. Si rezultat, ato argumentuan se masa e ndërmarrjes së riskut në firmat sipërmarrëse ndikohet nga faktorë të tjerë si kultura kombëtare, organizative dhe strukturat qeverisëse.



3.5.4 Autonomia Autonomia si koncept i referohet veprimit të pavarur të një individi ose grup pune për të zhvilluar një ide apo vizion. Sipas Lumpkin dhe Dess (1996), autonomia i referohet aftësisë për të punuar në mënyrë të pavarur, për të marrë vendime, dhe të ndërmarrë veprime që kanë për qëllim paraqitjen e një koncepti apo vizioni të biznesit dhe mbajtjen e tij deri në finalizim. Li, Huang, & Tsai (2009) e përshkruajnë autonominë të reflektojë dëshirën e një personi për të patur liri në zhvillimin dhe aplikimin e një ideje. Ndërsa Lee & Sukoco (2007) e përkufizojnë autonominë si veprime të individëve dhe grupeve për të identifikuar një mundësi dhe për të marrë të gjitha hapat e nevojshme për të sjellë procesin në përfundim (f. 551). Si një konsekuencë e delegimit të autoritetit njësive operuese në organizatat sipërmarrëse, shtysa për iniciativa të reja buron që nga niveli më i ulët i hierarkisë. Autonomia mund të

zotërohet ose nga individë apo grupe dhe mund të ekzistojnë si për punonjës të nivelit më të ulët apo midis vendimmarrësve më të lartë (Langfred, 2000). Prottas (2008) në punimin e tij sugjeroi se autonomia e ofruar nga firma do të motivojë punonjësit të punojnë në mënyrë pozitive e cila do të sjellë një performancë më të mirë të firmës. Ndërkohë që studime të tjera kanë rezultuar se autonomia nuk kontribuon gjithmonë pozitivisht në performancën e bizneseve. Në disa raste ushtrimi i autonomisë nga punonjësit or grupe pune mund të dëmtojë arritjen e objektivave të firmës. Edhe pse Lumpkin & Dess (1996) i referohen autonomisë si një nga dimensionet kryesore të orientimit të sipërmarrës, ka pak studime të cilat e kanë përfshirë atë si të tillë. Lumpkin, Cogliser, dhe Schneider (2009, f 48) besojnë se kjo mungesë e angazhimit ka ndodhur për dy arsye; i.



ii.



Autonomia nuk është një dimension “origjinal” i OS identifikuar nga Miller (1983) dhe zhvilluar nga Covin dhe Slevin (1986, 1989) - inovacioni, pro-aktiviteti, dhe ndërmarrja e riskut; Aplikimi i dimensionit të autonomisë është penguar nga mungesa e një shkalle matëse të vlefshme që mund të masë autonominë në nivel firme nga perspektiva e OS.



3.5.5 Agresiviteti Konkurrues Agresiviteti konkurruese i referohet intensitetit të përpjekjeve të një firme për të performuar më mirë se rivalët e saj në të njëjtën industri. Lumpkin & Dess (2001) e shohin atë si “të karakterizuar nga sjellje tepër ofensive të drejtuara ndaj tejkalimit të konkurrentëve të cilat mund të jenë dhe mjaft reaktive në rastin kur një firmë mbron pozicionin e saj në treg ose hyn në mënyrë agresive në një treg që një rival i saj ka identifikuar” (fq. 433). Agresiviteti konkurrues mund të marrë dy forma gjatë konfrontimit. Konfrontimi i drejtpërdrejtë ndodh kur një firmë tregton menjëherë produktet dhe shërbimet e saj në një treg të identifikuar nga konkurrenca. Lee & Sukoco (2007) theksojnë se qasja reaktive ndodh kur një firmë ul çmimet apo analizon dhe sulmon dobësitë e konkurrentëve. Ashtu si dimensioni i autonomisë, edhe agresiviteti konkurrues nuk është pjesë e dimensioneve “origjinale” të OS dhe “nuk është diskutuar edhe aq shpesh në literaturë (Lumpkin & Dess, 2001, f. 431)”. Një arsye tjetër e theksuar prej tyre është fakti se disa

studiues e kanë trajtuar agresivitetin konkurrues me pro-aktivitetin si të zëvendësueshëm me njëri-tjetrin. Termat e agresivitetit konkurrues dhe pro-aktivitetit kanë të lidhje me njëri-tjetrin por nuk janë të njëjtë. Sipas Lumpkin & Dess (1996) pro-aktiviteti i referohet veprimeve të ndërmarra për përftimin e tregjeve të reja, ndërsa agresiviteti konkurrues i referohet më tepër mbrojtjes së tregjeve ekzistuese (f. 147).



3.5.6 Bashkëpunimi Problematikat kryesore me të cilat përballen AGB-ve janë në përgjithësi të lidhura pak a shumë me burimet kryesore të operimit si: i. ii. iii.



Mundësitë e financimit, Trajnimi / kualifikimi i punonjësve Transferimi i njohurive dhe teknologjisë,



Nga njëra anë, kufizimet financiare shpesh janë rezultat i mungesës së vullnetit të sipërmarrësit për të diversifikuar strukturën e pronësisë. Në anën tjetër, qasja në tregun financiar ndërkombëtar është e kufizuar për shkak të asimetrisë informative, mungesës së sigurisë dhe reputacionit. Mungesa e njohurive, duke marrë parasysh kërkesat e mjedisit dhe të biznesit, madje edhe kur veprojnë në tregun lokal, është një problem serioz i AGBve në ditët e sotme. Ekonomia globale ka treguar transformime të shpejta bazuar në zhvillimet e shpejta të teknologjisë dhe njohurive. AGB-ve në Shqipëri duhet të jenë në gjendje për t'iu përgjigjur rritjes së konkurrencës si pasojë e procesit të globalizimit. Në këtë kontekst, zhvillimi i teknologjisë dhe transferimi i saj në AGB-e, i mbështetur me trajnimin dhe kualifikimin e punonjësve si dhe ofrimin e mundësive financiare, përbën një ndër pikat kyçe të konkurrencës dhe rritjes së performancës së sektorit. Por kjo përbën një proces tej mase kompleks, i cili kërkon përfshirje, bashkëpunim, ndërveprim, koordinim të të gjithë aktorëve të ndryshëm të përfshirë në këtë sistem. Në literaturën e sipërmarrjes, kontributi i këtij ndërveprimi dhe bashkëpunimi ndërinstitucional në performancën e bizneseve si dhe në zhvillimin ekonomik të vendit shpjegohet me anë të modelit evolucionar Triple Helix i Etzkowitz & Leydesdorff (2000). Modeli (neo-)evolucionar i një Triple Helix (spirale të trefishtë) të Marrëdhënieve Universitet-Industri-Qeveri fokusohet në mbulimin e pritshmërive, komunikimeve, dhe ndërveprimeve që potencialisht ushqejnë sërish aranzhimet institucionale midis agjencive përkatëse (Leydesdorff, 2001). Etzkowitz dhe Leydersdorff punuan mbi këtë model duke bazuar studimin e tyre mbi eksperiencë e suksesshme të shteteve në zhvillim pas Luftës së Alba KRUJA (DEMNERI)

Dytë Botërore. Ishte tepër e qartë se industritë e shteteve të cilat ishin të suksesshme në fushën akademike, po ashtu bënin diferencë në performancën ekonomike dhe konkurrencë (Nagy, 2008, f. 17). U evidentua se një nga faktorët më të rëndësishëm në këtë diferencë ishte kontakti që kompanitë kishin me universitetet dhe qeverinë (Kruja, 2013, f. 13). Çelësi i zhvillimit qëndron në minimizimin e faktorëve bllokues të ndërveprimit në mënyrë që lëvizjet midis sferave në sisteme të ndryshme novacioni të intensifikohen, dhe kështu rruga do të jetë e hapur për zhvillimin e qëndrueshëm (Dzisah & Etzkowitz, 2008). Pyetje lindin nëse roli i modelit Triple Helix do të ishte i njëjtë apo jo për zhvillimin e vendeve në zhvillim. Sipas Dzisah & Etzkowitz (2008), për vendet në zhvillim ky model është parë si një normativë me elementë të cilët vende të ndryshme përpiqen për t`i vënë në vendin e duhur, dhe konfigurojnë në mënyrën më të mirë të mundshme. Aplikimi i këtij modeli në vende dhe ekonomi të ndryshme ka vërtetuar se bashkëpunimi midis institucioneve të kërkimit shkencor, industrisë dhe institucioneve shtetërore ndikon në përmirësimin dhe përhapjen e njohurive shkencore dhe të teknologjisë, mundësive të financimit të aplikimit të teknologjive të reja, si dhe rritje të performancës.



3.6 Konstrukti i OS Një tjetër çështje e diskutuar në literaturë janë dy mënyrat parim në të cilin konstrukti i orientimit sipërmarrës është konceptuar nga studiues të shumtë: si një konstrukt njëdimensional apo një konstrukt shumë-dimensional. Shkolla e mendimit tradicional i sheh këto dimensione të kontribuojnë në baraspeshë dhe në të njëjtin drejtim në shkallën e aftësive sipërmarrëse së organizatave të biznesit (Barringer & Bluedom, 1999); (Zahra, 1991). Studime të Stetz, Howell, Stewart, Blair, & Fottler (2000), Richard, Barnett, Dwyer, & Chadwick (2004), Tan & Tan (2005), Bhuian, Menguc, & Bell (2005), kanë demonstruar se ekziston interkorrelacion i lartë midis dimensioneve të novacionit, pro-aktivitetit dhe ndërmarrjes së riskut. Si rezultat i këtij korrelacioni Lee, Lee, & Pennings (2001), Naman & Slevin (1993), Wiklund & Shepherd (2003), Walter, Auer, & Ritter (2006), Covin, Slevin, Schultz (1994) si dhe studiues të tjerë, kanë kombinuar të tre dimensionet në një faktor të vetëm. Pavarësisht se të gjitha dimensionet e OS mund të shfaqen në organizata sipërmarrëse në të njëjtën kohë, Kreiser, Marino, & Weaver (2002) dhe Lumpkin & Dess (1996) argumentojnë se dimensionet variojnë të pavarura nga njëra-tjetra dhe se studiuesit duhet të mos e kufizojnë sjelljen sipërmarrëse vetëm në ato raste të cilat paraqesin gjerësisht të pesta.

Në studime të mëtejshme të Lumpkin dhe Dess (2001), si dhe Covin, Green, dhe Slevin (2006), arrijnë në përfundimin se dimensionet e OS mund të paraqesin kombinime të ndryshme. George (2006), argumenton se çdo dimension përfaqëson një aspekt të ndryshëm dhe të pavarur të konceptit shumë-dimensionësh të OS. Stetz, Howell, Stewart, Blair & Fottler (2000) theksojnë se dimensionet e OS mund të ndikojnë në mënyra të ndryshme në performancën e bizneseve.



3.7 Vlerësimi i Performancës së Bizneseve Performanca e firmës është një konstrukt shumëdimensional (Delmar, Davidsson & Gartner, 2003). Para viteve 1980, të dhënat financiare janë përdorur si një ndër matësit kryesore të performancës në studimet kërkimore. Pas 1980s, studiuesit do të vejnë re se të dhënat financiare vetëm, nuk paraqesin informacion të plotë të performancës dhe nuk mund të parashikojnë plotësisht ecurinë e ardhshme të AGB-ve. Ekzistojnë shumë indikatorë të cilët mund të përdoren për të vlerësuar performancën e organizatave (Lumpkin & Dess, 1996). Nga studiues të ndryshëm janë ndërmarrë si matës financiarë ashtu dhe matës jo-financiarë. Matësit jo-financiarë përfshijnë qëllime si përmbushja (kënaqësia) dhe vlerësimi global i suksesit i bërë nga pronarët ose menaxherët e biznesit; matësit financiarë përfshijnë llogaritjen e faktorëve si rritja e shitjeve dhe ROI (kthimi mbi investimet – return on investment) (Smith, 1976). Covin & Slevin (1989) në studimin e tyre e kanë matur performancën në bazë të perceptimeve subjektive të të anketuarve mbi rëndësinë dhe kënaqësinë e treguesve të ndryshëm të performancës. Tre grupe kryesorë të indikatorëve mund të identifikohen si matës të përfitimit, matës të efikasitetit dhe matës të rritjes (Meuleman, Amess, Wright, & Scholes, 2009). Rritja e shitjeve është një indikator gjerësisht i përdorur në analizat empirike të rritjes sipërmarrëse (Delmar, Davidsson & Gartner, 2003). Gjithashtu ky indikator shërben si një ndër më kryesorët kur bëhet fjalë për ndërmarrjet e vogla dhe të mesme (NVM), të cilat kanë më pak se 250 të punësuar (Delmar, 1997). Në të njëjtën kohë një pjesë e mirë e organizatave të reja në treg mund të operojnë vitet e para me një fitim të vogël apo edhe

humbje, ndërkohë që rritja e shitjeve është indikatori më i përshtatshëm i zhvillimit dhe performancës në treg. Kthimi mbi kapitalin e investuar (ROI) mund të përdoret për të krahasuar performancën e një OB me një tjetër ose për të krahasuar performancën e një OB gjatë një periudhe kohore. Kur llogaritet për një periudhë mbi një vit, është një matës i përshtatshëm i efektivitetit drejtues së AGB-ve.



3.8 Roli i Orientimit Sipërmarrës në Performancën e Bizneseve Lidhja midis OS dhe performancës në organizatat e biznesit, është një ndër temat më të rëndësishme që kanë tërhequr vëmendjen e shumë studiuesve. Në shumicën e studimeve në këtë fushë, performanca e organizatave të biznesit është konsideruar si një variabël i varur dhe aktiviteti sipërmarrës si variabël i pavarur. Konceptualisht, ekziston një konsensus i fortë midis studiuesve në lidhje me faktin se rezultati përfundimtar i aktiviteteve sipërmarrëse është përmirësimi i performancës. Studiuesit pretendojnë se aktivitetet të cilat paraqesin një nivel të lartë orientimi sipërmarrës sjellin performancë më të lartë (Zahra, 1991; Zahra & Covin, 1995; Pearce & Carland, 1996; Wiklund, 1999; Wiklund & Shepherd, 2005). Nga vitet 1980 deri në ditët e sotme, numri i studimeve rreth OS është rritur dhe përhapur në mbarë botën. Hulumtimi filloi me studimet në Amerikën e Veriut dhe në vitet 1990 janë kryer studime të tjera në SHBA, Evropë dhe Australi. Pas viteve 2000 janë ndërmarrë studime edhe në Azi, Afrikë dhe vende të tjera në zhvillim. Si hulumtim, OS ka vazhduar të përhapet, kështu që ekzistojnë variante të ndryshme për matjen e konstruktit të tij (Rauch, Wiklund, Lumpkin & Frese, 2009). Tabela më poshtë ofron studimet kryesore empirike mbi konstruktin e OS si dhe rezultatet e tyre.

Tabela 9. Disa nga Studimet Empirike mbi Orientimin Sipërmarrës Autorët dhe Viti Khandwalla (1977)



Miller & Friesen (1982)



Vendi



Kanada



Kanada



Madhësia e Firmës



Aktiviteti Ekonomik



-



Organizata Publike



-



Heterogjene



Analizat Statistikore



Dimensionet e OS



-



Ndërmarrja Riskut, Fleksibiliteti, Centralizimi



Analizë Korrelacioni,



Novacioni, Ndërmarrja Riskut



Madhësia e Mostrës



Rezultatet



103



Organizatat sipërmarrëse ndërmarrin më tepër rreziqe se organizatat e tjera



52



Firmat sipërmarrëse do të paraqesin nivele më të larta inovacioni të produkteve sesa firmat konservative



52



Përcaktuesit e aftësive sipërmarrjes janë të ndikuar nga lloji i organizatës.



86



Përcaktuesit e aftësive sipërmarrjes janë të ndikuar nga lloji i organizatës.



Analizë Regresi



Miller (1983)



Kanada



Miller & Friesen (1983)



Kanada/ SHBA



-



-



Heterogjene



Testim Hipoteze, Analiza të Variancës



Novacioni, Proaktiviteti, Ndërmarrja Riskut



Heterogjene



Analizë Korrelacioni, Analizë Regresi



Analiza, Novacioni



80



Orientimi sipërmarrës dhe struktura e organizatës bashkëveprojnë për të përcaktuar performancën e firmës



Covin & Slevin (1988)



SHBA



E madhe



Prodhim & Shërbim



Analizë Regresi e Moderuar



Novacioni, Proaktiviteti, Ndërmarrja Riskut



Covin &Slevin (1989)



SHBA



E Vogël



Prodhim



Analizë Regresi e Moderuar



Novacioni, Proaktiviteti, Ndërmarrja Riskut



161



Performanca varet nga përshtatshmëria midis OS, strukturës dhe ambientit.



131



Dimensionet e OS mund të ndryshojnë të pavarura nga njëra-tjetra



132



Marrëdhënia pozitive midis OS dhe performancës ndryshon me kohë



1437



Përgjithësuan vlefshmërinë e matësve të konstruktit të OS sipas Covin dhe Slevin (1989).



Lumpkin & Dess (1996)



SHBA



E MesmeE Madhe



Heterogjene



-



Novacioni, Proaktiviteti, Ndërmarrja Riskut, Autonomia, Agresiviteti Konkurrues



Wiklund, (1999)



Suedi



E MesmeE Madhe



Heterogjene



Analizë Regresi



Novacioni, Proaktiviteti, Ndërmarrja Riskut



Kreiser, Marino, & Weaver (2002)



Australi, Finlandë, Meksikë, Holandë, Norvegji, Suedi



Analizë Faktoriale, NVM



Heterogjene



Analizë Korrelacioni



Novacioni, Proaktiviteti, Ndërmarrja Riskut



Pjesa më e madhe e studimeve kanë nxjerrë në pah se ato organizata biznesi të cilat përvetësojnë orientimin sipërmarrës në një shkallë të lartë performojnë shumë më mirë se organizatat e tjera të cilat nuk e përvetësojnë atë (p.sh., Covin, Slevin, 1986; Lee, Lee, &

Pennings 2001; Wiklund, Shepherd, 2003; Hult, Snow, & Kandemir 2003; Keh, Nguyen, & Ng, 2007; Li, Huang, & Tsai, 2009; etj). Të tjera studime kanë raportuar një korrelacion më të ulët midis OS dhe performancës (p.sh., Zahra 1991; Lumpkin & Dess 2001; Dimitratos, Lioukas & Carter, 2004). Ndërkohë që ka dhe studiues të tjerë të cilët nuk kanë mundur të gjejnë një marrëdhënie pozitive midis OS dhe performancë (p.sh. Covin, Slevin & Schultz, 1994); Slater & Narver, 2000; Lee, Lee, & Pennings, 2001; George, Wood, & Khan, 2001, etj). Rauch, Wiklund, Lumpkin, dhe Frese (2009, f. 766) argumentojnë se efekti i OS mbi performancën është mundësisht i varur nga variabla moderatorë si lloji i industrisë, madhësia e biznesit, dhe kontekstet ndërkombëtare.



3.9 Efekti i Variablave Moderatorë të Mjedisit të Brendshëm /Jashtëm Në studimin e tyre Naman & Slevin (1993), vëzhguan se performanca e OB mund të përmirësohet kur variablat kyçe janë pozicionuar në linjë të drejtë. Miller & Toulouse (1986) argumentojnë se nëse marrëdhënia midis OS dhe performancës ndryshon në mostra të cilat dallojnë nga njëra-tjetra në një atribut të caktuar, këto gjetje sugjerojnë se ky atributi mund të jetë një moderator. Rauch, Wiklund, Lumpkin, & Frese (2009), hetuan moderatorët e mundshme të marrëdhënieve midis OS dhe performancës. Nga studimi meta-analizë i kryer, ata kanë identifikuar dhe kodifikuar disa moderatorë kontekstualë (që ndryshojnë nga konteksti), të cilat ishin gjithashtu edhe teorikisht të justifikueshëm, të tilla si: i.



ii.



iii.



Madhësia e biznesit: sa më e vogël organizata aq më i madh ndikimi i drejtpërdrejtë i ushtruar nga menaxhimi i lartë. Organizatat më të vogla janë më fleksibël, duke lejuar shpejt ndryshimin dhe duke përfituar nga mundësitë e reja që shfaqen në mjedis. Industria: biznese që veprojnë në industri dinamike ku teknologjia dhe/ose preferencat e konsumatorëve ndryshojnë me shpejtësi, kanë më shumë gjasa për të përfituar nga iniciativat sipërmarrëse. Kultura Kombëtare: dallimet e këtij efekti nuk ishin të rëndësishme, duke sugjeruar se marrëdhëniet me performancën duket të jetë relativisht të ngjashme në përmasa për të gjitha vendet

Megjithatë studiuesit si Knight (1997), Thomas & Mueller (2000), kanë theksuar se OS ose dimensionet që përcaktojnë atë, mund të ndryshojnë ndërmjet vendeve të ndryshme.



3.10 Përmbledhje Ky kapitull paraqiti një rishikim të literaturës lidhur me përkufizimin e aktivitetit dhe aftësive sipërmarrëse si dhe kontributit në performancë nga shekulli i XVIII e deri në ditët e sotme. Duke qenë se studiues të ndryshëm kanë ofruar perspektiva dhe përkufizime të ndryshme, nuk është arritur ende një konsensus në përkufizimin e tij. Megjithatë konceptet më të diskutuara dhe të përfshira në këtë përkufizim janë ato të ndërmarrjes së riskut dhe novacionit. Në këtë kapitull u diskutua gjithashtu edhe koncepti i OS dhe u parashtruan zhvillimet lidhur me të, të cilat i kanë fillimet e tyre në vitet 80të. Të pestë dimensionet e OS të trajtuar në literaturë u shpjeguan, si dhe u propozua një dimension i gjashtë, risi e këtij studimi ai i bashkëpunimit. Objektiv kryesor i këtij studimi është roli i OS në performancë. Diskutimet e shumta të literaturës lidhur me ndikimin në performancë të OS si konstrukt si dhe të dimensioneve të tij në veçanti u përfshinë gjithashtu. Kapitulli i ardhshëm diskuton metodat sasiore dhe cilësore të aplikuara në këtë studim.

KAPITULLI IV METODOLOGJIA E PUNIMIT



4.1 Hyrje Metodologjia e përzgjedhur është në funksion të objektivave të përcaktuara në këtë studim. Studimi mbështetet në një kërkim empirik. Për realizimin e këtij punimi është përdorur një kombinim i metodave sasiore me ato cilësore. Teknika e pyetësorit dhe e intervistave gjysmë të strukturuara është përdorur për mbledhjen e të dhënave parësore. Pyetësori dhe intervista janë përpiluar me qëllim që të dhënat e mbledhura si dhe interpretimi i tyre të kenë në qendër objektivat e studimit. Për të testuar hipotezat e kërkimit, është e nevojshme të bëhet testimi i lidhjeve ndërmjet variablave, i cili mundësohet duke përdorur metodat sasiore. Ndërkohë që metodat cilësore u përdorën për të realizuar një interpretim sa më të plotë dhe të qartë të të dhënave sasiore. Mbledhja e të dhënave për analizat sasiore u realizua nëpërmjet shpërndarjes së pyetësorëve sipërmarrësve të sektorit të agrobiznesit që operojnë në qytete/rrethe të ndryshme të Shqipërisë. Plotësimi i pyetësorëve u realizua nëpërmjet kontakteve të drejtpërdrejta si dhe postës elektronike. Ndërsa intervistat u realizuan me përfaqësuesit e 3 aktorëve kryesore të procesit të formimit të vlerës sipërmarrëse si: Industria, Institucionet Qeveritare dhe Institucionet e Kërkimit Shkencor. Seksioni 4.2 paraqet metodat sasiore të përdorura në këtë studim, ndërkohë që metodat cilësore diskutohen në seksionin 4.3. Seksioni 4.4 mbyll kapitullin me një përmbledhje.



4.2 Metodat Sasiore të Studimit Në këtë disertacion është studiuar si modeli konstrukt, duke përdorur analizat statistikore EFA dhe CFA, me anë të të cilave është përcaktuar konstrukti i OS për AGB-et shqiptare, ashtu dhe modeli i performancës, duke përdorur analizën e modelimit të ekuacionit strukturor, me anë të së cilës është vlerësuar roli i OS dhe dimensioneve të tij në performancën e AGB-ve.

4.2.1 Përcaktimi i Mostrës dhe Mbledhja e të Dhënave Mbledhja e të dhënave u realizua gjatë periudhës Prill-Tetor 2014. Procesi i mbledhjes filloi me identifikimin e kandidatëve të mundshëm në të gjithë territorin e Shqipërisë. Për këtë u realizuan takime me shoqata të ndryshme të agrobiznesit në Tiranë dhe jashtë saj. Vlen të përmendet takimi me Dr. Enver Ferizaj, President i Këshillit të Agrobiznesit Shqiptar (KASH), gjatë të cilit, u morën jo vetëm kontakte të AGB-ve në vende të ndryshme të Shqipërisë, por edhe informacione në lidhje me shoqatat e AGB-ve, institute të ndryshme (Ullirit në Vlorë; Blegtorisë në Korçë; Farave/Fidanëve në Tiranë; Misrit në Shkodër), qendrave të transferimit të teknologjisë, informacione të nevojshme për analizën cilësore të studimit. Një listë tjetër më e detajuar e AGB-ve u morr nga faqja zyrtare e Qendrës Kombëtare të Regjistrimit (QKR). Për sa i përket përcaktimit të madhësisë së mostrës së studimit në literaturë janë përdorur rregulla të ndryshëm. Ndër rregullat e gishtit të përdorura për përcaktimin e madhësisë së mostrës, Field (2009, f. 222) thekson se, dy më të hasurat janë me nga 10 ose 15 raste të të dhënave për çdo parashikues në model. Nëse merren në konsideratë 15 raste për çdo parashikues, mostra në këtë studim rezulton të përcaktohet si më poshtë: Madhësia e Mostrës = 15 raste * nr. përcaktuesve



(ekuacioni 1)



Madhësia e Mostrës = 15 raste * 6 përcaktues = 90 raste studimi Green (1991), cituar në Field (2009), përcakton dy rregulla gishti për madhësinë e mostrës së pranueshme: i. ii.



në rastin kur do të testohet përshtatshmëria e përgjithshme e modelit të regresit (testimi i R2) apo, testimi individual i çdo përcaktuesi (testimi i vlerave “b” të modelit).



Në rastin e testimit të përgjithshëm të modelit formula e përcaktimit të madhësisë së mostrës është: Madhësia e Mostrës = 50 + 8k



(ekuacioni 2)



Ku, k = numri i përcaktuesve Aplikimi i formulës në këtë studim me 6 përcaktues të 6 dimensioneve të OS, rezulton në një mostër prej: Madhësia e Mostrës = 50 + 8*6 = 98 raste studimi

Nëse kërkimi fokusohet edhe në testimin individual të përcaktuesve të modelit, madhësia e mostrës përcaktohen me anë të ekuacionit (3), si më poshtë: Madhësia e Mostrës = 104 + k



(ekuacioni 3)



= 104 + 6 = 110 raste studimi Studimet e mëparshme në vende të ndryshme të botës, pasqyruar në kapitullin e literaturës, sugjerojnë gjithashtu për një madhësi mostre të përzgjedhur rreth 80 - 130 biznese. Gorsuch (1983) ka rekomanduar që N duhet të jetë minimumi 100, dhe Kline (1979) e ka mbështetur këtë rekomandim (MacCallum, Widaman, Zhang, & Hong, 1999, f. 84). Arrindell & van der Ende (1985) gjatë studimeve të tyre arritën në konkluzionin se për një pyetësor i cili përmban 20 tregues, një mostër N=78; dhe për një pyetësor prej 76 treguesish, N=100 është e mjaftueshme për të arritur një përputhje adekuate për zgjidhjen e plotë të mostrës. Bazuar edhe në përllogaritjet e mësipërme si dhe në studimet e autorëve të mësipërm, madhësia e mostrës u përcaktua në 110 AGB, duke qenë se është vlera më e lartë e cila rezultoi nga të gjitha kalkulimet e bëra. Pjesa më e madhe e anketimeve u realizua nëpërmjet kontakteve të drejtpërdrejta me sipërmarrësit e AGB-ve, duke i vizituar ato në qytetet/rrethet ku operojnë. Një pjesë tjetër e anketimeve u realizua gjatë pjesëmarrjes së tyre në panairin “Agrobiznes 2014” në Rr. “Murat Toptani” Pedonalja, Tiranë midis datave 25-28 Shtator 2014. Një numër të vogël të AGB-ve, pas një bisede telefonike në lidhje me qëllimin e studimit, iu dërgua pyetësori me e-mail. Nga 170 pyetësorë të shpërndarë, gjithsej u plotësuan 120 të tillë, ku 30 janë plotësuar nga sipërmarrës të biznesit të pesticideve, inputeve bujqësore dhe farërave, 60 nga sipërmarrës të prodhimit dhe përpunimit të produkteve agrikulturore dhe 30 të tjerë të tregtimit të produkteve agrikulturore. AGB-et e anketuara janë të vendosura në qytet kryesore të Shqipërisë si Tiranë, Durrës, Kavajë, Elbasan, Fier, Lushnjë, Berat, Ersekë, Vlorë, Korçë, Gjirokastër, Përmet, Gramsh, Shkodër, Peshkopi. Ato janë grupuar në tre zona kryesore si Shqipëria e mesme, e jugut dhe e veriut. Numri i të punësuarve në këto sipërmarrje varion nga 2 deri në 200 punonjës. Eksperienca e tyre në treg është mesatarisht 13 vite dhe varion nga 1 – 23 vjet. Tabelat më poshtë paraqesin informacionin e detajuar lidhur me AGB-et e anketuara.

Tabela 10. Shpërndarja e AGB-ve sipas Aktivitetit Ekonomik Aktiviteti Ekonomik



Numri i AGB-ve



% e Totalit



Industria e Pesticideve/Inputeve Bujqësore/Farërave



30



25%



Industria e Prodhimit / Përpunimit të Produkteve Agrikulturore



60



50%



Industria e Tregtimit të Produkteve Agrikulturore



30



25%



Totali



120



100%



Tabela 11. Shpërndarja e AGB-ve sipas Zonës Zona



Qyteti



Shqipëria e Mesme



Tiranë



Totali%



Durrës Elbasan



44%



Kavajë Totali Shqipëria Jugore



53



Vlorë Fier Lushnjë Berat Gjirokastër



25%



Korçë Sarandë Ersekë Gramsh Totali Shqipëria Veriore



30



Shkodër Malësi e Madhe Pukë Koplik



31%



Dibër

Peshkopi Totali



37



Tabela 12. Shpërndarja e AGB-ve sipas Numrit të Punonjësve Nr. i Punonjësve



Numri i AGB-ve



% e Totalit



1-9



38



32%



10-19



46



38%



20-...



36



30%



Tabela 13. Shpërndarja e AGB-ve sipas Moshës Mosha



Numri



% e Totalit



1-5 vjet



27



22.5%



6-10 vjet



20



16.6%



11-15 vjet



26



21.6%



16 - 20 vjet



29



24.2%



21 - vjet



18



15%



4.2.2 Njësitë Matëse dhe Hartimi i Pyetësorit Variablat e pavarur të studimit janë 6 dimensionet e OS të marrë në shqyrtim në këtë studim, ndërsa variabëli i varur është performanca e AGB-ve. Pyetësori është ndarë në 3 seksione, A-B-C, të përcaktuar si më poshtë: A. Informacion i përgjithshëm mbi organizatën e agrobiznesit, B. Orientimi sipërmarrës i organizatës së agrobiznesit, C. Performanca e organizatës së agrobiznesit.

4.2.3 Variabla e Varur Matja e performancës së organizatave të biznesit është një koncept shumëdimensional. Treguesit të cilët mund të përdoren për ta vlerësuar performancën janë të shumtë. Në këtë studim janë ndërmarrë si tregues matës subjektivë ashtu dhe ato objektivë si matës të përfitimit, matës të efikasitetit dhe matës të rritjes. Duke u bazuar në punimin e Covin & Slevin (1989) si dhe të Gupta & Govindarajan (1984), në këtë studim për të matur performancën është përdoret indeksi i ponderuar i performancës. Indeksi është llogaritur duke shumëzuar nivelin e kënaqësisë së menaxherëve për secilin kriter të performancës financiare me rëndësinë që ato u japin atyre. Vlerat e shumëzuara janë mbledhur dhe pjesëtuar me numrin e kritereve për të gjetur indeksin e mesatares së ponderuar të performancës. Kriteret e përzgjedhur janë: fitimet e biznesit; kthimi mbi investime; rritja e shitjeve; raporti fitim-shitje; dhe pjesa e tregut (paraqitur në figurën më poshtë). Niveli i kënaqësisë si dhe rëndësia e tyre, janë matur me shkallën e Likertit nga 1-aspak deri në 5-shumë (1 = Aspak i kënaqur; 2 = Pak i kënaqur; 3 = Neutral; 4 = I kënaqur; 5 = Shumë i kënaqur). Sa më të larta pikët e akumuluara me anë të këtij indeksi, aq më i lartë është niveli i performancës së AGB-ve.



Fitimet e Biznesit



Kthimi mbi Investime



Pjesa e Tregut Kriteret e Performancës



Raporti FitimShitje



Rritja e Shitjeve



Figura 6. Kriteret e Performancës

4.2.4 Variablat e Pavarur Në këtë studim për të matur tre dimensionet e para të orientimit sipërmarrës (novacioni, pro-aktiviteti dhe ndërmarrja e riskut), është përdorur shkalla e zhvilluar nga Covin & Slevin, (1989). Disa nga komponentët e shkallës janë adoptuar prej studimeve të autorëve të tjerë si Miller & Friesen (1982) dhe Khandwalla (1977), ndërsa të tjerat janë zhvilluar nga vetë Covin & Slevin (1989). Kjo shkallë matëse në shumë studime të ndryshme të ndërmarra ka rezultuar në një nivel të lartë besueshmërie dhe vlefshmërie. Për të matur dimensionin e katërt, autonominë, është bazuar në studimin e Lumpkin, Cogliser & Schneider (2009), të cilët kanë hartuar një shkallë matëse të përmirësuar në krahasim me shkallët e përdorura në studimet e mëparshme. Shkalla e përdorur në matjen e konkurrencës agresive, dimensioni i pestë i OS, është bazuar në një studimin Lumpkin & Dess (2001). Ndërkohë që shkalla e matjes së dimensionit të gjashtë është risi e studimit, e cila bazohet në teorinë e bashkëpunimit ndërinstitucional të modelit Tripple-Helix. Duke qenë se shkalla e përdorur për të matur pesë dimensionet e para të OS është zhvilluar gjatë kërkimeve të kryera në vendet e zhvilluara perëndimore, modifikime të vogla për të thjeshtësuar pyetje komplekse dhe për ti përshtatur me kontekstin e AGB-ve shqiptare. Të anketuarit bënë zgjedhjet përkatëse duke përcaktuar treguesin e shkallës nga 1 -“aspak” deri në 5 –“shumë” (1 = Aspak; 2 = Pak; 3 = Neutral; 4 = Mjaftueshëm; 5 = Shumë).



4.2.4.1 Novacioni Sipas përkufizimi më të përdorur të novacionit, ai i edicionit të tretë të Manualit të Oslos (2005), ai përfshin katër grupet e mëposhtme (OECD - Eurostat 2005): i. ii. iii. iv.



novacion produkti, i cili përmban ndryshime të rëndësishme në përdorimin e mallrave dhe shërbimeve. novacion procesi, i cili përfshin ndryshime të rëndësishme në metodat e prodhimit dhe të transportit. novacion të marketingut, i cili përfshin aplikimin e metodave të reja të marketingut. novacion organizativ, i cili përfshin përdorimin e metodave të reja organizative.

Novacioni u mat nëpërmjet 3 elementëve, të cilët u vlerësuan nga të anketuarit duke përdorur shkallën e Likertit nga 1 deri në 5, nga ku rezultatet më të larta tregojnë novacion më të lartë të AGB-ve: 1. Në përgjithësi, menaxherët e lartë të firmës sonë preferojnë aplikimin e kërkimzhvillimit, udhëheqjes teknologjike dhe novatore. 2. Firma jonë në 5 vitet e fundit ka ofruar shumë produkte apo shërbime të reja. 3. Ndryshimet në produkte apo shërbime të firmës sonë në 5 vitet e fundit kanë qenë të shumta.



Lidershipi në Kërkim Zhvillim



Novacioni



Linja të Reja Produktesh



Ndryshime në Produkte



Figura 7. Elementët e Novacionit H21: Nëse rritet niveli i novacioneve në AGB atëherë do të rritet edhe performanca e tyre.



4.2.4.2 Pro-aktiviteti Pro-aktiviteti është tregues i qëndrimit të një firme ndaj konkurrentëve të saj, gatishmërisë dhe dëshirës për të konkurruar. Të anketuarit do të bëjnë vlerësimin e tre pyetjeve të adoptuara nga Covin & Slevin (1989) duke përdorur shkallën e Likertit nga 1 deri në 5, nga ku rezultatet më të larta tregojnë pro-aktivitet më të lartë të AGB-ve. 1. Për sa i përket marrëdhënieve me konkurrentët e saj, firma jonë zakonisht është shkaktare e veprime të cilat pasohen nga konkurrenca.

2. Për sa i përket marrëdhënieve me konkurrentët e saj, firma jonë shpesh herë është e para e cila prezanton produktin/shërbimet e reja, teknikat e reja administrative apo operative, etj. 3. Për sa i përket marrëdhënieve me konkurrentët e saj, firma jonë zakonisht mban një qëndrim tepër konkurrues duke preferuar të sfidojë konkurrentët.



Veprime Konkurruese



Proaktiviteti



Teknika të Reja



Qëndrim Konkurrues



Figura 8. Elementët e Pro-aktivitetit



H22: Nëse rritet niveli i pro-aktivitetit në AGB atëherë do të rritet edhe performanca e tyre.



4.2.4.3 Ndërmarrja e Riskut Ndërmarrja e riskut mat gatishmërinë e kompanisë për të marrë rrezikun dhe është vlerësuar nga pyetjet standarde të Covin & Slevin (1989) duke përdorur shkallën e Likertit nga 1 deri në 5, nga ku rezultatet më të larta tregojnë për ndërmarrje më të lartë të riskut nga AGB-ve. 1. Në përgjithësi, menaxherët e lartë të firmës sonë kanë një tendencë të lartë drejt projekteve me rrezik të lartë dhe mundësi për norma kthimi të larta. 2. Në përgjithësi, menaxherët e lartë të firmës sonë mendojnë se duke pasur parasysh llojin e mjedisit, për të arritur objektivat e organizatës së biznesit, duhen ndërmarrë veprime të guximshme dhe të spektrit të gjerë.

3. Kur përballet me situata të vendim-marrjes që përfshijnë pasiguri, firma jonë në mënyrë tipike miraton një qëndrim të guximshëm dhe agresiv, për të maksimizuar shanset e shfrytëzimit të mundësive të ofruara.



Tendencë drejt Riskut



Ndërmarrja e Riskut



Shrytëzimi i Mundësive



Guximi Mjedisor



Figura 9. Elementët e Ndërmarrjes së Riskut



H23: Nëse rritet niveli i ndërmarrjes së riskut në AGB atëherë do të rritet edhe performanca e tyre.



4.2.4.4 Autonomia Autonomia si koncept i referohet veprimit të pavarur të një individi apo grupi pune për të zhvilluar një ide ose vizion. Në përgjithësi, kjo i referohet aftësisë dhe vullnetit për të ndjekur mundësitë edhe pse faktorë të tillë si disponueshmëria e burimeve, veprimeve nga rivalët konkurrues, apo konsiderata të brendshme organizative mund të ndryshojnë rrjedhën e iniciativës, por jo mjaftueshëm sa për të shuar atë (Lumpkin & Dess, 1996). Shkalla e përdorur për të matur autonominë është adoptuar nga pyetjet e studimit të Lumpkin, Cogliser & Schneider (2009, f.55), dhe duke përdorur shkallën e Likertit nga 1 deri në 5, rezultatet më të ultë tregojnë për autonomi më të lartë të AGB-ve.

1. Firma jonë kërkon individët apo grupet e punës të mbështeten në udhëheqjen e menaxherëve të lartë. 2. Menaxherët e lartë të firmës sonë mendojnë se rezultatet më të mira arrihen kur drejtuesi kryesor dhe drejtuesit e lartë japin nxitjet kryesore për të ndjekur mundësitë e biznesit. 3. Në firmën tonë individët dhe/ose ekipet të cilët ndjekin vetë mundësitë e biznesit, pritet të marrin aprovimin nga eprori i tyre përpara marrjes së vendimeve. 4. Në firmën tonë drejtuesi kryesor dhe grupi i menaxhimit të lartë, luajnë një rol të madh në identifikimin dhe përzgjedhjen e mundësive sipërmarrëse që organizata ndjek.



Punë e Pavarur



Përzgjedhje e Mundësive



Autonomia



Përcaktim i Mundësive



Vendime të Pavarura



Figura 10. Elementët e Autonomisë



H24: Nëse rritet niveli i autonomisë në AGB atëherë do të rritet edhe performanca e tyre.

4.2.4.5 Agresiviteti Konkurrues Agresiviteti konkurrues i referohet intensitetit të përpjekjeve të një firme që të performojë më mirë se rivalët e saj të së njëjtës industrie. Ajo karakterizohet nga sjellje të forta ofensive të drejtuara në tejkalimin e konkurrentëve dhe mund të jetë mjaft reaktive si në situatat kur një firmë mbron pozitën e saj në treg ose hyn në mënyrë agresive në një treg që është identifikuar nga një rival i saj (Lumpkin & Dess, 2001, f.433). Në matjen agresivitetit konkurrues, si fillim u përdor një artikull i shkallës së përcaktuar nga Lumpkin & Dess (2001): “Firma jonë është shumë agresive dhe intensivisht konkurruese” (f. 451). Gjatë plotësimit të pyetësorëve, rreth 85% e të anketuarve bënë vlerësime të ndryshme për këtë dimension, duke e ndarë atë në dy pyetje të veçanta si: 1. Firma jonë është intensivisht konkurruese. 2. Firma jonë është shumë agresive. Të anketuarit duhet të vlerësojnë konkurrueshmërinë dhe agresivitetin e AGB-ve duke përdorur shkallën e Likertit nga 1 deri në 5. Rezultatet më të larta janë tregues i një konkurrueshmërie dhe agresiviteti të lartë.



Konkurrues



Agresiviteti Konkurrues



Agresive



Figura 11 . Elementi i Agresivitetit Konkurrues

H25: Nëse rritet niveli i agresivitetit konkurrues në AGB atëherë do të rritet edhe performanca e tyre.



4.2.4.6 Bashkëpunimi Për të matur nivelin e bashkëpunimit të AGB-ve, siç paraqitet edhe në figurën më poshtë, të anketuarit do të identifikojnë nivelin e bashkëpunimit me: 1. 2. 3. 4. 5. 6.



universitete apo institucione të kërkimit; institucione qeveritare; shoqata agrobiznesi; biznese brenda vendit; biznese jashtë vendit. OJF të lidhura me novacionin



Universitete/ Institucione të Kërkimit



OJF Novacioni



Institucione Qeveritare



Bashkëpunimi



Biznese jashtë vendit



Shoqata AGB-i



Biznese brenda endit



Figura 12. Elementët e Bashkëpunimit

Matja u realizua me shkallën e Likertit nga 1- bashkëpunim minimal ose aspak, deri në 5bashkëpunim intensiv dhe i vazhdueshëm. Sa më të larta vlerësimet e bëra, aq më i lartë është bashkëpunimi i AGB-ve me institucionet e tjera. H26: Nëse rritet niveli i bashkëpunimit në AGB atëherë do të rritet edhe performanca e tyre.



4.2.5 Variablat e Kontrollit Ndër variablat e kontrollit të përdorura më shpesh në studimet e orientimit sipërmarrës, janë variablat e moshës dhe e objektit të aktivitetit, të cilat do të përdoren edhe në këtë studim. Firma në mosha të ndryshme mund të jetë në faza të ndryshme të zhvillimit dhe në këtë mënyrë mund të shfaqen lloje të ndryshme të karakteristikave organizative dhe mjedisore, të cilat mund të ndikojnë në performancë. Kjo vlen edhe për AGB-t që kanë objekte të ndryshme aktiviteti. Mosha e AGB-ve u përcaktua si diferencë e vitit të pyetësorit me vitin e krijimit, dhe objekti i aktivitetit u pyet drejtpërdrejt në pyetësor.



1 •Mosha



2 •Madhësia



3 •Objekti i Aktivitetit



Figura 13. Variablat e Kontrollit



H3: Variablat e kontrollit si mosha, madhësia dhe objekti i aktivitetit kanë ndikim në performancën e AGB-ve. H31: Nëse rritet eksperienca e AGB-ve në treg atëherë do të rritet edhe performanca. H32: Performanca ndryshon në varësi të madhësisë së AGB-ve. H33: Performanca e AGB-ve ndryshon në varësi të objektit të aktivitetit.

4.2.6 Analiza e Vlefshmërisë dhe e Besueshmërisë në Metodat Sasiore Vlefshmëria dhe besueshmëria janë dy koncepte të ndryshme, por që të dyja janë të rëndësishme t`i përmbajë modeli i përzgjedhur i studimit. Vlefshmëria konstruktit të studimit ka të bëjë me shkallën në të cilën ajo vërtetë mat atë që pretendon për të matur dhe sillet rreth pyetjes: a keni matur atë që ju kërkohet për të matur? Nga vitet 1980 deri në ditët e sotme, numri i studimeve rreth OS është rritur dhe përhapur në mbarë botën duke filluar me studimet e para në Amerikën e Veriut dhe më pas në SHBA, Evropë, Australi, Azi, Afrikë si dhe vende të tjera në zhvillim. Studimet e kryera në rajone të ndryshme kanë treguar për një ndikim pozitiv të OS në performancë, pavarësisht konstruktit të OS të përdorur si dhe pavarësisht elementëve të përdorur në shkallën matëse. Gjithsesi përmbajtja e pyetësorit të përdorur në këtë studim u ekzaminua edhe nga tre ekspertë në Shqipëri, duke iu referuar metodës së “panelit të ekspertëve”. Dy ekspertë të fushës së agrobiznesit dhe marketingut u konsultua në lidhje me vlefshmërinë e konstruktit të pyetësorit për rastin e vendit tonë dhe të sektorit të agrobiznesit të marrë në studim. Si dhe një ekspert tjetër i fushës së statistikës dhe menaxhimit u konsultua rreth vlefshmërisë statistikore të pyetësorit. Bazuar në vlerësimet e ekspertëve u bë riformulimi dhe rikonstruktimi i pyetësorit. Për sa i përket besueshmërisë së modelit, një instrument matës është ai i cili jep të njëjtat matje kur në mënyrë të përsëritur maten të njëjtat objekte ose ngjarje të pandryshuara. Teoria kryesore e këtij koncepti është ajo e cila njihet edhe si “teoria e matjes klasike”, bazat e të cilës janë zhvilluar nga (Spearman, 1904). Për të matur besueshmërinë e një modeli si dhe masën në të cilën janë të ndërlidhura me njëra-tjetrën elementët e tij mund të përdoret niveli i Cronbach Alfës (Churchill, 1979); (Peter, 1979). Alfa varion nga 0 deri 1, dhe vlerat më të madhe se 0.60 konsiderohen të pranueshme (Malhotra & Birks, 2007, f. 358). Ndërkohë (George & Mallery, 2003, f. 231) paraqet rregullin: “ > 0.9 – e shkëlqyer, _ > 0.8 – mirë, _ > 0.7 pranueshëm, _ > 0.6 e diskutueshme, _ > 0.5 dobët, dhe _ < 0.5 – e papranueshme”. Për të siguruar besueshmërinë e pyetësorit, një test paraprak u krye lidhur me mostrën e sipërmarrjeve të anketuara. Nivelet e Cronbach alfës u matën për dimensionet e OS si: novacioni, pro-aktiviteti, ndërmarrja e riskut, autonomia dhe bashkëpunimi; duke qenë se këto dimensione maten me më tepër se një element vlerësimi. Për sa i përket dimensionit të agresivitetit konkurrues, i cili matet vetëm me një element, analiza e besueshmërisë nuk u aplikua. Niveli i koeficientit të alfës për variablat e pavarur,

Dimensioni i novacionit Dimensioni i pro-aktivitetit Dimensionin i ndërmarrjes së riskut Dimensioni i autonomisë Dimensioni i bashkëpunimit,



si dhe variabëlin e varur “Performanca”, të modelit rezultuan të pranueshëm duke treguar një qëndrueshmëri dhe besueshmëri të tyre.



4.3 Metoda Cilësore të Studimit Metoda cilësore të kërkimit u përdorën në këtë studim për të realizuar një interpretim sa më të plotë dhe të qartë të të dhënave sasiore. Realizimi i tyre u mundësua nëpërmjet intervistave gjysmë të strukturuara me përfaqësuesit e 3 aktorëve kryesore të procesit të formimit të vlerës sipërmarrëse si: Industria, Institucionet Qeveritare dhe Institucionet e Kërkimit Shkencor.



4.3.1 Analiza e Vlefshmërisë dhe Besueshmërisë në Metodat Cilësore Vlefshmëria (validity) dhe besueshmëria (reliability) janë kriteret e përdorura për të përcaktuar cilësinë, për sa i përket procedurave dhe rezultateve të kërkimit cilësor (Flick, 2006). Ndërkohë Lincoln & Gubba (1985) kanë propozuar një term tjetër të besueshmërisë (trustworthiness) për të zëvendësuar konceptin e vlefshmërisë dhe besueshmërisë të kërkimit në një paradigmë pozitiviste. Sipas tyre besueshmëria përmban 4 kritere: besueshmëri (credibility), transferueshmëri (transferability), siguri (dependability) dhe konfirmueshmëri (confirmability), paraqitur në tabelën më poshtë. Tabela 14. Kriteret e Besueshmërisë (trustworthiness) Kriteri i Besueshmërisë Besueshmëri (vlefshmëri e brendshme)



Përshkrimi Observimet e kërkuesit përputhen me idetë teorike.



Transferueshmëri (vlefshmëri e jashtme/përgjithësim)



Masa me të cilën hipotezat kërkimore të studiuesit mund të aplikohen në kontekste të tjera.



Siguri (besueshmëri)



Nëse studimi mund të përsëritet (besueshmëri e jashtme) dhe nëse të tjerë që e vëzhgojnë dhe

dëgjojnë informacionin pajtohen me të (besueshmëri e brendshme). Kërkuesi vepron në mirëbesim gjatë kërkimit.



Konfirmueshmëri (objektivitet)



Burimi: Lincoln & Gubba, 1985 Ky punim kërkimor procedoi në përputhje me kriteret e kërkuara të besueshmërisë duke ndjekur përgjatë tij një strukturë kërkimore logjike. Struktura kërkimore, përfshirë dhe metodat e aplikuara në mbledhjen e të dhënave, u planifikuan dhe aplikuan me kujdes.



4.3.1.1 Besueshmëria Ndërkohë që në kërkimin sasiore besueshmëria mbështetet kryesisht në instrumentet e zhvilluar, në kërkimin cilësor është kërkuesi vetë që luan rol të rëndësishëm në përcaktimin e besueshmërisë duke qenë se “kërkuesi është instrumenti” (Patton, 2002, f. 14). Wigren (2007), thekson se kërkuesi është ai që ndikon në procesin kërkimor. Besueshmëria mund të arrihet nëpërmjet disa aktiviteteve, dhe në këtë studim është aplikuar metoda e ndarjes trekëndore (triangulation). Creswell & Miller (2000) e identifikojnë “triangulation” si një proces aplikimi të metodave të ndryshme (metoda të ndërmjetme dhe metoda të brendshme) në mbledhjen e të dhënave, krahasimit të informacionit nga burime të ndryshme për të qartësuar kuptimin dhe ulur mundësinë e keqkuptimit. Në këtë studim u aplikua metoda e ndërmjetme “triangulation”, duke bërë një krahasim ndërmjet të dhënave të mbedhura gjatë fazës së parë me anë të anketave dhe të dhënave të fazës së dytë me anë të intervistave.



4.3.1.2 Transferueshmëria Lincoln & Gubba (1985) sugjerojnë se transferueshmëria mund të arrihet nëpërmjet një përshkrimi të detajuar dhe të pasur të procesit të intervistimit, i cili u aplikua dhe në këtë studim. Në këtë studimi gjatë periudhës së mbledhjes të të dhënave u mbajtën shënime në terren lidhur me aktivitetet e ndërmarra, situatat e intervistave për çdo të intervistuar dhe fakte të cilat u konsideruan interesante dhe të përshtatshme me studimin.



4.3.1.3 Siguria Sipas Flick (2006), siguria në kërkimin cilësor varet kryesisht në cilësinë e regjistrimit dhe dokumentimit të të dhënave, dhe në aftësinë e interpretimit nga ana e kërkuesit. Intervistat e

para shërbyen për të kontrolluar dhe rregulluar pyetjet e përfshira në të, pas të cilave u ndërmorën modifikime e duhura për të arritur sigurinë dhe qartësinë e kërkuar të studimit.



4.3.1.4 Konfirmueshmëria Lincoln & Gubba (1985) i referohen konfirmueshmërisë si masës me të cilën gjetjet e studimit janë produkt i fokusit kërkimor dhe jo paragjykime të kërkuesit. Bazuar në këtë kriter kërkuesi u lejon të tjerëve përcaktimin nëse konkluzionet, interpretimi apo rekomandimet mbështeten në të dhënat e kërkimit, të cilat janë paraqitur me detaje për të përmbushur këtë kriter.



4.4 Përmbledhje Ky kapitull arsyetoi metodologjinë kërkimore të aplikuar në këtë studim. Struktura kërkimore konsiston në dy faza. Në fazën e parë janë aplikuar metodat sasiore dhe në fazën e dytë ato cilësore. Njësitë matëse të përdorura në studim si dhe hartimi i pyetësorit duke iu referuar literaturës, të cilat u përdorën për mbledhjen e të dhënave në fazën e parë u paraqitën. Analizat e vlefshmërisë dhe të besueshmërisë për metodat sasiore dhe ato cilësore u diskutuan me detaje. Kapitulli 5 dhe 6 paraqet rezultatet e analizave sasiore dhe cilësore të studimit.

KAPITULLI V ANALIZA SASIORE E TË DHËNAVE



5.1 Hyrje Analiza sasiore e të dhënave u aplikua për të testuar hipotezat e kërkimit. Në këtë studim u analizuan dy nga tre modelet e kërkimit të OS. I.



Modeli konstrukt i cili teston konstruktin e OS dhe ka në fokusi përcaktimin e dimensioneve të tij u testua duke aplikuar dy analiza: a. Analizën faktoriale eksploruese si analizë fillestare e cila nxori dimensionet e tij; b. Analiza faktoriale konfirmuese, e cila testoi një-dimensionalitetin e modelit; vlefshmërinë e konstruktit; dhe besueshmërinë e shkallës së matjes.



II.



Modeli performancë në të cilin u hulumtua lidhja midis OS dhe performancë. Analiza e tretë ajo e modelimit të ekuacionit strukturor u aplikua për testimin e saj.



Seksioni 5.2 sjell kodimin e të dhënave dhe statistikat përshkruese. Seksioni 5.3 paraqet analizat e statistikave përshkruese për secilin variabël. Seksioni 5.4 prezanton rezultatet e analizës faktoriale dhe të korrelacionit ndërsa seksioni 5.5 ofron rezultatet e analizës faktoriale konfirmuese dhe modelimin e ekuacionit strukturor. Kapitulli mbyllet me një përmbledhje paraqitur në seksionin 5.6.



5.2 Kodimi i të Dhënave Për të lehtësuar përpunimin dhe analizimin e të dhënave në SPSS u bë etiketimi dhe kodimi i tyre si më poshtë. Gjatë plotësimit të pyetësorëve, rreth 85% e të anketuarve bënë vlerësime të ndryshme për pyetjen e dimensionit të konkurrencës agresive, duke e ndarë atë në dy elementë të veçantë si: konkurrues dhe agresiv. Novacioni:

N1: Lidership në Kërkim-Zhvillim N2: Linja të reja produktesh N3: Ndryshime në produkte



Pro-aktiviteti:   



P1: Veprime konkurruese P2: Teknika të reja P3: Qëndrim konkurrues



Ndërmarrja e Riskut: RISK   



R1: Tendencë drejt riskut R2: Guxim mjedisor R3: Shfrytëzim i mundësive



Autonomia:    



A1: Punë e pavarur A2: Përcaktim i pavarur i mundësive A3: Vendime të pavarura A4: Përzgjedhje e mundësive



Agresiviteti Konkurrues 1:  



K1: Konkurrues K2: Agresiv



Bashkëpunimi:      



B1: Bashkëpunim me institucionet e kërkimit B2: Bashkëpunim me institucionet qeveritare B3: Bashkëpunim me shoqata AGB-i B4: Bashkëpunim me biznese vendase B5: Bashkëpunim me biznese të huaja B6: Bashkëpunim me OJF novacioni



Rëndësia e Bashkëpunimit:



1



Dimensioni i “Agresivitetit Konkurrues” pas kontakteve me sipërmarrësit si dhe plotësimit të pyetësorëve, u konstatua se vlerësimet e tyre të konkurrencës dhe agresivitetit nuk ishin të njëjta, megjithëse ishin të përfshira në të njëjtën pyetje. Për këtë arsye u morën dy vlerësime, një për konkurrueshmërisë e tyre dhe një për agresivitetin. Alba KRUJA (DEMNERI)

RB1: Rëndësia e bashkëpunimit me institucionet e kërkimit RB2: Rëndësia e bashkëpunimit me institucionet qeveritare RB3: Rëndësia e bashkëpunimit me shoqata AGB-i RB4: Rëndësia e bashkëpunimit me biznese vendase RB5: Rëndësia e bashkëpunimit me biznese të huaja RB6: Rëndësia e bashkëpunimit me OJF novacionit



Performanca:     



PR1: Fitimet e biznesit PR2: Kthimi mbi investime PR3: Rritja e shitjeve PR4: Raporti fitim - shitje PR5: Pjesa e tregut



Rëndësia e Performancës:     



RPR1: Rëndësia e fitimeve të biznesit RPR2: Rëndësia e kthimit mbi investime RPR3: Rëndësia e rritjes së shitjeve RPR4: Rëndësia e raportit fitim - shitje RPR5: Rëndësia e pjesës së tregut



5.3 Analiza e Statistikave Përshkruese për Secilin Variabël Analiza e statistikave përshkruese, ku është përllogaritur vlera e mesatares ( x ) dhe devijimi standard (s) në lidhje me të 120 pjesëmarrësit në anketim për të gjitha deklaratat e secilit variabël të përfshirë në studim paraqiten më poshtë. Matja e këtyre variablave u mundësua nëpërmjet shkallës së Likertit nga 1 -“aspak” deri në 5 –“shumë”. Deklaratat janë listuar sipas mesatares ( x ) së tyre, nga vlera më e larta deri tek vlera më e ultë.



5.3.1



Variablat e Pavarur



5.3.1.1 Novacioni Përgjigjet lidhur me dimensionin e novacionit janë përmbledhur në tabelën më poshtë, të listuar sipas vlerës së mesatares më të madhe.

Tabela 15. Statistikat Përshkruese për Novacionin Deklarata N2: Firma jonë në 5 vitet e fundit ka ofruar shumë produkte apo shërbime të reja. N3: Ndryshimet në produkte apo shërbime të firmës sonë në 5 vitet e fundit kanë qenë të shumta. N1: Në përgjithësi, menaxherët e lartë të firmës sonë preferojnë aplikimin e kërkim-zhvillimit, udhëheqjes teknologjike dhe novatore. Mesatarja



x



s



3.84



1.143



3.48



1.156



3.46



1.051



3.593



1.117



Mesatarja e të tre deklaratave për dimensionin e novacionit është x = 3.593 me s = 1.117, e cila tregon se AGB-et kanë tendenca drejt aplikimit të novacioneve. Ato u japin një rëndësi të madhe përmirësimit të vazhdueshëm të produkteve dhe shërbimeve, e cila shprehet qartë në deklaratën N2 ( x = 3.84). Ndërkohë që hasin vështirësi në aplikimin e kërkim-zhvillimit dhe novacioneve teknologjike shprehur në deklaratën N3, e cila renditet me mesataren më të ulët ( x = 3.46).



5.3.1.2 Pro-aktiviteti Statistikat përshkruese të dimensionit të pro-aktivitetit të listuar sipas vlerës së mesatares më të madhe janë paraqitur në tabelën më poshtë. Tabela 16. Statistikat Përshkruese për Pro-aktivitetin Deklarata



x



s



3.66



1.207



3.57



1.040



3.26



1.044



3.497



1.097



P2: Për sa i përket marrëdhënieve me konkurrentët e saj, firma jonë shpesh herë është e para e cila prezanton produktin/shërbimet e reja, teknikat e reja administrative apo operative, etj. P3: Për sa i përket marrëdhënieve me konkurrentët e saj, firma jonë zakonisht mban një qëndrim tepër konkurrues duke preferuar të sfidojë konkurrentët. P1: Për sa i përket marrëdhënieve me konkurrentët e saj, firma jonë zakonisht është shkaktare e veprime të cilat pasohen nga konkurrenca. Mesatarja

Mesatarja e dimensionit rezulton x = 3.497 me s = 1.097, e cila tregon se AGB-et konkurrojnë me njëra-tjetrën duke prezantuar produkte/shërbime të reja (deklarata P2, x = 3.66; deklarata P3, x = 3.57). AGB-et mundohen të aplikojnë strategji të ndryshme nga njëra-tjetra, për t`i bërë produktet/shërbimet e tyre unikë në treg, shprehur në deklaratën P1, e cila ka mesataren më të ulët ( x = 3.26).



5.3.1.3 Ndërmarrja e Riskut Tabela më poshtë pasqyron përgjigjet lidhur me dimensionin e ndërmarrjes së riskut, mesatarja e të cilit është x = 3.37 dhe s = 1.026, tregues i kësaj gatishmërie. Tabela 17. Statistikat Përshkruese për Ndërmarrjen e Riskut Deklarata



x



s



3.49



1.062



3.38



.929



3.24



1.088



3.37



1.026



R2: Në përgjithësi, menaxherët e lartë të firmës sonë mendojnë se duke pasur parasysh llojin e mjedisit, për të arritur objektivat e biznesit, duhen ndërmarrë veprime të guximshme dhe të spektrit të gjerë. R3: Kur përballet me situata të vendim-marrjes që përfshijnë pasiguri, firma jonë në mënyrë tipike miraton një qëndrim të guximshëm dhe agresiv, për të maksimizuar shanset e shfrytëzimit të mundësive të ofruara. R1: Në përgjithësi, menaxherët e lartë të firmës sonë kanë një tendencë të lartë drejt projekteve me rrezik të lartë dhe mundësi për norma kthimi të larta. Mesatarja



AGB-et janë të mendimit se në sektorin ku ato operojnë duhet të ndërmarrin veprime të guximshme dhe të spektrit të gjerë, shprehur me deklaratën R2 ( x = 3.49) dhe R3 ( x = 3.38). Ndërkohë që tendenca drejt projekteve me mundësi për norma kthimi të larta por me rrezikshmëri të lartë, është më e ulët shprehur në deklaratën R1, e cila renditet e treta ( x = 3.24).



5.3.1.4 Autonomia Vlerësimet e pyetjeve që u përdorën për të matur dimensionin e autonomisë u vlerësuan në mënyrë të anasjelltë 2. Ky dimension paraqet vlerat më të ultë të mesatares, përkatësisht x = 2



Vlerësimi 1 në shkallën e Likertit korrespondon me 5; 2 korrespondon me 4; 3 është neutrale.

1.81 me s = 0.965, tregues i një centralizimi në vendim-marrje. Mesatarja për të gjitha deklaratat A1 – A4, ka një vlerë x ≤ 1.95. Tabela 18. Statistikat Përshkruese për Autonominë 3 Deklarata A1: Firma jonë kërkon individët apo grupet e punës të mbështeten në udhëheqjen e menaxherëve të lartë.



x



s



1.95



.972



1.87



1.027



1.74



.927



1.67



.932



1.81



0.965



A3: Në firmën tonë individët dhe/ose ekipet të cilët ndjekin vetë mundësitë e biznesit, pritet të marrin aprovimin nga eprori i tyre përpara marrjes së vendimeve. A2: Menaxherët e lartë të firmës sonë mendojnë se rezultatet më të mira arrihen kur drejtuesi kryesor dhe drejtuesit e lartë japin nxitjet kryesore për të ndjekur mundësitë e biznesit. A4: Në firmën tonë drejtuesi kryesor dhe grupi i menaxhimit të lartë, luajnë një rol të madh në identifikimin dhe përzgjedhjen e mundësive sipërmarrëse që organizata ndjek. Mesatarja



5.3.1.5 Agresiviteti Konkurrues Dimensioni i agresivitetit konkurrues, u mat si fillim me një deklaratë, ndërkohë që gjatë zhvillimit të anketave, sipërmarrësit bënë vlerësime të ndryshme duke e ndarë deklaratën fillestare (Firma jonë është shumë agresive dhe intensivisht konkurruese.) në dy deklaratat e paraqitura në tabelën më poshtë. Tabela 19. Statistikat Përshkruese për Agresivitetin Konkurrues Deklarata



x



s



K1: Firma jonë është intensivisht konkurruese.



3.86



0.989



K2: Firma jonë është shumë agresive.



3.01



1.168



3.435



1.079



Mesatarja



Vlerësimet e deklaratës K1 ( x = 3.86 me s = 0.989), tregojnë se AGB-et janë vazhdimisht konkurruese, ndërkohë që mesatarja e deklaratës K2 ( x = 3.01 me s = 1.168) e cila është neutrale shpreh qëndrimin e AGB-ve ndaj njëra-tjetrës, i cili nuk është aspak agresiv.



3



Vlerat e paraqitura në tabelë janë vlerat e anasjelltë të pyetjeve që u përdorën.

5.3.1.6 Bashkëpunimi Dimensioni i bashkëpunimit është dimensioni i ri që i bashkëngjitet teorisë së OS në këtë studim, deklaratat e të cilit janë listuar sipas vlerës së mesatares më të madhe. Tabela 20. Statistikat Përshkruese për Bashkëpunimin Deklarata



x



s



B4: Bashkëpunimi me Bizneset brenda Vendit



3.38



1.177



B3: Bashkëpunimi me Shoqata Agrobiznesi



2.72



1.599



B5: Bashkëpunimi me Bizneset jashtë Vendit



2.60



1.484



B2: Bashkëpunimi me Institucionet Qeveritare



2.22



1.438



B1: Bashkëpunimi me Universitetet ose Institucionet e Kërkimit



2.21



1.493



B6: Bashkëpunimi me OJF të lidhura me Inovacionin



1.96



1.436



2.515



1.438



Mesatarja



Mesatarja e të gjashtë deklaratave të dimensionit të bashkëpunimit është x = 2.515 me s = 1.438, e cila tregon se AGB-et në përgjithësi kanë një bashkëpunim tepër të ulët. Vlera e lartë e devijimit standard (s) tregon për një shpërndarje jo të njëjtë të bashkëpunimit midis tyre. Deklarata B4 është i vetmi tregues bashkëpunimi i AGB-ve ( x = 3.38), bashkëpunim i cili jo tepër i lartë me bizneset vendase. Bashkëpunimi i cili renditet me mesataren më të ulët është deklarata B6, me OJF novacioni ( x = 1.96), ndërkohë që bashkëpunimet e tjera janë vlerësuar me mesatare 2.72 ≥ x ≥ 2.21.



5.3.1.7 Rëndësia e Bashkëpunimit Mesatarja e ulët e dimensionit të bashkëpunimit krahasuar me mesataren e rëndësisë që sipërmarrësit u japin bashkëpunimit, paraqitur në tabelën më poshtë, është tregues i qartë i pamundësive të bashkëpunimit që ato kanë. Tabela 21. Statistikat Përshkruese për Rëndësinë e Bashkëpunimit Deklarata



x



s



RB4: Rëndësia e Bashkëpunimit me Bizneset brenda Vendit



4.43



.999



RB5: Rëndësia e Bashkëpunimit me Bizneset jashtë Vendit



4.34



1.198



RB3: Rëndësia e Bashkëpunimit me Shoqata Agrobiznesi



4.29



1.233



RB2: Rëndësia e Bashkëpunimit me Institucionet Qeveritare



4.27



1.295

RB6: Rëndësia e Bashkëpunimit me OJF të lidhura me Novacionin RB1: Rëndësia e Bashkëpunimit me Universitetet ose Institucionet e Kërkimit Mesatarja



4.18



1.362



4.03



1.439



4.257



1.254



Nëse mesatarja për dimensionin e bashkëpunimit është tepër e ulët x = 2.515 me s = 1.438, mesatarja e rëndësisë së bashkëpunimit është x = 4.257 me s = 1.254, tregues i qartë i një rëndësie shumë të madhe. Sipërmarrësit vlerësojnë më tepër bashkëpunimin me bizneset vendase, RB4 ( x = 4.43 me s = 0.999), e cila pasohet me bashkëpunimin me bizneset jashtë vendit, RB5 ( x = 4.34 me s = 1.198) dhe me shoqatat e sektorit, RB3 ( x = 4.29 me s = 1.233). Pas përparësisë që i jepet bashkëpunimeve të ndryshme brenda sektorit, në vend të katërt renditet bashkëpunimi me institucionet qeveritare, RB2 ( x = 4.27 me s = 1.295), të pestë bashkëpunimi me OJF novacioni, RB6 ( x = 4.18 me s = 1.362), dhe të fundit bashkëpunimi me institucionet e kërkimit, RB1 ( x = 4.03 me s = 1.439).



5.3.2



Variabli i Varur



Performanca është i vetmi variabël i varur i studimit i cili u mat duke llogaritur mesataren e ponderuar të vlerësimeve të kënaqësisë dhe rëndësisë së performancës, të cilat u vlerësuan me shkallën Likertit nga 1 -“aspak” deri në 5 –“shumë”. Analiza e statistikave përshkruese të vlerësimeve paraqitet më poshtë.



5.3.2.1 Kënaqësia e Performancës Përgjigjet lidhur me kënaqësinë e performancës janë përmbledhur në tabelën më poshtë, të listuar sipas vlerës së mesatares më të madhe, ku mesatarja e të pestë kritereve është x = 3.254 me s = 0.957, e cila tregon se sipërmarrësit e AGB-ve kanë tendenca rreth një rritjeje të kënaqësisë së tyre të performancës, e cila është pak më e madhe se vlerësimi neutral. Tabela 22. Statistikat Përshkruese për Kënaqësinë e Performancës Kriteret



x



s



PR3: I Kënaqur me Rritjen e Shitjeve



3.46



1.031



PR2: I Kënaqur me Kthimin mbi Investime



3.25



.969



PR1: I Kënaqur me Fitimet e Biznesit



3.24



.899

PR5: I Kënaqur me Pjesën e Tregut



3.20



.986



PR4: I Kënaqur me Raportin Fitim - Shitje



3.12



.992



3.254



0.975



Mesatarja



Ato janë më tepër të kënaqur me՞rritjen e shitjeve, PR3 ( x = 3.46 me s = 1.031) e cila renditet e para, por ndërkohë nuk janë po aq të kënaqur me fitimet e këtyre shitjeve, PR4 ( x = 3.12 me s = 0.992), i cili renditet i fundit nga kënaqësia me një vlerësim të mesatares afër neutrales. Kënaqësia e kthimit mbi investime listohet e dyta, e cila pasohet me fitimet e biznesit dhe pjesën e tregut.



5.3.2.2 Rëndësia e Performancës Statistikat përshkruese të rëndësisë së kritereve të performancës paraqiten në tabelën më poshtë, të listuar sipas vlerës së mesatares më të madhe. Mesatarja e të pestë kritereve është shumë afër vlerësimit maksimal ( x = 4.944 me s = 0.254), ku rëndësia e pjesës së tregut listohet e para, rritja e shitjeve e dyta, kthimi mbi investimet i treti, fitimet e biznesit i katërti dhe raporti fitim-shitje i fundit. Tabela 23. Statistikat Përshkruese për Rëndësinë e Performancës Kriteret



x



s



RPR5: Rëndësia e Pjesës së Tregut



4.99



.102



RPR3: Rëndësia e Rritjes së Shitjeve



4.98



.143



RPR2: Rëndësia e Kthimeve mbi Investimet



4.94



.242



RPR1: Rëndësia e Fitimeve të Biznesit



4.91



.292



RPR4: Rëndësia e Raportit Fitim - Shitje



4.90



.489



4.944



0.254



Mesatarja



Ky listim është një tregues se sipërmarrësit e AGB-ve, u japin më tepër rëndësi shtrirjes së tyre në treg dhe rritjes së shitjeve sesa fitimit apo raportit fitim-shitje.



5.3.2.3 Performanca Performanca e AGB-ve u përllogarit nga mesatarja e ponderuar e vlerësimit të kënaqësisë me rëndësinë e performancës. Vlera minimale e saj është 5 dhe maksimale 25, ndërkohë që vlerësimi i mesatares është x = 16.087 me s = 4.104, paraqitur në tabelën më poshtë. Alba KRUJA (DEMNERI)

Tabela 24. Statistikat Përshkruese për Performancën Variabli Performanca



Minimum



Maksimum



x



s



5



25



16.087



4.104



5.3.3 Ndryshimet Ndërmjet Objektit të Aktivitetit/ Moshës/ Madhësisë dhe Variablave të Studimit Në vend të kërkimit të marrëdhënieve ndërmjet variablave, studiuesit disa herë janë të interesuar të studiojnë ndryshimet midis grupeve të të anketuarve (Field, 2009, f. 317). Të anketuarit në këtë studim janë grupuar në tre grupe sipas:  objektit të aktivitetit, 1. Inputet/Farërat/Pesticidet 2. Prodhim-Përpunim 3. Tregtim  moshës 1. 1 - 9 vite 2. 10 - 19 vite 3. 20 - ...  madhësisë së AGB-ve 1. 1 - 9 punonjës 2. 10 - 19 punonjës 3. 20 - 49 punonjës 4. 50 - 200 punonjës Për të analizuar ndryshimet në marrëdhëniet e variablave të studimit me grupimet e ndryshme të AGB-ve mesataret e tyre janë krahasuar duke përdorur analizën statistikore Oneway Anova. Anova tregon nëse tre apo më tepër mesatare janë apo jo të njëjta, pra ajo teston hipotezën nule që të gjitha mesataret e grupimeve janë të njëjta (Field, 2009, f. 349).



5.3.3.1 Variablat e Studimit dhe Objekti i Aktivitetit Analiza Oneway Anova e variancës midis grupeve u përdor për të eksploruar ndikimin e objektit të aktiviteti në variablat e studimit. Të anketuarit u ndanë në tre grupe sipas objektit të aktivitetit, paraqitur në tabelën më poshtë.

Tabela 25. Krahasimi i Mesatareve të Aktiviteteve Ekonomike Variablat



Total



x



Inputet/Farat/Pesticidet



s



Prodhim-Përpunim



x



s



x



s



Anova



Tregtim



x



s



F



vlera-p



Novacioni



3.60



0.95



4.13



1.01



3.71



0.81



3.06



1.09



6.61



0.02



Pro-aktiviteti



3.50



0.92



3.63



0.96



3.66



0.85



3.01



0.96



4.68



0.012



3.37



0.91



3.6



1.00



3.52



0.90



2.90



0.75



4.86



0.010



1.81



0.84



1.7



0.72



1.87



0.94



1.69



0.59



0.49



0.615



3.43



0.95



3.55



0.97



3.56



0.93



3.04



0.96



2.79



0.067



Bashkëpunimi



2.51



1.12



3.48



1.24



2.73



1.05



1.54



0.50



18.86



0.000



Performanca



16.09



4.10



17.84



4.74



16.05



4.20



15.45



3.51



1.21



0.303



Ndërmarrja e Riskut Autonomia Agresiviteti Konkurrues



Testi nëse mesataret e grupeve janë apo jo të njëjta paraqitet nga raporti – F ( (Field, 2009, f. 383). Vlera-p e rëndësisë tregon nëse kjo vlerë e testit-F, ka mundësi të ketë ndodhur në mënyrë rastësore. Field (2009, f. 383) thekson se një vlerë statistikore e rëndësisë prej 0.05 është kriteri i kufirit statistikor. Duke krahasuar vlerat p të rëndësisë së ndryshimeve në aktivitetet e AGB-ve, vërehet se vetëm në dimensionin e bashkëpunimit ekziston një ndryshim domethënës (p = 0.000 < 0.001), i cili shprehet gjithashtu edhe nga vlera e lartë F = 18.86. Sa më e lartë të jetë vlera e testit F, aq më i madh është dhe ndryshimi midis grupeve krahasuar me atë brenda grupit. Ekziston bashkëpunimi në industrinë e inputeve/farërave/pesticideve me një mesatare x = 3.48 mbi neutralen, por ndërkohë është pak poshtë vlerës neutrale në prodhim përpunim ( x = 2.73), dhe tepër i ulët me një vlerësim (afër aspak) x = 1.54 në tregtim.



5.3.3.2 Variablat e Studimit dhe Mosha Analiza oneway Anova e variancës midis grupeve u përdor për të eksploruar ndikimin e moshës në variablat e studimit. Të anketuarit u ndanë në tre grupe sipas moshës së AGBve, paraqitur në tabelën më poshtë. Vlerat-p të rëndësisë janë të gjitha p>0.001, tregues që ndryshimet ndërmjet 3 grupimeve të moshave nuk janë domethënëse për asnjë nga variablat e shqyrtuara në studim.



Alba KRUJA (DEMNERI)



73



Roli i Orientimit Sipërmarrës Sinergjik në Performancën e Agrobizneseve



Tabela 26. Krahasimi i Mesatareve të Moshës së AGB-ve Variablat



Total



x



1 - 9 vite s



x



s



10 - 19 vite



x



s



20 - ... vite



x



Anova



s



F



vlera-p



Novacioni



3.60



0.95



3.53



1.01



3.53



0.88



3.83



1.01



0.78



0.461



Pro-aktiviteti



3.50



0.92



3.08



0.98



3.68



0.83



3.79



0.79



6.01



0.003



3.37



0.91



3.38



0.95



3.22



0.92



3.65



0.79



1.57



0.213



1.81



0.84



1.79



0.75



1.61



0.62



2.21



1.19



3.79



0.026



3.43



0.95



3.21



0.93



3.46



1.00



3.74



0.85



2.11



0.127



Bashkëpunimi



2.51



1.12



2.17



1.06



2.54



1.17



3.02



0.99



3.93



0.023



Performanca



16.09



4.10



15.48



4.05



16.08



4.31



17.10



3.75



1.01



0.368



Ndërmarrja e Riskut Autonomia Agresiviteti Konkurrues



5.3.3.3 Variablat e Studimit dhe Madhësia Analiza Oneway Anova e variancës midis grupeve u përdor për të eksploruar ndikimin e madhësisë në variablat e studimit. Të anketuarit u ndanë në katër grupe sipas madhësisë së AGB-ve (numrit të punonjësve), paraqitur në tabelën më poshtë. Tabela 27. Krahasimi i Mesatareve të Madhësisë 4 së AGB-ve Variablat



Total



x



1-9



s



10 - 19



x



s



50 – 200



20-49



x



s



x



s



x



Anova



s



F



vlera-p



Novacioni



3.60



0.95



3.22



1.04



3.86



0.76



3.80



0.80



3.98



0.79



4.27



0.007



Pro-aktiviteti



3.50



0.92



3.08



1.01



3.55



0.82



3.78



0.68



4.09



0.55



7.21



0.000



3.37



0.91



3.16



0.92



0.10



0.70



3.67



0.98



3.80



0.79



3.54



0.018



1.81



0.84



1.54



0.66



1.94



0.68



2.1



1.01



1.97



1.02



2.72



0.049



3.43



0.95



2.99



0.91



3.41



0.64



3.88



0.79



4



0.99



8.06



0.000



2.51



1.12



2.04



1.03



2.57



1.11



2.96



1.15



3.08



0.93



5.86



0.001



16.087



4.104



15.57



4.20



15.21



3.73



16.91



4.32



17.21



3.88



1.21



0.311



Ndërmarrja e Riskut Autonomia Agresiviteti Konkurrues Bashkëpunimi Performanca



Duke krahasuar vlerat p të rëndësisë së ndryshimeve në madhësinë e AGB-ve, vërehet se për dimensionet e pro-aktivitetit dhe agresivitetit konkurrues ekziston një ndryshim domethënës (p = 0.000 < 0.001), i cili shprehet gjithashtu edhe nga vlera e larta të testit F, 4



Numrit të punonjësve

7.21 për pro-aktivitetin dhe 8.06 për agresivitetin konkurrues, ndërkohë që dimensioni i bashkëpunimit është në kufirin e rëndësisë p = 0.001 AGB-et e mëdha, të cilat punësojnë 50 - 200 punonjës janë shumë aktive drejt kërkimit dhe shfrytëzimit të mundësive të ndryshme të tregut ( x = 4.09), konkurruese dhe agresive ( x = 4.00), por neutrale në bashkëpunim ( x = 3.08). AGB-et të cilat punësojnë 20 - 49 punonjës janë gjithashtu aktive dhe konkurruese me tendenca agresiviteti por me mesatare paksa më të ulëta ( x = 3.78 për pro-aktivitetin dhe x = 3.88 për agresivitetin konkurrues), dhe neutrale në bashkëpunim ( x = 2.96 ≈3). AGB-et të cilat punësojnë 10 - 19 punonjës kanë tendenca pro-aktiviteti ( x = 3.55) dhe konkurrence pak agresive ( x = 3.41) ndërkohë që vlera e mesatares së bashkëpunimit është poshtë neutrales ( x = 2.57). Ndërkohë që AGB-et me 1-9 punonjës janë neutrale drejt pro-aktivitetit ( x = 3.08) dhe konkurrencës agresive ( x = 2.99) dhe shumë pak bashkëpunuese ( x = 2.04).



5.4 Analiza Faktoriale dhe e Korrelacionit Ndërkohë që një vlerë e lartë e Cronbach alfës tregon qëndrueshmëri të brendshme të elementëve në shkallë, kjo nuk do të thotë se shkalla është një-dimensionale. Analiza faktoriale është metoda e aplikuar për të përcaktuar përmasën e një shkallë. Objektivi primar i analizës faktoriale eksploruese është përcaktimi i faktorëve të përbashkët që ndikojnë një grup matësish dhe të përcaktojë fuqinë e marrëdhënieve midis çdo variabëli të vëzhguar (Cooper & Schindler, 2014, f. 591). Analiza Faktoriale është një teknikë për identifikimin e grupeve apo grupimeve të variablave dhe mund të përdoret për të kuptuar strukturën e një variabëli të fshehur (Field, 2009). Duke aplikuar këtë, analiza faktoriale ndihmon në vlerësimin e vlefshmërisë së konstruktit (Nunnally, 1978). Në rastet kur disa prej variablave kanë korrelacion të lartë me njëra-tjetrën, do të thotë se këto variabla mund të jenë matës të karakteristikave të së njëjtit dimension themelor, të njohur si faktorë ose variabla latente. Me reduktimin e një grupi të dhënash nga një grup i variablave të ndërlidhura në një grup më të vogël të faktorëve, analiza faktoriale arrin të shpjegojë shumën maksimale të variancës së përbashkët në një matricë korrelacioni duke përdorur numrin më të vogël të konstrukteve shpjeguese (Field, 2009, f. 629). Reduktimi i të dhënave arrihet duke grupuar variablat të cilat kanë një korrelacion të lartë me njëra-tjetrën, dhe në të njëjtën kohë nuk kanë korrelacion me variabla të tjera jashtë grupit. Faktorët mund të paraqiten edhe në formën e ekuacionit, të shpjeguar nëpërmjet variablave të matur dhe rëndësisë relative të tyre në faktor (ngarkesa faktoriale).

Modeli i përgjithshëm linear faktorial mund të paraqitet si më poshtë:



Ku:



Yi = b1*X1i + b2*X2i + ..... + bn*Xni + 𝜀i



(ekuacioni 4)



Yi është faktori i itë b1 deri në bn janë ngarkesat e faktorëve nga 1 në n X1i deri në Xni janë vlerat e variabëlit X për vëzhgimin e itë



𝜀i është termi i turbullirës



Analiza faktoriale është një mjet eksplorues, e cila drejton kërkuesin për të marrë vendime të ndryshme në lidhje me studimin. Testimi i hipotezave rreth strukturës së variablave të fshehur dhe marrëdhënieve me njëra-tjetrën kërkon kompleksitet të konsiderueshëm dhe mund të bëhet me programe kompjuterike si AMOS (Field, 2009, f. 636). Analiza faktoriale u aplikua mbi kampionin e përzgjedhur në mënyrë rastësore. Variablat e matura përbëjnë popullsinë e variablave të interesit. Teknika e përdorur mundëson që rezultatet e marra të mund përgjithësohen për një popullatë më të madhe nga ajo e përzgjedhura.



5.4.1 Analiza Paraprake Përpara se të procedohet me analizën faktoriale, u bë kontrolli i matricës së korrelacionit për të parë nëse ekziston një model marrëdhënie midis variablave. Multikolineariteti mund të spikatet duke kontrolluar përcaktorin e matricës-R. Një referencë e thjeshtë është që përcaktori i matricës-R duhet të jetë më i madh se 0.00001 (Field, 2009, f. 648). Vlera e përcaktorit |R| = 0.0000006121, pasqyruar poshtë matricës-R, e cila është më e vogël se 0.00001 e konfirmon këtë multikolinearitet. Pas një skanimi vlerave të rëndësisë (significance value) të çdo korrelacioni në matricën-R për çdo variabël, vërehet se për të katër variablat (A1, A2, A3, A4) të dimensionit të autonomisë, shumica e vlerave të rëndësisë është më e madhe se 0.05, e cila shkakton multikolinearitet. Si fillim largohen të gjitha variablat e dimensionit të autonomisë një nga një dhe kontrollohen vlerat e përcaktorit, por në të gjitha rastet |R| rezulton më i vogël se 0.00001. Më pas shihen kombinimet e ndryshme të largimit të dy variablave njëkohësisht, dhe më të përshtatshmet rezulton largimi i variablave A1 dhe A4, pas largimit të së cilave përcaktori do të arrijë vlerë e pranueshme 0.00001168 > 0.00001, që tregon se problemet me multikolinearitetin janë eliminuar.



Alba KRUJA (DEMNERI)



76



Roli i Orientimit Sipërmarrës Sinergjik në Performancën e Agrobizneseve



Më pas u aplikua testi Kaiser-Meyer-Olkin (KMO) dhe Bartlett, mbi variablat e mbetur, të cilët matën forcën e marrëdhënieve midis tyre. Për të zhvilluar një analizë faktoriale të pranueshme dhe të kënaqshme, testi KMO i cili mat mjaftueshmërinë e të dhënave të mbledhura, sipas (Kaiser, 1974), duhet të jetë më i madh se 0.5. Vlerat KMO për secilën variabël janë paraqitur në diagonalen e matricës anti-imazh (Field, 2009, f. 659). Përveç dy variablave të mbetur të dimensionit të autonomisë A2 dhe A3, vlera KMO për secilën nga variablat e tjerë është më e madhe se 0.5. A2 dhe A3 largohen nga analiza dhe bëhet dhe një herë kontrolli i të gjithë testeve të lartpërmendur. Pas largimit të dy variablave të mbetur të autonomisë, vlera e përcaktorit është rritur, |R|=0.00003935> 0.00001, dhe vlerat KMO për secilën variabël është më e madhe se 0.8, një rezultat shumë i mirë. Tabela më poshtë paraqet rezultatet e testit KMO dhe Bartlett për të gjitha variablat së bashku. Vlera e KMO = 0.878, një vlerë e afërt me 1, e cila tregon se modelet e korrelacioneve janë relativisht kompakte dhe analiza faktoriale duhet të japë faktorë të përshtatshëm dhe të besueshëm. Tabela 28. Testi KMO dhe Bartlett Masa e Mjaftueshmërisë së Mostrave Kaiser-Meyer-Olkin.. Përafërsisht Chi-Square Testi Sferoid i Bartlett



.878



907.808



df



136



Rëndësia



.000



Testi Bartlett është një tjetër indikator i forcës së marrëdhënieve midis variablave, i cili teston hipotezën nule nëse matrica e korrelacionit është një matricë identiteti ose jo. Matricë identiteti është ajo matricë e cila të gjithë elementët diagonalë i ka 1 dhe elementët e tjerë jashtë diagonales janë 0. Rezultatet e tabelës më sipër paraqesin vlefshmërinë e testit sferoid të Bartlett, i cili shoqërohet me një probabilitet p < 0.001 < 0.05, një nivel rëndësie më se i mjaftueshëm për të refuzuar hipotezën nule. Kjo vërteton se matrica e korrelacionit nuk është një matricë identiteti dhe analiza faktoriale është e përshtatshme.



5.4.2 Nxjerrja e Faktorëve Për të përcaktuar nëse elementët e përdorur për të matur OS, dimensionet e tij si dhe performancën i përfaqësojnë ato me të vërtetë, është përdorur metoda e komponentëve kryesorë me rotacionin Varimax.

Proporcioni i variancës së përbashkët i pranishëm në një variabël njihet si përbashkësi (communality) (Field, 2009, f. 637). Tabela e përbashkësive më poshtë tregon se në çmasë ndryshimi në variablat është si pasojë e faktorëve të nxjerrë. Sipas analizës së komponentëve kryesorë, e gjithë varianca është e përbashkët dhe përpara nxjerrjes përbashkësitë janë të gjitha 1, ndërsa kolona tjetër pasqyron variancën e përbashkët në strukturën e të dhënave pas nxjerrjes. Pas nxjerrjes disa nga faktorët janë hequr dhe një pjesë e informacionit ka humbur. Pjesa e variancës së çdo variabëli që mund të shpjegohet nga faktorët e mbajtur përfaqësohet nga përbashkësitë pas nxjerrjes. MacCallum, Widaman, Zhang, & Hong (1999) sugjerojnë se në studimet e analizës faktoriale, përshtatshmëria e madhësisë së mostrës (N), është e varur nga disa aspekte specifike të studimit. Në studimin e tyre ata identifikuan ato aspekte të një studimi të cilat ndikojnë në madhësinë e mostrës së përshtatshme dhe vërtetuan se kur përbashkësitë pas nxjerrjes janë mbi 0.5, një madhësi mostre prej 100-200 është e përshtatshme. Edhe në rastet kur përbashkësitë janë më të vogla se 0.5, mostra prej 500 është përsëri e përshtatshme. Fakti se vlera e përbashkësive pas nxjerrjes është pothuaj për të gjitha variablat më e madhe se 0.5, sipas studimit të MacCallum, Widaman, Zhang, & Hong (1999), tregon përsëri se madhësia e mostrës së përzgjedhur është e përshtatshme për të nxjerrë faktorë të dallueshme dhe të besueshëm. Tabela 29. Përbashkësitë (Communalities) Në fillim



Pas nxjerrjes



N1



1.000



.612



N2



1.000



.725



N3



1.000



.692



P1



1.000



.480



P2



1.000



.582



P3



1.000



.694



R1



1.000



.735



R2



1.000



.801



R3



1.000



.689



K1



1.000



.576



K2



1.000



.391



B1



1.000



.700



B2



1.000



.600



B3



1.000



.779



B4



1.000



.540



B5



1.000



.544

B6



1.000



.583



Metoda e Nxjerrjes: Analiza e Komponentit Kryesor (Principal Component Analysis).



Vlerat përkatëse (eigenvalues) të paraqitura në tabelën dhe figurën më poshtë, pasqyrojnë sasinë e ndryshimit të shpjeguar nga një faktor. Kaiser (1960) sugjeron se vetëm faktorët të cilët kanë vlerë përkatëse më të madhe se 1 duhet të mbahen për interpretim. Bazuar në këtë kriter siç paraqitet edhe në tabelën më poshtë, SPSS ka nxjerrë tre faktorë. Ndërsa Cattell (1966), përfshin eksplorimin vizual të vlerave përkatëse të cilat radhiten sipas rëndësisë në grafik. Në të njëjtën mënyrë edhe figura më poshtë paraqet se pika e prerjes për përzgjedhjen e faktorëve, pika e përkuljes së kurbës në të cilën ka një ndryshim thelbësor të pjerrësisë së saj, është pas komponentit të tretë. Sipas Hair, Black, Babin, Anderson, & Tatham (2010) përqindja kumulative e variancës së shpjeguar prej 63.082% tregon për mjaftueshmërinë e tre faktorëve të nxjerrë. Tabela 30. Shpjegimi i Ndryshimit Total Kompo



Vlerat Përkatëse në Fillim



Shumat e Nxjerra nga Ngarkesat



Shumat e Rrotulluara të



në Katror



Ngarkesave në Katror



nent Total



%e



%e



Variancës



Akumuluar



Total



%e



%e



Variancës



Akumuluar



Total



%e



%e



Variancës



Akumuluar



1



7.527



44.275



44.275



7.527



44.275



44.275



3.891



22.888



22.888



2



1.794



10.554



54.829



1.794



10.554



54.829



3.426



20.153



43.042



3



1.403



8.253



63.082



1.403



8.253



63.082



3.407



20.041



63.082



4



.937



5.514



68.596



5



.824



4.844



73.440



6



.639



3.761



77.201



7



.590



3.471



80.672



8



.561



3.302



83.974



9



.450



2.645



86.619



10



.392



2.306



88.924



11



.371



2.185



91.109



12



.363



2.133



93.242



13



.330



1.941



95.183



14



.262



1.539



96.722



15



.218



1.284



98.006



16



.187



1.102



99.108



17



.152



.892



100.000



Metoda e Nxjerrjes: Analiza e Komponentit Kryesor.

Figura 14. Tatëpjeta e Vlerave Përkatëse të Komponentëve Për të interpretuar analizën faktoriale është përdorur një teknikë e njohur si rrotullimi, e cila mund të aplikohet në dy mënyra: ortogonale dhe të tërthortë. Rrotullimi ortogonal përdoret kur faktorët bazë supozohen të jenë të pavarur dhe ngarkesa faktoriale është korrelacioni midis faktorit dhe variabëlit, por në të njëjtën kohë edhe koeficient i regresionit (Field, 2009, f. 631). Ndërkohë që ka edhe raste në të cilat supozohet që faktorët bazë të jenë të lidhur ose të lidhen me njëri-tjetrin. Në situata të tilla, përdoret rrotullimi i tërthortë dhe rezultatet e korrelacionet ndërmjet variablave dhe faktorëve do të ndryshojnë nga koeficientët e regresionit përkatës (Field, 2009, f. 631). Në këtë studim u aplikua si fillim rrotullimi ortogonal për të testuar nëse faktorët bazë janë të pavarur apo të lidhur me njëri-tjetrin. Matrica e komponentëve të rrotulluar, e përftuar duke përdorur këtë rrotullim (tabela më poshtë), është një matricë e ngarkesave faktoriale për secilën variabël mbi çdo faktor. Në analizën faktoriale, ajo ndryshe quhet edhe matrica e faktorëve të rrotulluar. Në këtë matricë, sipas sugjerimeve të Stevens (2002), ngarkesat faktoriale me një vlerë absolute më të vogël se 0.4 nuk janë pasqyruar; janë listuar sipas rëndësisë së peshës së tyre faktoriale. Analiza pasqyron përcaktimin e 3 faktorëve

(komponentë) si dhe elementët të cilët kanë ngarkesën më të madhe për secilin faktor të pasqyruar në kolonat përkatëse. Ndërkohë që matrica e komponentëve të transformuar pasqyron nëse aplikimi i rrotullimit ortogonal është i përshtatshëm apo jo. Kjo matricë jep informacione për shkallën e aplikuar gjatë rrotullimit të faktorëve për të marrë një zgjidhje (Field, 2009, f. 666). Fakti që kjo matricë nuk është simetrike tregon se rotacioni ortogonal nuk është i përshtatshëm dhe faktorët bazë nuk janë të pavarur. Në qoftë se nuk ishte e nevojshme rrotullimi, kjo matricë do të ishte një matricë identiteti (Field, 2009, f. 666). Tabela 31. Matrica e Komponentëve të Rrotulluara Komponenti 1 B3



.830



B1



.799



B6



.748



B2



.699



B4



.635



B5



.596



2



N2



.846



N3



.819



N1



.709



P2



.562



P1



.541



K1



.538



3



.415



.454



R2



.843



R1



.824



P3



.734



R3



.482



.675



K2



.416



Metoda e Nxjerrjes: Analiza e Komponentit Kryesor. Metoda e Rrotullimit: Varimax me Normalizimin Kaiser a. Rotacioni i konverguar në 5 përsëritje.



Tabela 32. Matrica e Komponentëve të Transformuar Komponenti



1



2



3



1



.625



.535



.569



2



-.493



.835



-.243



.605



.129



-.786



3



Metoda e Nxjerrjes: Analiza e Komponentit Kryesor. Metoda e Rrotullimit: Varimax me Normalizimin Kaiser

Duke qenë se faktorët rezultuan të jenë të lidhur më njëri-tjetrin, u aplikua rrotullimi i tërthortë për interpretimin e analizës faktoriale. Matrica model (tabela më poshtë), pasqyron ngarkesat faktoriale të secilit variabël mbi çdo faktor. Ajo përmban informacione lidhur me kontributin unik të secilit variabël mbi faktor. Tabela 33. Matrica Model (Pattern) a Komponenti 1 B3



.879



B1



.853



B6



.829



B2



.710



B4



.636



B5



.570



2



N2



.895



N3



.843



N1



.679



P1



.472



P2



.471



K1



.444



3



R1



-.889



R2



-.882



P3



-.764



R3



-.647



K2



Metoda e Nxjerrjes: Analiza e Komponentit Kryesor. Metoda e Rrotullimit: E Tërthortë me Normalizim Kaiser a. Rotacioni i konverguar në 7 përsëritje.



Modelet që rezultojnë nga matrica vijojnë si më poshtë: Faktori 1: Bashkëpunimi B3: Bashkëpunim me shoqata AGB A keni bashkëpunime me shoqata agrobiznesi? B1: Bashkëpunim me institucionet e kërkimit A keni bashkëpunime me universitetet ose institucionet e kërkimit? B6: Bashkëpunim me OJF novacioni A keni bashkëpunime me OJF të lidhura me inovacionin? B2: Bashkëpunim me institucionet qeveritare Alba KRUJA (DEMNERI)

A keni bashkëpunime me institucionet qeveritare? B4: Bashkëpunim me biznese vendase A keni bashkëpunime me bizneset brenda vendit? B5: Bashkëpunim me biznese të huaja A keni bashkëpunime me bizneset jashtë vendit? Faktori 2: Novacioni N2: Linja të reja produktesh Në përgjithësi, menaxherët e lartë të firmës sonë preferojnë aplikimin e kërkim-zhvillimit, udhëheqjes teknologjike dhe novatore. N3: Ndryshime në produkte Ndryshimet në produkte apo shërbime të firmës sonë në 5 vitet e fundit kanë qenë të shumta. N1: Lidership në kërkim-zhvillim Në përgjithësi, menaxherët e lartë të firmës sonë preferojnë aplikimin e kërkim-zhvillimit, udhëheqjes teknologjike dhe novatore. P2: Teknika të reja Për sa i përket marrëdhënieve me konkurrentët e saj, firma jonë shpesh herë është e para e cila prezanton produktin/shërbimet e reja, teknikat e reja administrative apo operative, etj. P1: Veprime konkurruese Për sa i përket marrëdhënieve me konkurrentët e saj, firma jonë zakonisht është shkaktare e veprime të cilat pasohen nga konkurrenca. K1: Konkurrues Firma jonë është intensivisht konkurruese. Faktori 3: Ndërmarrja e Riskut P3: Qëndrim konkurrues Për sa i përket marrëdhënieve me konkurrentët e saj, firma jonë zakonisht mban një qëndrim tepër konkurrues duke preferuar të sfidojë konkurrentët. R1: Tendencë drejt riskut Në përgjithësi, menaxherët e lartë të firmës sonë kanë një tendencë të lartë drejt projekteve me rrezik të lartë dhe mundësi për norma kthimi të larta. R2: Guxim mjedisor Në përgjithësi, menaxherët e lartë të firmës sonë mendojnë se duke pasur parasysh llojin e mjedisit, për të arritur objektivat e organizatës së biznesit, duhen ndërmarrë veprime të guximshme dhe të spektrit të gjerë. R3: Shfrytëzim i mundësive Kur përballet me situata të vendim-marrjes që përfshijnë pasiguri, firma jonë në mënyrë tipike miraton një qëndrim të guximshëm, për të maksimizuar shanset e shfrytëzimit të mundësive të ofruara.

Ndërkohë që elementi: K2: Agresive - Firma jonë është shumë agresive. nuk është përfshirë në model, duke qenë se sipas sugjerimeve të Stevens (2002), ngarkesat faktoriale me një vlerë absolute më të vogël se 0.4 rezultojnë të jo-domethënëse.



5.4.3 Përmbledhje e Analizës Faktoriale Eksploruese mbi 16 variablat e mbetur të studimit Duke qenë se elementi K2 (agresive) u përjashtua nga modeli, analiza faktoriale eksploruese u ribë edhe një herë duke përfshirë kësaj radhe vetëm 16 variablat e mbetur të studimit. U kontrollua edhe një herë testi Kaiser-Meyer-Olkin për të verifikuar përshtatshmërinë e mostrave për analizën, KMO = 0,875, një rezultat i shkëlqyer, dhe të gjitha vlerat KMO për variablat individualisht janë më të mëdha se 0.822, vlera mbi kufirin pranueshëm të 0.5. Për më tepër Testi Sferoid i Bartlett është gjithashtu i vlefshëm (Përafërsisht χ2 = 855.583; df = 120 dhe Rëndësia = 0.000). Të dy statistikat vërtetojnë përshtatshmërinë e aplikimit të analizës faktoriale. Tabela 34. Testi KMO dhe Bartlett (16 variabla) Masa e Mjaftueshmërisë së Mostrave Kaiser-Meyer-Olkin..



.875



Përafërsisht Chi-Square



855.583



Testi Sferoid i Bartlett



df



120



Rëndësia



.000



Vlera e përbashkësive pas nxjerrjes, siç paraqitet në tabelën më poshtë, është më e madhe se 0.5 për të gjitha variablat, përveç P1=0.491, që tregon se me përjashtimin e elementit K2 modeli është përmirësuar. Tabela 35. Përbashkësitë (16 variabla) Në fillim

Pas nxjerrjes



N1



1.000



.618



N2



1.000



.734



N3



1.000



.703



P1



1.000



.491



P2



1.000



.585



P3



1.000



.673

R1



1.000



.764



R2



1.000



.809



R3



1.000



.708



K1



1.000



.551



B1



1.000



.701



B2



1.000



.601



B3



1.000



.779



B4



1.000



.544



B5



1.000



.545



B6



1.000



.577



Metoda e Nxjerrjes: Analiza e Komponentit Kryesor



Matrica e re model në tabelën më poshtë paraqet 3 faktorët përfundimtarë të studimit të bërë mbi 16 variablat e mbetur, si dhe informacione lidhur me kontributin unik të secilit variabël mbi këto faktorë. Tabela 36. Matrica Model (16 variabla) a Komponenti 1



2



B3



.881



B1



.854



B6



.816



B2



.731



B4



.636



B5



.564



3



N2



.901



N3



.850



N1



.685



P1



.484



P2



.479



K1



.437



R1



-.904



R2



-.885



P3



-.740



R3



-.666



Metoda e Nxjerrjes: Analiza e Komponentit Kryesor. Metoda e Rrotullimit: E Tërthortë me Normalizim Kaiser a. Rotacioni i konverguar në 6 përsëritje.

Faktori 1, Bashkëpunimi: është një dimension i ri i cili i bashkëngjitet teorisë së OS. Faktori 2, Novacioni: në këtë studim merr një qasje të re, të cilës i bashkëngjiten dhe tre elementë të rinj; dy nga pro-aktiviteti dhe një të konkurrencës. P2, P1 dhe K1 janë plotësuese të njëra-tjetrës. Integrimi i 3 elementëve të parë me tre elementët e fundit, tregon se novacioni është mënyra dhe rezultati i konkurrencës në tre. Faktori 3, Ndërmarrja e Riskut: tre elementëve të studimeve të mëparshme iu është bashkangjitur edhe një element në lidhje me sfidimin e konkurrentëve, i cili po ashtu ka të bëjë me ndërmarrje të riskut. Në fillim të studimit të gjitha pyetjet u grupuan në 6 dimensione të ndryshme dhe të pavarura. Pas analizës eksploruese faktoriale rezultoi se pesë elementë dhe tre dimensione janë reduktuar nga ky studim.  Njëri element dhe dimension lidhur me konkurrencën agresive.  Katër elementët dhe dimensioni i autonomisë;  Dimensioni i pro-aktivitetit, elementët e të cilit janë tashmë pjesë e dimensionit të novacionit dhe ndërmarrjes së riskut Lidhur me varësinë e faktorëve me njëri-tjetrin, tabela më poshtë jep informacion të detajuar duke qenë se në të janë paraqitur edhe varianca e përbashkëta. Matrica strukturë merr parasysh marrëdhëniet ndërmjet faktorëve (faktikisht ajo është një produkt i matricës model dhe matricës që përfshin koeficientët e korrelacionit midis faktorëve) ( (Field, 2009, f. 666). Si rezultat i marrëdhënieve midis faktorëve, disa variabla kanë ngarkesa të larta në më shumë se një faktor; 1-2; 1-3; 2-3. Ky korrelacion vërteton lidhjen midis konstrukteve të matura dhe se metoda e rrotullimit të tërthortë e aplikuar është e besueshme dhe kuptimplotë. Tabela 37. Matrica Strukturë (16 variabla) Komponenti 1



2



3



B3: Bashkëpunim me shoqata AGB



.881



-.437



B1: Bashkëpunim me institucionet e kërkimit



.835



-.429



B2: Bashkëpunim me institucionet qeveritare



.771



-.463



B6: Bashkëpunim me OJF rreth inovacionit



.753



B4: Bashkëpunim me biznese vendase



.719



.420



-.427



B5: Bashkëpunim me biznese të huaja



.702



.457



-.482



N2: Linja të reja produktesh



.846



N3: Ndryshime në produkte



.838

N1: Lidership në kërkim-zhvillim



.460



.764



P2: Teknika të reja



.514



.656



-.578



P1: Veprime konkurruese



.433



.624



-.510



K1: Konkurrues



.499



.620



-.584



R2: Guxim mjedisor



.504



-.895



R1: Tendencë drejt riskut



-.871



P3: Qëndrim konkurrues



.406



R3: Shfrytëzim i mundësive



.618



.478



-.791 -.771



Metoda e Nxjerrjes: Analiza e Komponentit Kryesor. Metoda e Rrotullimit: E Tërthortë me Normalizim Kaiser.



Matrica e korrelacionit të komponentëve, tabela më poshtë, paraqet koeficientët e korrelacionit ndërmjet faktorëve. Koeficientët e korrelacionit midis faktorëve 1-2 (bashkëpunimi-novacioni) është 0.368 dhe 2-3 (novacioni- ndërmarrja e riskut) është 0.340. Ndërkohë që marrëdhëniet midis faktorëve 1-3 (bashkëpunimi-ndërmarrja e riskut) është më të larta me 0.513. Tabela 38. Matrica e Korrelacionit të Komponentëve (16 variabla) Komponenti



1



2



3



1



1.000



.368



-.513



2



.368



1.000



-.340



3



-.513



-.340



1.000



Metoda e Nxjerrjes: Analiza e Komponentit Kryesor. Metoda e Rrotullimit: E Tërthortë me Normalizim Kaiser.



Kjo tregon se të tre komponentët e orientimit sipërmarrës: bashkëpunimi – novacioni – ndërmarrja e riskut, janë të lidhur dhe të varur me njëri tjetrin. Në mënyrë që sipërmarrjet të inovojnë është e domosdoshme të ndërmarrin risk dhe të kenë bashkëpunime, ndërkohë që ndërmarrja e riskut në vetvete kërkon mbështetje të fortë nëpërmjet bashkëpunimeve të ndryshme të përmendura në pyetësorin e këtij studimi. Një përmbledhje e rezultateve të analizës faktoriale eksploruese, janë paraqitur në tabelën më poshtë. Analiza e besueshmërisë u aplikua sërish mbi tre faktorët e nxjerrë nga analiza faktoriale eksploruese. Cronbach alfat rezultuan më të mëdhenj se 0.85, që tregon një besueshmëri me vlefshmëri tepër të lartë.

Si testi KMO=0.88 ashtu dhe ai Bartlett vërtetuan përshtatshmërinë e aplikimit të analizës faktoriale. Rregulli i Vlerave Përkatëse > 1.0 u ndoq dhe vetëm faktorët me ngarkesa faktoriale > 0.5 u mbajtën. Dimensioni i Bashkëpunimit ka vlerën përkatëse më të madhe = 7.2. Faktori i bashkëpunimit shpjegon përqindjen më të madhe të variancës me 45%, më pas vjen faktori i novacionit me 11.2% dhe ndërmarrja e riskut me 8.7%. Përqindja kumulative e variancës së shpjeguar nga të tre faktorët është 64.9%, e cila tregon për mjaftueshmërinë e faktorëve. Si rezultat i përjashtimit të dimensioneve të pro-aktivitetit, autonomisë dhe agresivitetit konkurrues nga modeli i OS për AGB-et shqiptare, hipotezat H22, H24, H25, lidhur me ndikimin e këtyre dimensioneve në performancë largohen nga studimi. H22: Nëse rritet niveli i pro-aktivitetit në AGB atëherë do të rritet edhe performanca e tyre. H24: Nëse rritet niveli i autonomisë në AGB atëherë do të rritet edhe performanca e tyre. H25: Nëse rritet niveli i agresivitetit konkurrues në AGB atëherë do të rritet edhe performanca e tyre.



Tabela 39. Përmbledhje e Rezultateve të Analizës Faktoriale Eksploruese (16 variabla) Ngarkesat e Faktorëve të Rrotulluar Elementi



Bashkëpunimi



B3: Bashkëpunim me shoqata AGB



0.88



B1: Bashkëpunim me institucionet e kërkimit



0.85



B2: Bashkëpunim me institucionet qeveritare



0.82



B6: Bashkëpunim me OJF rreth inovacionit



0.73



B4: Bashkëpunim me biznese vendase



0.64



B5: Bashkëpunim me biznese të huaja



0.56



Novacioni



N2: Linja të reja produktesh



0.90



N3: Ndryshime në produkte



0.85



N1: Lidership në kërkim-zhvillim



0.69



P2: Teknika të reja



0.48



P1: Veprime konkurruese



0.48

0.44



K1: Konkurrues R2: Guxim mjedisor



-0.89



R1: Tendencë drejt riskut



-0.90



P3: Qëndrim konkurrues



-0.74



R3: Shfrytëzim i mundësive



-0.67



Vlerat Përkatëse



7.2



1.9



1.5



% e Variancës



45



11.2



8.7



0.87



0.85



0.86



α KMO



0.88



5.5 Analiza Faktoriale Konfirmuese dhe Modelimi i Ekuacionit Strukturor EFA, është një analizë reduktuese e cila u përdor më sipër për të reduktuar faktorët, të cilët rezultuan në tre faktorë të OS. Variablat apo indikatorët e vëzhguar pasqyrojnë funksionalizimin e konstruktit latent i cili nuk u mat dot drejtpërdrejt (Hair, Black, Babin, & Anderson, 2010). Testimi i hipotezave rreth strukturës së variablave latente dhe marrëdhënieve me njëra-tjetrën kërkon kompleksitet të konsiderueshëm dhe mund të bëhet me programe kompjuterike si AMOS (Field, 2009, f. 636). Për të përcaktuar nëse specifikimet teorike të këtij konstrukti përputhen me të dhënat e mostrës së studimit në fjalë, Analiza Faktoriale Konfirmuese (CFA – Confirmatory Factor Analysis) u aplikua. Kjo analizë është pjesë e analizës së Modelimit të Ekuacionit Strukturor (SEM – Structural Equation Modelling), i cili konsiston në dy hapa: (1) modeli matës dhe (2) modeli strukturor. Hair, Black, Babin, & Anderson (2010) thekson se në hapin e parë studiuesi vërteton modelin matës nëpërmjet CFA, e cila tregon nivelin me të cilin variablat e vëzhguara përfaqësojnë një konstrukt të fshehur. Pas vlefshmërisë së modelit matës, hapi i dytë ndërmerr vlerësimin e marrëdhënies strukturore midis variablave apo konstrukteve të fshehura. Analiza u krye duke përdorur programin statistikor AMOS në IBM SPSS 20.

5.5.1 Analiza Faktoriale Konfirmuese Analiza faktoriale konfirmuese u aplikua mbi të 3 komponentët të cilët përfaqësojnë dimensionet e OS. Modeli fillestar matës i OS, i cili u nxor nga EFA paraqitet në figurën më poshtë. Çdo variabël i vëzhguar është caktuar për një dhe vetëm një konstrukt apo variabël të fshehur (Garver & Mentzer, 1999). Metoda e vlerësimit maksimal të mundësisë (maximum likelihood estimation) u aplikua në këtë studim për vlerësimin e parametrave të lirë, e cila kërkon të dhëna në interval. Sipas Kline (2005) dhe Hair, Black, Babin, & Anderson (2010) metoda e vlerësimit maksimal të mundësisë përdoret si e parazgjedhur në më të shumtën e programeve të modelimit të ekuacionit strukturor, përfshirë AMOS.



Figura 15. Modeli Fillestar Matës i Orientimit Sipërmarrës

5.5.1.1 Modeli Matës i Përafërt (Congeneric Measurement Model) Anderson & Gerbing (1988) theksojnë se një model i përafërt është supozimi më thelbësor që duhet kërkuar në një model matës. Ai ekzaminon veçoritë matëse të konstruktit të fshehur në të cilin një konstrukt i vetëm është përcaktuar nga një grup variablash të vëzhguara. Një model matës i përafërt hedh hipotezën se nuk ka kovariancë midis apo brenda ndryshoreve të gabimit (Hair, Black, Babin, & Anderson, 2010). Vlefshmëria e një modeli matës të përafërt matet përmes vlerësimit të një-dimensionalitetit, vlefshmërisë së konstruktit dhe besueshmërisë së shkallës (Garver & Mentzer, 1999).



5.5.1.1.1 Një-Dimensionaliteti i Modelit Matës Konstrukti një-dimensional arrihet kur një grup variablash të vëzhguara shpjegohet vetëm nga një konstrukt kryesor (Hair, Black, Babin, & Anderson, 2010). Ai mund të matet duke përcaktuar disa indikatorë të nivelit të përputhshmërisë (Goodness-of-Fit - GOF), të cilët tregojnë nivelin e krahasimit të modelit teorik me realitetin (të dhënat e mostrës). Kjo tregon se sa më të krahasueshme apo të përafërta të jenë vlerat e matricës kovariancë të vlerësuar (teoria) me matricën kovariancë të vëzhguar (realiteti), aq më i përshtatshëm është modeli (Hair, Black, Babin, & Anderson, 2010). Chin, Peterson, & Brown (2008), Hair, Black, Babin, & Anderson (2010) si dhe studiues të tjerë aplikojnë dy lloj indikatorësh të përputhshmërisë: 1. Indikatorë të Përputhshmërisë Absolute: matin në mënyrë të drejtpërdrejtë se sa mirë modeli riprodhon të dhënat e vëzhguara dhe përputhet me to. Statistikat e përdorura në studim janë: i. Chi-në katror (χ² (df, p)): përfaqëson diferencën midis matricës kovariancë të vëzhguar dhe të vlerësuar. Sa më e vogël vlera e saj, aq më i përputhshëm është modeli. ii. Chi-në katror e normuar (χ²/df): chi-në katror është pjesëtuar me gradën e lirisë (degree of freedom) të modelit. Një vlerë “≤2.0” tregon për një përputhshmëri shumë të mirë ndërsa “2.0-5.0” të pranueshme. iii. Indeksi i Nivelit të Përputhshmërisë (Goodness-of-Fit Index – GFI): GFI ≥0.90 tregon për një përputhshmëri të pranueshme. iv. Gabimi i Përafruar i Rrënjës Katrore Mesatare (Root Mean Square Error of Approximation - RMSEA): konsiderohet si një ndër indikatorët më të mirë të përputhshmërisë. Një vlerë “≤0.05” tregon për një përputhshmëri të mirë ndërsa “≤0.08” të përshtatshme.

2. Indikatorë të Përputhshmërisë në Rritje: tregon se sa mirë modeli i vëzhguar përputhet relativisht me disa modele alternative bazë. (Ping, 2004) i referohet këtij modeli alternativ bazë si një model të pavlefshëm (null model) i cili supozon se të gjitha variablat e vëzhguara janë të palidhura, nuk ka korrelacion midis tyre. Statistikat e përdorura në studim janë: i. Indeksi Tucker-Lewis (Tucker-Lewis Index - TLI) ii. Indeksi i Përputhshmërisë Krahasuese (Comperative-fit Index - CFI) Vlerat e TLI dhe CFI ndryshojnë midis 0 dhe 1, dhe vlerat 0.90 dhe më të larta konsiderohen të tregojnë përputhshmëri të përshtatshme (Ping, 2004); (Byrne, 2010). Një përmbledhje e indikatorëve të nivelit të përputhshmërisë së modelit (GOF) së bashku me nivelet e pranimit për secilën nga to paraqitet në tabelën më poshtë.



Tabela 40. Përmbledhje e Indikatorëve të Nivelit të Përputhshmërisë së Modelit Emërtimi



Shkurtimi



Lloji



Niveli Pranimit



χ² (df, p)



Përputhshmëri Absolute



p>0.05 (për α=0.05)



GFI



Përputhshmëri Absolute



≥0.90



RMSEA



Përputhshmëri Absolute



Chi-në katror e normuar



(χ²/df)



Përputhshmëri Absolute



Indeksi TuckerLewis



TLI



Përputhshmëri në Rritje



≥0.90



Indeksi i Përputhshmërisë Krahasuese



CFI



Përputhshmëri në Rritje



≥0.90



Chi-në katror (e shoqëruar me shkallën e lirisë dhe probabilitetin e rëndësisë)



Indeksi i Nivelit të Përputhshmërisë Gabimi i Përafruar i Rrënjës Katrore Mesatare



≤0.05 mirë ≤0.08 e përshtatshme ≤2.0 shumë mirë 2.0-5.0 e pranueshme



Burimi: Hair, Black, Babin, & Anderson, 2010; Byrne, 2010; Kline, 2005; Ping, 2004

5.5.1.1.2 Vlefshmëria e Konstruktit Hair, Black, Babin, & Anderson (2010) theksojnë se një nga qëllimet kryesore të analizës faktoriale konfirmuese është të testojë vlefshmërinë e konstruktit të teorisë matëse të propozuar. Vlefshmëria e konstruktit tregon se sa një grup i elementëve të matur reflekton aktualisht konstruktin e fshehur (latent) teorik për të cilën këto elementë janë projektuar të matin. Vlefshmëria e konstruktit u analizua në dy aspekte: 1. Vlefshmëria Konvergjente: i referohet masës me të cilën variablat e vëzhguara të një konstrukti specifik konvergjojnë apo ndajnë së bashku një përqindje të lartë të ndryshores (Hair, Black, Babin, & Anderson, 2010). Vlefshmëria konvergjente e konstruktit u mat duke vlerësuar madhësinë e peshave të standardizuara të regresit (ngarkesat faktoriale) dhe vlerat përkatëse “t” apo raportin kritik (critical ratio – CR). Të gjitha ngarkesat faktoriale duhet të jenë statistikisht të domethënëse në nivelin 95% (α=0.05), ndërkohë që raporti kritik CR>1.96. Hair, Black, Babin, & Anderson, (2010) sugjeron që ngarkesat faktoriale të jenë më të mëdha ose të barabarta me 0.5 dhe për të siguruar një konstrukt me vlefshmëri konvergjente ideale të jenë 0.7 e sipër. 2. Vlefshmëria Diskriminuese: i referohet nivelit me të cilin elementët që përfaqësojnë një variabël të fshehur (latente) ndryshojnë apo diskriminojnë atë konstrukt nga elementë të tjerë që përfaqësojnë një konstrukt tjetër (Garver & Mentzer, 1999). Ajo përfaqëson gradën e të qenit i vetëm nga elementët matës në përcaktimin e konstruktit të fshehur. Koufteros (1999) e mat atë duke krahasuar mesataren e ndryshores së nxjerrë (average extracted variance – AVE) me korrelacionin në katror midis konstrukteve. Vlera AVE për një konstrukt duhet të jetë më e madhe se vlera e korrelacionit në katror midis këtij konstrukti dhe gjithë konstruktet e tjera.



5.5.1.1.3 Besueshmëria e Shkallës Besueshmëria e shkallës i referohet nivelit me të cilin variablat e vëzhguara matin vlerën e “vërtetë” dhe është “pa-gabim” Hair, Black, Babin & Anderson (2010). Ajo bën vlerësimin nëse një grup elementesh apo variabla të vëzhguara matin të njëjtin konstrukt. Nunnally (1978) sugjeron përdorimin e koeficientit të Cronbach alfa, vlera e të cilit duhet të jetë 0.7 apo më e madhe për të dëshmuar një përputhje të brendshme të elementëve, e cila u përdor gjatë analizës faktoriale eksploruese. Në analizën faktoriale konfirmuese sugjerohet të përdoret besueshmëria e konstruktit e cila sipas (Hair, Black, Babin & Anderson, 2010) llogaritet nëpërmjet shumës në katror të ngarkesave faktoriale (Li) për secilin konstrukt dhe

shumës së termave të gabimit të ndryshores (error variance terms) për një konstrukt (ei). Hair, Black, Babin & Anderson (2010) sugjerojnë një besueshmëri konstrukti prej 0.7 apo më të madhe për të treguar një konsistencë të brendshme. Një tjetër tregues i besueshmërisë së shkallës të përdorur nga studiues të ndryshëm është edhe mesataren e ndryshores së nxjerrë (AVE), e cila sipas Hair, Black, Babin & Anderson (2010); Koufteros (1999) duhet të ketë një vlerë prej 0.5 e sipër për cilindo konstrukt.



5.5.1.2 Modeli Matës i Orientimit Sipërmarrës Bazuar në rezultatet e analizës faktoriale eksploruese u bë vlerësimi i modelit matës të orientimit sipërmarrës për të tre dimensionet dhe 16 elementët matës të tij.



Figura 16. Modeli Fillestar Matës i Orientimit Sipërmarrës pas CFA

Në figurën më sipër paraqitet modeli matës i OS pas analizës fillestare CFA, ku vërehet se vlera dhe drejtimi i të gjitha peshave të standardizuara të regresit përmbushin kërkesat: (1) më të mëdha se 0.5; (2) me shenjë pozitive; (3) të gjithë të rëndësishëm me vlerën p < 0.001; dhe vlerat-t, CR > 1.96. Pas këtij vlerësimi fillestar të modelit, cilësitë e përputhshmërisë së tij janë analizuar një nga një.



5.5.1.2.1 Testimi i Një-Dimensionalitetit të Modelit të OS Për të përftuar një konstrukt një-dimensional duhet që grupi i variablave të vëzhguara të shpjegohet vetëm nga një konstrukt kryesor. Në këtë studim ai u mat nëpërmjet indikatorëve të nivelit të përputhshmërisë (GOF), të cilët treguan nivelin e krahasimit të modelit teorik me realitetin (të dhënat e mostrës). Analiza fillestare e indikatorëve të përputhshmërisë absolute të cilët matën në mënyrë të drejtpërdrejtë se sa mirë modeli riprodhon të dhënat e vëzhguara dhe përputhet me to si dhe e indikatorëve të përputhshmërisë në rritje të cilët tregojnë se sa mirë modeli i vëzhguar përputhet relativisht me disa modele alternative bazë (i cili supozon se të gjitha variablat e vëzhguara janë të palidhura, nuk ka korrelacion midis tyre) rezultoi si më poshtë: Chi-në katror (χ² (df, p)) e modelit matës të OS e cila përfaqëson diferencën midis matricës kovariancë të vëzhguar dhe të vlerësuar rezultoi CMIN = 183.746 me gradë lirie DF=101, dhe vlera-p që shoqëron këto rezultate 0.000, tregon se është e domethënëse duke përdorur α=0.05. Kjo tregon se matrica kovariancë vëzhguar nuk përputhet me matricën kovariancë të vlerësuar. Chi-në katror e normuar (χ²/df), rezultoi CMIN/DF = 1.819 ≤ 2.0 tregon për një përputhshmëri shumë të mirë. Gabimi i Përafruar i Rrënjës Katrore Mesatare i cili konsiderohet si një ndër indikatorët më të mirë të përputhshmërisë, RMSEA = 0.78 < 0.08 është e përshtatshme. Indeksi Tucker-Lewis, TLI = 0.857 < 0.90 tregon përputhshmëri të papërshtatshme Indeksi i Përputhshmërisë Krahasuese, CFI = 0.894 < 0.90 tregon gjithashtu përputhshmëri të papërshtatshme. Këto rezultate tregojnë se modeli fillestar i OS nuk është një-dimensional dhe disa modifikime janë të nevojshme për të arritur një përputhshmëri absolute dhe në rritje. Për të

bërë rregullimet e duhura në model u kontrolluan indekset e modifikimit (modification indices), të cilët treguan një kovariancë të lartë midis termave të gabimit (error terms) për elementët: B2 - B5 (e1-e4); B4-B6 (e2-e3); N2-N3 (e12-e11); P1-P2 (e8-e9). Pas modifikimeve përkatëse u ri-testua modeli dhe indikatorët treguan sërish një mospërputhshmëri. Këtë herë u analizua kovarianca e mbetjeve të standardizuara (standardised residual covariance) ku vlerat e P1, P2 dhe K1 rezultuan problematike. Pas këtyre dy ekzaminimeve, modeli i OS u ri-specifikua si më poshtë: 1. duke lidhur elementët: B2 (Bashkëpunim me institucionet qeveritare) me B5 (Bashkëpunim me biznese të huaja); B4 (Bashkëpunim me biznese vendase) me B6 (Bashkëpunim me OJF rreth inovacionit); 2. duke larguar nga modeli : elementin P1 (Veprime konkurruese) elementin P2 (Teknika të reja) elementin K1 (Konkurrues)



Figura 17. Modeli Final Matës i Orientimit Sipërmarrës

Pas modifikimeve të ndërmarra figura më sipër paraqet modelin final matës të OS, si dhe në tabelën më poshtë janë paraqitur vlerat e indikatorëve përkatës të nivelit të përputhshmërisë, të cilët tregojnë për një-dimensionalitet të arritur të modelit.



Tabela 41. Indikatorët e Nivelit të Përputhshmërisë së Modelit të OS Emërtimi



Vlera e Modelit



Chi-në katror



78.987



DF



60



P



0.051



Gabimi i Përafruar i Rrënjës Katrore Mesatare (RMSEA)



0.049



Chi-në katror e normuar



1.316



Indeksi Tucker-Lewis (TLI) Indeksi i Përputhshmërisë Krahasuese (CFI)



Niveli Pranimit



Përputhshmëria



p>0.05



Përputhshmëri Absolute



(për α=0.05) ≤0.05 mirë ≤0.08 e përshtatshme ≤2.0 shumë mirë



Përputhshmëri Absolute



2.0-5.0 e pranueshme



Përputhshmëri Absolute



0.952



≥0.90



Përputhshmëri në Rritje



0.968



≥0.90



Përputhshmëri në Rritje



5.5.1.2.2 Testimi i Vlefshmërisë së Konstruktit të Modelit të OS Vlefshmëria e konstruktit e modelit matës të OS e cila tregon se sa grupi i elementëve të matur reflekton aktualisht konstruktin e fshehur (latent) teorik për të cilën këto elementë janë projektuar të matin u testua nëpërmjet dy aspekteve si më poshtë: Vlefshmëria Konvergjente u mat duke vlerësuar madhësinë e peshave të standardizuara të regresit (ngarkesat faktoriale) dhe raportin kritik (CR). Siç paraqitet edhe në tabelat më poshtë, të gjitha ngarkesat faktoriale janë statistikisht të domethënëse në nivelin 95% (α=0.05), raporti kritik CR>1.96 dhe ngarkesat faktoriale (peshat e standardizuara të regresit) janë më të mëdha se 0.664. Kjo vërteton se masa me të cilën variablat e vëzhguara të konstruktit të OS konvergjojnë apo ndajnë së bashku një përqindje të lartë të ndryshores.

Tabela 42. Peshat e Regresit dhe Vlerat CR të Modelit të OS Vlerësimi B5 


S.E.



C.R.



P



.129 .157 .170 .164 .178



6.269 6.075 6.164 6.863 7.415



*** *** *** *** ***



.164 6.805 *** .159 6.642 *** .155 6.418 *** .160 8.202 *** .158 8.690 ***



*** probabiliteti < 0.001



Tabela 43. Peshat e Standardizuara të Regresit të Modelit të OS Vlerësimi B5 


Vlefshmëria Diskriminuese përfaqëson gradën e të qenit i vetëm nga elementët matës në përcaktimin e konstruktit të fshehur, e cila u mat duke krahasuar mesataren e ndryshores së nxjerrë (AVE) me korrelacionin në katror midis konstrukteve. Vlerat AVE për secilin konstruktin rezultuan më të madhe se vlerat e korrelacionit në katror midis secilit konstrukt dhe gjithë konstrukteve të tjera duke vërtetuar kështu vlefshmërinë diskriminuese të modelit matës së OS.

Tabela 44. Korrelacionet e Vlerësuara Midis Konstrukteve Bashkëpunimi > Novacioni Ndërmarrja_Riskut > Bashkëpunimi Ndërmarrja_Riskut > Novacioni



Vlerësimi .514 .631 .405



Tabela 45. Korrelacionet në Katror dhe Vlerat AVE Bashkëpunimi



Novacioni



Ndërmarrja_Riskut



Bashkëpunimi 0.741 Novacioni 0.264 0.770 Ndërmarrja_Riskut 0.398 0.164 0.787 Shënim: Vlerat AVE për secilin konstrukt janë paraqitur me të zezë.



5.5.1.2.3 Besueshmëria e Shkallës të Modelit të OS Një nga treguesit e besueshmërisë së shkallës më të përdorur në CFA është mesatarja e ndryshores së nxjerrë (AVE), e cila sipas duhet të ketë një vlerë prej 0.5 e sipër për cilindo konstrukt. Siç paraqitet edhe në tabelën më sipër, vlerat AVE për secilin konstrukt janë 0.741, 0.770, 0.787 përkatësisht duke mbështetur kështu besueshmëria e shkallës së matjes të matjes së modelit të OS.



5.5.2 Modeli Strukturor i Orientimit Sipërmarrës dhe Performancës Pas vlefshmërisë së suksesshme të modelit matës të OS, hapi i dytë i analizës është lidhur me modelin strukturor. Në këtë model strukturor bëhet vlerësimi ndërmjet dimensioneve të OS dhe performancës. Moduli strukturor fillestar pasqyruar në figurën më poshtë, paraqet lidhjet ndërmjet variablave të pavarur, dimensionet e OS (bashkëpunimi, novacioni, ndërmarrja e riskut) me variabëlin e varur të studimit (performanca) si dhe ndikimin në këtë model të tre variablave të kontrollit mosha, madhësia dhe aktiviteti përkatësisht.

Figura 18. Modeli Strukturor Fillestar i Orientimit Sipërmarrës dhe Performancës



Si fillim u bë një analizë paraprake e ku vërehet se vlera dhe drejtimi i të gjitha peshave të standardizuara të regresit përmbushin kërkesat: (1) më të mëdha se 0.5; (2) me shenjë pozitive; por nuk përmbushin të gjithë kushtin e rëndësisë me vlerën p < 0.05 dhe vlerat-t, CR > 1.96 (paraqitur në tabelën më poshtë).



Tabela 46. Peshat e Regresit dhe Vlerat CR të Modelit Strukturor Fillestar B5 


Alba KRUJA (DEMNERI)



Vlerësimi 1.000 .826 .977 1.052 1.133



S.E.



C.R.



P



.132 .161 .172 .168



6.261 6.089 6.110 6.758



*** *** *** ***

B3 


1.345 1.000 1.131 1.071 1.000 1.015 1.336 1.391 .435 1.628 1.541 .133 1.020 1.176



.183 7.357



***



.166 6.804 .161 6.654



*** ***



.158 .164 .162 .584 .747 .564 .250 .605 .599



*** *** *** .456 .029 .006 .596 .007 .050



6.408 8.138 8.564 .745 2.181 2.734 .531 2.001 1.964



Gjithashtu testimi e një-dimensionalitetit të modelit strukturor, rezultatet e të cilit janë pasqyruar në tabelën më poshtë, tregojnë se ky model nuk ka përputhshmëri absolute. Chinë-katror, matës i përgjithshëm i modelit rezulton i rëndësishëm si dhe vlerat TLI dhe CFI janë tregues i mos përputhshmërisë. Tabela 47. Indikatorët Fillestarë të Nivelit të Përputhshmërisë të Modelit Strukturor Emërtimi



Vlera e Modelit



Chi-në-katror



206.989



DF



111



P



0.000



Gabimi i Përafruar i Rrënjës Katrore Mesatare (RMSEA)



0.08



Chi-në katror e normuar



1.865



Indeksi Tucker-Lewis (TLI) Indeksi i Përputhshmërisë Krahasuese (CFI)

0.821



0.870



Niveli Pranimit



Përputhshmëria



p>0.05



Nuk ka Përputhshmëri Absolute



(për α=0.05) ≤0.05 mirë ≤0.08 e përshtatshme ≤2.0 shumë mirë 2.0-5.0 e pranueshme



Përputhshmëri Absolute Përputhshmëri Absolute



≥0.90



Nuk ka Përputhshmëri në Rritje



≥0.90



Nuk ka Përputhshmëri në Rritje

Analiza e indikatorëve të modifikimit dhe kovariancës së mbetjeve të standardizuara (standardised residual covariance) rezultuan probleme të modelit strukturor lidhur me elementët P3 (Qëndrim konkurrues) dhe P1 (Veprime konkurruese) të modelit të OS si dhe tre variablat e kontrollit mosha, madhësia dhe aktiviteti. Pas largimit të tyre nga modeli strukturor (figura më poshtë), u bë ri-testimi i tij.



Figura 19. Modeli Strukturor Final i Orientimit Sipërmarrës dhe Performancës Vërehet se vlera dhe drejtimi i të gjitha peshave të standardizuara të regresit përmbushin kërkesat: (1) më të mëdha se 0.5; (2) me shenjë pozitive; por nuk përmbushin të gjithë kushtin e rëndësisë me vlerën p < 0.05 dhe vlerat-t, CR > 1.96 (paraqitur në tabelën më poshtë).

Në tabelën më poshtë paraqiten peshat e standardizuara të regresit të modelit të ri. Kushti i rëndësisë me vlerën p < 0.05 dhe vlerat-t, CR > 1.96 nuk përputhet për dimensionin e novacionit ku p = 0.559 > 0.05 dhe CR = 0.585 < 1.96, duke treguar që ekziston një marrëzie pozitive midis dimensionit të novacionit dhe performancës, por që nuk është e rëndësishme.



Tabela 48. Peshat e Regresit dhe Vlerat CR të Modelit Strukturor Final Vlerësimi S.E. C.R. P B5 


Vlera e Modelit



Chi-në katror



80.378



DF



59



P



0.52



Gabimi i Përafruar i Rrënjës Katrore Mesatare (RMSEA)



0.052



Chi-në katror e normuar



1.362

Niveli Pranimit



Përputhshmëria



p>0.05



Përputhshmëri Absolute



(për α=0.05) ≤0.05 mirë ≤0.08 e përshtatshme



Përputhshmëri Absolute



≤2.0 shumë mirë



Përputhshmëri

Indeksi Tucker-Lewis (TLI) Indeksi i Përputhshmërisë Krahasuese



2.0-5.0 e pranueshme



Absolute



0.944



≥0.90



Përputhshmëri në Rritje



0.963



≥0.90



Përputhshmëri në Rritje



(CFI)



Arritja e një-dimensionalitetit të modelit strukturor është tregues që të tre dimensionet e OS bashkëpunimi, novacioni dhe ndërmarrja e riskut janë një konstrukt i vetëm dhe ndërveprimi midis këtyre dimensioneve ka një marrëdhënie pozitive të rëndësishme me performancës. Fakti që novacioni si dimension më vete nuk ka një marrëdhënie pozitive tregon se novacionet e aplikuara pa bashkëpunime dhe pa ndërmarrë risk nuk do të kenë një ndikim pozitiv domethënës në performancë. Korrelacioni midis këtyre dimensioneve u vërtetua edhe me anë të analizës EFA dhe u rikonfirmua edhe tani.



5.5.3 Prezantimi Matematikor i Modeleve Një faktor mund të përshkruhet në bazë të variablave që mat dhe të rëndësisë relative të këtyre variablave në atë faktor të treguar nga vlera b (Field, 2009, f. 633). Modeli i përgjithshëm linear faktorial mund të paraqitet si më poshtë:



Ku:



Yi = b1*X1i + b2*X2i + ..... + bn*Xni + 𝜀i



(ekuacioni 5)



Yi është faktori i itë b1 deri në bn janë ngarkesat e faktorëve nga 1 në n X1i deri në Xni janë vlerat e variabëlit X për vëzhgimin e itë



𝜀i është termi i turbullirës Modelet e dimensioneve të OS të nxjerrë nga SEM vijojnë si më poshtë:

Bashkëpunimii = 1*B5i + 0.844*B4i + 1.003*B6i + 1.057*B2i + 1.154*B1i + 1.385*B3i Novacionii = 1*N1i + 1.129*N3i + 1.071*N2i Ndërmarrja-riskuti = 1*R3i + 1.323*R1i + 1.424*R2i



Modeli strukturor i OS dhe Performancës i nxjerrë nga SEM vijon si më poshtë: Performancai Bashkëpunimii



5.6



=



0.331*Novacionii



+



1.502*Ndërmarrja-riskuti



+



1.375*



Përmbledhje



Objektivi kryesor i këtij kapitulli ishte paraqitja e analizës sasiore të të dhënave të studimit. Në këtë studim për testimin e hipotezave kërkimore u aplikuan tre analiza të ndryshme statistikore të cilat u realizuan duke përdor programin statistikor IBM SPSS 20. Analiza e parë, Analiza Faktoriale Eksploruese (EFA), kishte për objektiv nxjerrjen apo identifikimin e faktorëve (dimensioneve) të cilët ndikojnë në OS të AGB-ve në Shqipëri. Nga 21 variabla të përfshira si fillim në studim, vetë 16 prej tyre rezultuan domethënëse në modelin e OS. Dimensionet e përcaktuara nga analiza rezultuan tre nga gjashtë të përfshirë, si: Bashkëpunimi, Novacioni dhe Ndërmarrja e Riskut. Rrjedhimisht hipoteza H1 pranohet pjesërisht dhe refuzohet për dimensionet e pro-aktivitetit, autonomisë dhe konkurrencës agresive. Si rezultat i përjashtimit të këtyre dimensioneve nga modeli i OS për AGB-et shqiptare, hipotezat H22, H24, H25, lidhur me ndikimin e tyre në performancë largohen nga studimi. Fokusi i studimit është të analizojë rolin e OS dhe të dimensioneve të tij në performancë, këto dimensione rezultuan jo-relevantë. Nëpërmjet analizës së dytë, Analiza Konfirmuese Faktoriale (CFA), u bë konfirmimi i modelit të OS duke përdorur programin statistikor AMOS. Kjo analizë konfirmoi modelin e OS me tre dimensionet e përcaktuara gjatë analizës së parë, por tre nga elementët matës të dimensionit të novacionit u eliminuan dhe katër elementë të dimensionit të bashkëpunimit të cilët kovarionin me njëri-tjetrin u lidhën dy nga dy, duke rezultuar 11 elementë në fund të analizës. Gjatë analizës së tretë, Analiza e Modelimit Strukturor (SEM), u bë modelimi strukturor i OS dhe performancës. Për të arritur në modelin strukturor përfundimtar të përshtatshëm, u eliminua sërish një element i dimensionit të ndërmarrjes së riskut. Tre nga elementët e eliminuar si gjatë analizës së parë ashtu dhe të dytës, ishin tre elementët e dimensionit të Alba KRUJA (DEMNERI)

pro-aktivitetit, i cili u shpërbë gjatë analizës EFA, dhe iu bashkëngjitën këtyre dy dimensioneve. Analiza SEM konfirmoi modelin strukturor të OS (me 11 elementët e mbetur) dhe performancës. Në përfundim të analizës u arrit një-dimensionaliteti i modelit strukturor, tregues se të tre dimensionet e OS bashkëpunimi, novacioni dhe ndërmarrja e riskut janë një konstrukt i vetëm dhe ndërveprimi midis këtyre dimensioneve ka një marrëdhënie pozitive të rëndësishme me performancës. Fakti që novacioni si dimension më vete nuk ka një marrëdhënie pozitive domethënëse me performancën tregon se novacionet e aplikuara pa bashkëpunime dhe pa ndërmarrë risk nuk do të kenë një ndikim pozitiv domethënës në performancë. Variablat e kontrollit mosha, madhësia dhe aktiviteti gjithashtu rezultuan jo-domethënëse në një lidhje pozitive me performancën Si rrjedhojë hipotezat H2, H23, H26, pranohen, H21 pranohet pjesërisht, ndërkohë që hipotezat H3, H31, H32 refuzohen Kapitulli në vijim paraqet rezultatet e analizës cilësore të studimit.

KAPITULLI VI ANALIZA CILËSORE E TË DHËNAVE



6.1 Hyrje Në këtë studim u aplikua një kombinim i metodave sasiore me ato cilësore të kërkimit. Metoda cilësore të kërkimit u përdorën për të realizuar një interpretim sa më të plotë dhe të qartë të të dhënave sasiore. Realizimi i tyre u mundësua nëpërmjet intervistave gjysmë të strukturuara me përfaqësuesit e 3 aktorëve kryesore të procesit të formimit të vlerës sipërmarrëse si: Industria, Institucionet Qeveritare dhe Institucionet e Kërkimit Shkencor. Ndërkohë që në aplikimin e teknikave sasiore është e pashmangshme përzgjedhja e mostrave të mëdha për të arritur gjithë përfshirjen e gjetjeve studimore, në përdorimin e teknikave cilësore kërkohet një analizë e thellë dhe e detajuar e një mostre relativisht të vogël. Për këtë arsye mostra në metodat cilësore në vend të rastësisë ka tendencë drejt qëllimit (Miles & Huberman, 1994). Në këtë studim u përfshinë gjithsej 44 të intervistuar:  30 sipërmarrës të AGB-ve, përfaqësues nga të tre objektet e aktivitetit të përfshirë në këtë studim, të cilët u përzgjodhën gjatë fazës së parë të anketimeve;  3 specialistë të Qendrës së Transferimit të Teknologjive Bujqësore (QTTB) Tiranë;  3 specialistë të Drejtorive të Bujqësisë në qytete të ndryshme si Durrës, Fier dhe Berat;  1 specialist në MBZHRAU;  3 akademikë;  4 drejtues nga OJF AGB-i. Ky kapitull paraqet rezultatet e të dhënave cilësore të marra nga intervistat, të cilat u analizuan duke përdorur analizën e përmbajtjes (content analysis). Seksioni 6.2 paraqet teknika të analizës cilësore së të dhënave të përdorura në studim. Seksioni 6.3 ofron një vështrim të përgjithshëm të implementimit të dimensioneve të OS dhe faktorëve ndikues. Seksioni 6.4 fokusohet në paraqitjen e problematikave të

identifikuara nga intervistat si dhe rekomandimet e ofruara. Seksioni 6.5 mbyll kapitullin me një përmbledhje.



6.2 Teknika të Analizës Cilësore së të Dhënave Krippendorff (2004) e përshkruan analizën e përmbajtjes si “një teknikë kërkimore për të nxjerrë konkluzione të vlefshme dhe të përsëritshme prej teksteve (apo materiale të tjera kuptimplotë) sipas kontekstit të përdorimit të tyre” (f. 18). Si një teknikë kërkimore, analiza e përmbajtjes parashtron këndvështrime të reja, rrit arsyetimin e kërkuesit rreth një fenomeni të caktuar, apo informon për veprime faktike (Krippendorff, 2004, f. 18). Ello & Kyngas (2007) analizën e përmbajtjes si një metodë kërkimore e përkufizuan si “një mjet sistematik dhe objektiv i të përshkruarit dhe përcaktuarit të një fenomeni” (f. 108). Sipas Bryman & Bell (2011) analiza e përmbajtjes mund të përdoret për analizimin e komunikimit të shkruar, verbal apo vizual, ndërsa Ello & Kyngas (2007) përfshin edhe të dhënat cilësore dhe sasiore. Krahasuar me teknikat e tjera të analizës, ajo siguron avantazhe duke lejuar kërkuesin të investigojë çështjet teorike për të zhvilluar një kuptim më të mirë të të dhënave. Për këtë arsye analiza e përmbajtjes është e përshtatshme për ekzaminimin e sjelljeve sipërmarrëse si OS, një temë e cila është e vështirë të studiohet duke përdorur metodat sasiore tradicionale dhe të dhënat e arkivuara (Duriau, Reger, & Pfarrer, 2007). Sipas tyre kjo metodë mund të përdoret në një përqasje induktive në rastet kur nuk ka njohuri të mëparshme të fenomenit, ose në një përqasje deduktive nëse analiza bazohet në njohuri të mëparshme dhe veçanërisht nëse qëllimi i studimit është testim i teorisë. Në këtë studim analiza e përmbajtjes u përdor për të eksploruar dhe kuptuar faktorët ndikues në OS të AGB-ve me qëllim rritjen e performancës nëpërmjet ndërthurjes së një analize të detajuar të sektorit dhe intervistave me aktorët kryesore të formimit të vlerës sipërmarrëse të sektorit. Intervista gjysmë të strukturuara u kryen me sipërmarrësit e AGB-ve, specialistë të institucioneve shtetërore dhe akademikë. Si në anketa ashtu dhe në intervista u përfshinë sipërmarrës nga të gjitha hallkat e zinxhirit të furnizimit të sektorit. Qëllimi i këtyre intervistave ishte marrja e informacioneve lidhur me situatën aktuale të sektorit, problematikat e tij si dhe mënyrën e implementimit të dimensioneve të OS nga AGB-et. Të intervistuarve në studim iu shënua nga një kod si: “IS” për sipërmarrësit; “IQ” për punonjësit e institucioneve qeveritare; “IA” për akademikët; “ISH”për drejtuesit e

shoqatave të AGB-it; me qëllim ruajtjen e konfidencialitetit. Një listë me pyetje specifike të hapura rreth studimit u përdorën dhe si mjet intervistimi u aplikua mbajtja e shënimeve.



6.3 Implementimi i OS dhe Faktorët Ndikues Intervistat e zhvilluara gjatë këtij studimi me sipërmarrësit (IS), punonjësit e institucioneve qeveritare (IQ), akademikët (IA) dhe drejtuesit e shoqatave të sektorit (ISH), shërbyen për të eksploruar mënyrën se si OS aplikohet nga AGB-et si dhe faktorët ndikues në të me synim rritjen e performancës. Një përmbledhje e këndvështrimit të të intervistuarve lidhur me implementimin e dimensioneve si dhe ndikimin e tyre në performancë paraqitet në figurat më poshtë.



Figura 20. Implementimi i Dimensioneve të OS në AGB-se

Figura 21. Ndikimi i Dimensioneve të OS në Performancë



6.3.1 Novacioni Në këtë studim u identifikuan tre lloje novacioni: i) ii) iii)



produkti (përmirësimi i produkteve/shërbimeve ekzistuese); tregu (prezantimi i produkteve/shërbimeve të reja në treg); procesi (implementimi i novacioneve teknologjike).



Sektori i agrobiznesit konsiderohet si novator nga 46% e të intervistuarve, të cilët janë plotësisht të mendimit se aplikimi i novacioneve ka një lidhje të drejtpërdrejtë me rritjen e performancës së agrobizneseve. Të intervistuarit në këtë studim e perceptojnë novacionin si një përpjekje të vazhdueshme për të përmirësuar produktet/shërbimet e tyre apo proceset e prodhimit/operimit për të qenë sa më konkurrent në treg; ofrimin e produkteve të reja me synim zgjerimin e tij; si dhe aplikimin e teknologjive të reja. Novacionet e produktit dhe të tregut, të cilat janë

novacione rritëse, hasen më tepër në sektor, ndërkohë që novacionet radikale, ato të procesit janë më pak të aplikuara. Mungesa e fondeve është ndër barrierat kryesore për sa i përket implementimit të novacioneve teknologjike. Sipërmarrjet e mëdha, të cilat kanë kapacitet të lartë prodhimi dhe shitje të mëdha, kanë mundësi më të madhe, ndërkohë që për sipërmarrjet e vogla këtyre sfidat janë të shumta si mungesë e fondeve, mungesë e personelit të kualifikuar, mungesë e tregut, mungesë e bashkëpunimeve të ndryshme të domosdoshme për realizimin e tyre. Një prej sipërmarrësve të intervistuar paraqet problemin financiar dhe e lidh atë me bankat të cilat nuk janë të gatshme të bashkëpunojnë, duke theksuar: “Nuk kam mundësi financiare për të bërë investime të mëtejshme. Bankat duhet të ofrojnë kredi të zbutura për sektorin tonë.” (IS7) Po ky shqetësim shprehet edhe nga një akademik, i cili gjithashtu jep sugjerime rreth subvencioneve që shteti duhet të bëjë: “Bankat duhet të jenë më “miqësorë” me këtë sektor. Qeveria duhet të rrisë masën dhe peshën e subvencionit në këtë sektor.” (IA1) Domosdoshmëria për bashkëpunim me shtetin dhe subvencionimi për blerjen e teknologjive shprehet edhe nga një specialist, punonjës në Drejtoritë e Bujqësisë: “Shteti të ndihmojë me subvencione për blerje të teknologjive bashkëkohore dhe për krijimin e kushteve të punës si dhe në lehtësimin e taksave të ndryshme.” (IQ4) Një sipërmarrës i intervistuar shpreh shqetësimet lidhur me aplikimet për grantet dhe fondet e novacionit: “Kërkojmë ndihmesa nga ana e institucioneve shtetërore. Bashkëpunimi me projektet dhe grandet që vijnë nga jashtë dhe lehtësimi i dokumentacioneve në marrjen pjesë të këtyre projekteve për investime të mëtejshme në teknologji.”(IS1) Një tjetër specialist, punonjës në Drejtoritë e Bujqësisë thekson: “Ne punojmë në drejtoritë e bujqësisë të cilat gjenerojnë para çdo vit nëpërmjet skemave të mbështetjes financiare por që ndryshojnë çdo vit sipas prioriteteve që ka Qeveria. Gjithashtu edhe fonde të BE-së si IPARD (Instrument for Pre-Accession Assistance in Rural Development) , kalojnë nëpërmjet konsultimit me specialistët e këtyre drejtorive pas trajnimeve që bëhen me USAID (United States Agency for International Alba KRUJA (DEMNERI)

Development) dhe ekspertë të Universitetit Bujqësor të Tiranës, specialistë dhe ekspertë Evropianë etj.” (IQ2) Mungesa e punonjësve të aftë dhe të kualifikuar është një tjetër barrierë me të cilën përballen agrobizneset, e shprehur nga një sipërmarrës si më poshtë: “Investimi në pajisje teknologjike kërkon punonjës të kualifikuar për përdorimin e tyre, ndërkohë që punonjësit tanë janë të paaftë në këtë drejtim .” (IS5) Një akademik shpreh gjithashtu shqetësimin e tij për personel të kualifikuar të sektorit duke sugjeruar si një domosdoshmëri hapjen e shkollave të mesme profesionale: “Hapja e shkollave të mesme profesionale është domosdoshmëri.” (IA1) Ndërkohë që një specialist, punonjës në Drejtoritë e Bujqësisë thekson se stafi i përgatitur është një domosdoshmëri për të qenë i suksesshëm: “Obligimi që duhet të kuptojë çdo biznes për të qenë i suksesshëm, duke rekrutuar staf të përgatitur të fushës, duke qenë se një pjesë e tyre janë pothuaj të paarsimuar. Me këtë formë menaxhimi ecuria e biznesit është në dorë të spontanitetit.” (IQ3) Bashkangjitur mungesës së specialistëve, një barrierë tjetër e implementimit të novacioneve është edhe mungesa e bashkëpunimeve me institucionet e kërkimit, theksuar nga një specialist i QTTB: “Mungesa e specialistëve të fushës është një faktor determinues. Bashkëpunimi me institucionet kërkimore është në nivel mjaft të ulët. Rritja e bashkëpunimit do të thotë aplikime novacioni me efekte pozitive në produkt.” (IQ1)



6.3.2 Pro-aktiviteti Pro-aktiviteti në këtë studim u identifikua në tre aspekte si: i) ii) iii)



veprime (veprime që pasohen nga konkurrenca); teknika (teknika të reja operative/administrative); tregu (sfidues i konkurrentëve në treg).

Analiza Faktoriale Eksploruese dhe Konfirmuese rezultoi në mos përfshirjen e proaktivitetit si dimension i OS për këtë studim. Vetëm 23% e të intervistuarve mendojnë se agrobizneset janë pro-aktive, ndërkohë që janë plotësisht dakord se implementimi i tij do të kishte një ndikim pozitiv në performancë. Megjithëse sjellje pro-aktive u shfaqën nga bizneset e mëdha, të cilat kanë mundësi më të mëdha investimi për zgjerimin e tregut si dhe aplikimin e teknikave të reja, pjesa më e madhe e AGB-ve mundohen të konkurrojnë në treg duke prezantuar produkte/shërbime të reja ose duke përmirësuar ekzistueset. Ato mundohen të aplikojnë strategji të ndryshme nga njëra-tjetra, për t`i bërë produktet/shërbimet e tyre unikë në treg. Mungesa e kapitalit si financiar ashtu dhe njerëzor (punonjës të kualifikuar), janë nga barrierat kryesore që hasin AGB-et. Lidhur me shtrirjen e biznesit të tyre jashtë vendit një sipërmarrës i intervistuar shprehet: “Nuk mund të certifikojnë dot prodhimin për arsye të mungesës së kushteve të duhura për këtë qëllim dhe si pasojë nuk dalim për tregtim jashtë vendit.” (IS19) Ndërkohë një akademik i intervistuar shtron problemin e informalitetit së bashku me konkurrencën e pandershme: “Problem shumë i madh dhe shqetësues për agrobiznesin në Shqipëri është informaliteti shumë i lartë dhe konkurrenca e pandershme/e pabarabartë, gjë që mbetet pengesa serioze në drejtim të një rritjeje të dukshme dhe kuptim-plotë të Agrobiznesit në tërësi!!!” (IA1) Mungesa e kapitalit e lidhur me mungesën e informacionit të duhur rreth mundësive të tregut, me mungesën e bashkëpunimeve të mundshme është një shkak tjetër. Një specialist në Drejtoritë e Bujqësisë thekson rëndësinë e rritjes së bashkëpunimit duke krijuar shoqata të një produkti: “Rritja e bashkëpunimit midis bizneseve si pjesë e zinxhirit të produktit duke krijuar shoqata të një produkti, veprim i cili i jep akses në lobim.” (IQ3) Mendimi i përgjithshëm i të intervistuarve është se AGB-et nuk janë aktivë sa duhet për të kapur mundësitë e ofruara të tregut sepse këto mundësi janë të lidhura ngushtë me bashkëpunimet e ndryshme si me institucionet shtetërore, të kërkimit apo shoqatave të AGB-it, të cilat janë të paarrira për pjesë më të madhe të tyre. Të intervistuarit janë plotësisht të mendimit se të qenit aktiv do të kishte një ndikim pozitiv në performancë.

6.3.3 Ndërmarrja Riskut Në këtë studim u identifikuan tre lloje rreziku lidhur me: i) ii) iii)



projekte (projekte të rrezikshme me norma kthimi të larta); veprime (veprime të guximshme dhe me spektër të gjerë); tregu (qëndrim i guximshëm dhe agresiv).



Nga intervistat e zhvilluara me sipërmarrësit rezulton se pjesa më e madhe e tyre ka ndërmarrë rreziqe të ndryshme gjatë drejtimit të biznesit. Vetë ambienti ku operojnë AGBet është tepër i rrezikshëm. Kahan (2012) identifikohen katër lloje pasigurie për sa i përket: (a)kohës; (b) ambientit social; (c) ekonomisë; dhe (d) ambientit politik (f. 7). Sipërmarrësit e shohin si të domosdoshme ndërmarrjen e veprime të guximshme dhe të spektrit të gjerë për sektorin e agrobiznesit, ndërkohë që mundësitë për projekte me norma kthimi të larta janë të pakta. 85% e të intervistuarve mendojnë se agrobizneset ndërmarrin rreziqe në operacionet e tyre, ndërkohë që vetëm 72% mendojnë se ndërmarrja e rreziqeve do të kishte një ndikim pozitiv në performancë, dhe kjo si pasojë e pasigurisë së tregut dhe problematikave të bashkëpunimit. Kështu një sipërmarrës shprehet: “Politika për të ndihmuar AGB-et për të eksportuar produktet e tyre. Hasim vështirësi për sa i përket standardeve të kërkuara.” (IS11) Një tjetër sipërmarrës shpreh pakënaqësinë me politikat agro-kulturore: “Jo i kënaqur nga politikat agro-kulturore të qeverisë. Treg jo i mjaftueshëm për blerjen e fruta-perimeve.” (IS22) Ndërmarrja e projekteve të rrezikshme kërkon kapital, të cilin AGB-et e vogla kanë vështirësi. Një specialist në Drejtoritë e Bujqësisë ven theksin në mbështetjen e sektorit nëpërmjet kredive të buta bankare: “Nxitja e sektorit të agrobiznesit nëpërmjet ofertave me kredi të buta bankare.” (IQ3) Siguria ushqimore dhe problemet e certifikimit janë sfidat e sektorit të cilat kërkojnë bashkëpunimin e institucioneve qeveritare drejt zgjidhjeve të tyre: “Duhen zgjidhur problemet e sigurisë ushqimore. Certifikatat e cilësisë së bagëtisë/mishit lëshohen nga veterineri i bashkisë, i cili nuk njihet nga institucionet ndërkombëtare.” (IS15)

Bashkangjitur bashkëpunimit me institucionet qeveritare, bashkëpunimi me institucionet e kërkimit dhe shoqatat e sektorit, shihet si një domosdoshmëri për të kapërcyer rreziqet, shprehur nga një sipërmarrës si më poshtë: “Institucionet qeveritare, ato të kërkimit si dhe shoqatat të luajnë një rol më të madh për të ndihmuar AGB-et. Konkurrencë e padrejtë. Lëvizje e çmimeve. Çmimi i produktit tepër i ulet nuk e mbulon koston e tij. Pas vitit 2011 industria përjeton krizë financiare.” (IS30)



6.3.4 Autonomia Autonomia në këtë studim u identifikua në katër aspekte si: i) ii) iii) iv)



udhëheqje; nxitje; ndjekje e mundësive; identifikim dhe përzgjedhje e mundësive.



Gjatë analizës sasiore (EFA), dimensioni i autonomisë rezultoi të mos jetë pjesë e modelit të OS për sektorin e agrobiznesit në Shqipëri. Megjithatë, të gjithë të intervistuarit janë të mendimit që aplikimi i autonomisë nga AGB-et do të kishte një ndikim pozitiv në performancë, ndërkohë që vetëm 31% e tyre mendojnë se AGB-et në Shqipëri mbështesin ndërmarrjen e veprimeve të pavarura të individëve apo grupeve të punës. Sektori i agrobiznesit aplikon praktika biznesi të thjeshta dhe praktike. Në përgjithësi sipërmarrësit e intervistuar janë si pronarët ashtu dhe menaxherët kryesorë të bizneseve. Një pjesë e mirë kanë përfshirë në këto biznese dhe familjarët si fëmijët dhe bashkëshortet e tyre, biznese të cilët mund të konsiderohen familjarë. Gjatë intervistës një sipërmarrës shprehet: “Në këtë biznes jemi të angazhuar e gjithë familja, unë, gruaja dhe dy fëmijët. Unë jap idetë kryesore, por të cilat diskutohen edhe me pjesëtarët e tjerë të familjes. Vendimmarrja është e përbashkët. Ide vijnë edhe nga pjesëtarët e tjerë, të cilat po ashtu diskutohen dhe vlerësohen.” (IS19) Sipërmarrësit janë gjithashtu personat përgjegjës që ndjekin të gjitha operacionet dhe në të njëjtën kohë janë dominues në përcaktimin e politikave dhe direktivave të biznesit. Një sipërmarrës i intervistuar thekson:

“Unë përcaktoj strategjitë kryesore të biznesit dhe ndjek pjesën më të madhe të operacioneve. Nuk është ngaqë nuk u besoj punonjësve të mi, por disa gjëra janë çështje vizioni.” (IS21) Autonomia dhënë punonjësve të biznesit nga intervistat me sipërmarrësit rezulton të jetë e limituar duke u dhënë atyre mundësinë të përfshihen në disa aktivitete si dhënie e ideve për zhvillimin e mëtejshëm të produkteve apo produkte të reja, si dhe autonomi në përcaktimin e punëve dhe metodat e ndjekjes së tyre. Një sipërmarrës i intervistuar shprehet: “Shpeshherë konsultohem me punonjësit specialistë të prodhimit, në lidhje me prodhimin e produkteve si dhe mundësitë e reja të tregut. Gjithashtu ato janë të lirë të ndjekin punët e tyre dhe të marrin vendime në mënyrë të pavarur për detyra të lëna në kompetencat e tyre” (IS11) Duke qenë se pjesa me e madhe janë biznes i vogël apo familjar, stafi i punësuar është jo i mirë-kualifikuar, mendimi kryesor është në marrjen e vendimeve dhe të kërkimit të mundësive nga sipërmarrësit vetë duke mos anashkaluar edhe konsultimin me ekspertë përkatës të fushës.



6.3.5 Agresiviteti Konkurrues Agresiviteti konkurrues u nda në dy komponentë në këtë studim, si: i) ii)



konkurrues; agresiv.



Në sektor ekziston një informalitet i lartë i tregut dhe një konkurrencë e pabarabartë e cila ndikon negativisht në rritjen dhe performancën e AGB-ve në përgjithësi. Si gjatë anketave ashtu dhe gjatë intervistave, agresiviteti u vlerësua si një fenomen i cili dëmton rëndë konkurrencën dhe nuk ka një ndikim pozitiv në zhvillimin e qëndrueshëm të bizneseve shqiptare. AGB-et mundohen të jenë vazhdimisht konkurruese, ndërkohë që qëndrimi agresiv ndaj njëra-tjetrës nuk stimulohet. Lidhur me këtë çështje një sipërmarrës i intervistuar shprehet: “Të jesh konkurrent në treg është tjetër dhe të jesh agresiv krejt tjetër gjë. Mendoj se janë koncepte krejt të kundërta nga njëra-tjetra. Nëse unë do të isha agresiv në treg, atëherë edhe bizneset e tjera do të më sulmonin dhe do të ishin agresive ndaj meje. Kjo sjellje nuk do t’i interesonte as biznesit tim dhe as bizneseve të tjera” (IS23)

Ndër shqetësimet e sipërmarrësve janë produktet e importuara, e sjellë nga një sipërmarrës i cili thekson: “Prodhuesit vendas nuk i shikojmë si konkurrentë por produktet e importuara.” (IS3) Një tjetër sipërmarrës shprehet lidhur me strategjitë e biznesit të tij për të qenë të veçantë në konkurrim por jo agresivë: “Mundohemi të gjejmë një skemë veprimi e cila t`i bëjë të veçantë produktet tona, por jo te jemi agresivë në konkurrim.”(IS4) Konkurrimi nëpërmjet cilësisë dhe marrëdhënieve të mira me klientin është strategjia e aplikuar nga një tjetër sipërmarrës: “Synimi dhe objektivi i kompanisë sonë është marrëdhënia e mirë me klientin dhe ofrimi i një produkti sa më cilësor në mënyrë që të krijojmë një besueshmëri absolute tek ai. Konkurrenca dhe çmimet në treg mbeten në plan të dytë pasi cilësia e shërbimit, shpesh here tregon dhe çmimin e ofruar për të...” Analiza Faktoriale Konfirmuese rezultoi në mos përfshirjen e agresivitetit konkurrues si dimension i modelit të OS të studimit. Megjithëse ky dimension nuk u përfshi në model, risi e këtij studimi është aspekti i paraqitur nga sipërmarrjet shqiptare duke e distancuar konceptin e konkurrencës nga ai i agresivitetit. 69% e të intervistuarve mendojnë se agrobizneset janë konkurruese, ndërkohë që 100% e tyre mendojnë se të jesh konkurrues do të ketë një ndikim pozitiv në performancë.



6.3.6 Bashkëpunimi Llojet e bashkëpunimit të identifikuara në studim janë bashkëpunimet me: i) ii) iii) iv) v) vi)



Bizneset vendase; Shoqata AGB; Biznese të huaja; Institucione qeveritare; Universitete/institucione kërkimi; OJF novacioni.

Bashkëpunimi është një ndër sfidat kyçe të sektorit. Megjithëse është domosdoshmëri bashkëpunimi me institucionet kërkimore, institucionet qeveritare, shoqatat e AGB-it, midis vetë bizneseve, me sektorë të tjerë ndihmës dhe biznese të huaja, ky bashkëpunim është tepër i ulët, dhe në disa raste inekzistent. Të intervistuarit mendojnë se bashkëpunimi industri-qeveri-akademi është tepër i rëndësishëm në zhvillimin e aftësive dhe të aktivitetit sipërmarrës për AGB-et. Vetëm 15.4% e tyre mendojnë se ky ndikim është minimal apo janë neutralë lidhur me të, ndërkohë që pjesa tjetër janë të mendimit se ky bashkëpunim ka ndikim dhe në disa raste ky ndikim është i madh (paraqitur në figurën më poshtë).



Figura 22. Ndikimi i Bashkëpunimit “Industri-Akademi-Qeveri”



Akoma më i rëndësishëm është ndikimi i bashkëpunimit “industri-qeveri-akademi” në performancën e AGB-ve, ku 69% e të intervistuarve mendojnë se ka ndikim dhe 31% e tyre se ky ndikim është i madh (paraqitur në figurën më sipër). Ndërkohë që nga llojet e mundshme të bashkëpunimit të bizneseve (figura më poshtë), të intervistuarit u japin më tepër rëndësi bashkëpunimit me institucionet qeveritare (62%) dhe bizneset brenda vendit (61%), pasuar nga bizneset jashtë vendit (54%), universitetet apo institucionet e kërkimit (52%), shoqatat e agrobiznesi (46%), dhe OJF novacioni (16%).

Figura 23. Ndikimi në Performancë i Bashkëpunimeve të Mundshme



Ashtu siç u vu në pah edhe gjatë analizës së intervistave lidhur me implementimin e dimensioneve të novacionit dhe ndërmarrjes së riskut, sfida më e madhe e sektorit janë bashkëpunimet e mundshme të sipërmarrësve si me institucionet qeveritare, ashtu dhe me të kërkimit apo brenda sektorit. Rritja e këtyre bashkëpunimeve do të ketë një ndikim të drejtpërdrejtë në performancë. Nëpërmjet rritjes së bashkëpunimeve mundësohet rritja e investimeve në novacioneve si dhe e mundësive për norma të larta fitimi. Kështu shprehet një sipërmarrës i intervistuar: “Bashkëpunimi me universitetet ose OJF të inovacionit janë të rëndësishme për ecurinë e biznesit tonë.” (IS8) Nevoja e subvencionimeve nga ana e institucioneve qeveritare shihet nga të intervistuarit si një domosdoshmëri për ecurinë dhe rritjen e performancës së sektorit jo vetëm për Shqipërinë por edhe vendet e zhvilluara:

“Nevojë për subvencionime nga shteti. Kosto e lartë e ushqimit të kafshëve. Nuk jemi fort të kënaqur nga fitimet e biznesit. Fermat kanë nevojë të sigurimit të bazës ushqimore nga shteti. Jo vetëm në Shqipëri por edhe në vendet e tjera të zhvilluara, fermat hasin vështirësi tepër të mëdha në rast se nuk subvencionohen nga shteti.” (IS25) Kjo nevojë për mbështetje dhe nxitje të sektorit nga institucionet qeveritare theksohet edhe nga një akademik i intervistuar, i cili shprehet: “Heqja/subvencionimi i taksave të energjisë/karburantit që përdoret për përpunim është një domosdoshmëri; Rishikimi/reduktimi/heqja e TVSH mbi lëndën e parë; si dhe rishikimi i taksave të ambalazhit; Mbështetja dhe nxitja e krijimit të fermave të mëdha me destinacion prodhimin e lëndës së parë për industrinë agro-përpunuese...”(IA1) Bashkëpunimi brenda zinxhirit të tregut mundëson uljen e kostove të prodhimit, ndikues i drejtpërdrejtë në performancë, i shprehur nga një sipërmarrës si më poshtë: “Mungesë e bashkëpunimit me sektorë të tjerë ndihmës.; mekanizma bujqësore; baza ushqimore me kosto shumë të lartë janë ndër problemet kryesore që hasim.”(IS1) Po ashtu përpjekja e vazhdueshme e bashkëpunimit me bizneset brenda vendit, duke asistuar dhe njëra-tjetrën në raste nevoje, ashtu siç u paraqit gjatë analizës së dimensionit të agresivitetit konkurrues theksohet edhe nga një tjetër i intervistuar: “Ne mundohemi të jemi konkurrent në treg si për të mbajtur klientët tanë ashtu dhe për të zgjeruar tregun tonë të shitjeve, por kjo nuk do të thotë të jemi agresivë me njëri-tjetrin. Përkundrazi ne mundohemi ti mbështesim në raste nevoje. Për shembull kur u dogj fabrika e njërit prej konkurrentëve të tregut, ne i mbështetëm me produktet tona në mënyrë që ato të mund të vazhdonin shitjet e tyre dhe të mos i humbnin klientët e tyre. Ne si firmë u japim tepër rëndësi marrëdhënieve të mira me bizneset e tjera. Ne mundohemi të konkurrojmë në treg nëpërmjet cilësisë dhe shërbimeve që ofrojmë. ”(IS20)

6.3.7 Performanca Performanca në këtë studim u mat bazuar në vlerësimet e sipërmarrësve lidhur me kënaqësinë dhe rëndësinë që u japin: i) ii) iii) iv) v)



Pjesës së tregut; Rritjes së shitjeve; Kthimit mbi investimet; Fitimet e biznesit; Raportit fitim-shitje.



Gjatë intervistave me sipërmarrësit disa prej tyre theksuan se rritja e shitjeve dhe pjesës së tregut është një prej treguesve më të rëndësishëm për vlerësimin e performancës së biznesit. Kështu shprehet njëri prej tyre: “Ne e vlerësojmë performancën e biznesit tonë nëpërmjet volumit të shitjeve. Nëse shitjet e një viti janë më të larta se të një viti paraardhës ky është treguesi më i rëndësishëm lidhur me performancën, një tregues i rritjes së biznesit dhe pjesës së tregut tonë.”(IS30) Disa sipërmarrës të tjerë u japin rëndësi më tepër likuiditetit dhe fitimeve të biznesit, duke theksuar gjatë intervistës: “Megjithëse kemi rritje të shitjeve krahasuar me vitet e kaluara, si pasojë e rritjes së kostove të operimit, nuk është pasqyruara në një rritje të fitimeve. Problemet e likuiditetit që hasim bëhen barrierë e shlyerjes së detyrimeve dhe e investimeve apo zgjerimit të mëtejshëm të tregut tonë. ”(IS14) Ndërkohë që ka dhe nga ata të cilët operojnë në treg për të siguruar të ardhurat dhe nevojat e familjes së tyre: “Nëse të ardhurat e biznesit tim mbulojnë shpenzimet dhe nevojat e familjes sime si dhe mjaftojnë për të shlyer detyrimet e biznesit, kjo është e kënaqshme për mua.”(IS9) Ndërsa një tjetër sipërmarrës shprehet se të gjithë treguesit e performancës të ndërthurur së bashku janë të rëndësishëm për biznesin e tyre: “Të gjithë treguesit e performancës janë të rëndësishëm për firmën pasi në një sipërmarrje qëllimi kryesor është maksimizimi i fitimit,thithja e tregut, rritja e cilësisë së shërbimit dhe sigurisht plotësimi i nevojave të

konsumatorit. Biznesi është një mekanizëm i fuqishëm zhvillimi për vendin dhe rajonin.” (IS8) Për pjesën më të madhe të sipërmarrësve të intervistuar, viti 2011 shënon fillimin e një periudhe të vështirë ekonomike, e pasqyruar me rënie të shitjeve, rritje të kostove të operimit dhe ulje të fitimeve dhe investimeve të sektorit. Një sipërmarrës i intervistuar shprehet si më poshtë: “Çdo gjë ka qenë më e lehtë në sektor dhe fitimet më të larta. Viti 2011 ka shënuar fillimin e një periudhe tepër të ashpër dhe të vështirë.”(IS10) Një tjetër i intervistuar shpreh nevojën për investime të mëtejshme dhe konsolidimin e fermave si një domosdoshmëri për kapërcimin e vështirësive: “Industri shumë e vështirë. Ka nevojë për investime në ferma. Zinxhiri ka problematika të shumta. Nevojë për ferma të konsoliduara. Pas vitit 2011 janë rritur vështirësitë.” (IS 9)



6.4 Problematika të Sektorit dhe Disa Rekomandime nga të Intervistuarit Barrierat e identifikuara në këtë studim nga të intervistuarit janë listuar në figurën 24.



Figura 24. Barriera të Sektorit

Mungesa e bashkëpunimit në sektor dhe e mundësive financiare janë renditur si problematikat më madhore nga 85% e të intervistuarve. Mungesa e bashkëpunimit me institucionet e kërkimit dhe mungesa e personelit të trajnuar është identifikuar si problematikë e sektorit nga 69% e tyre. Ndërsa mungesa e aplikimit të novacioneve teknologjike nga 46% dhe mungesa e bashkëpunimit me institucionet qeveritare dhe mungesa e aplikimit të novacioneve në produkte me 31%. Ndërkohë për zgjidhjen e problematikave 69% e të intervistuarve sugjerojnë si më kryesoren ofrimin e mundësive financiare; 62% aplikimin e novacioneve teknologjike dhe trajnimin e personelit; 54% rritjen e bashkëpunimeve me institucionet e kërkimit; 46% rritjen e bashkëpunimeve me institucionet qeveritare; 39% aplikimin e novacioneve në produkte dhe 23% rritjen e bashkëpunimit në sektor (paraqitura në figurën më poshtë).



Figura 25. Rekomandime nga të Intervistuarit



6.5 Përmbledhje Ky kapitull paraqiti analizën cilësore të studimit, e cila u përdor për të realizuar një interpretim sa më të plotë dhe të qartë të të dhënave sasiore. Analiza e përmbajtjes u përdor për interpretimin e intervistave gjysmë të strukturuara të realizuara me përfaqësuesit e 3 Alba KRUJA (DEMNERI)

aktorëve kryesore të procesit të formimit të vlerës sipërmarrëse si: Industria, Institucionet Qeveritare dhe Institucionet e Kërkimit Shkencor, ku u përfshinë gjithsej 44 të intervistuar. Sipërmarrësit e intervistuar u japin një rëndësi të madhe prezantimit në treg të produkteve/shërbimeve të reja, përmirësimit të vazhdueshëm të produkteve dhe shërbimeve ekzistuese, ndërkohë që hasin vështirësi në aplikimin e kërkim-zhvillimit dhe novacioneve teknologjike. Mungesa e fondeve, e personelit të kualifikuar dhe bashkëpunimeve të ndryshme si me institucionet qeveritare dhe të kërkimit ashtu dhe brenda sektori është një ndër arsyet kryesore rreth mungesës së aplikimit të novacioneve teknologjike tepër të rëndësishme për zhvillimin e sektorit. Megjithëse sjellje pro-aktive u shfaqën në bizneset e mëdha, të cilat kanë mundësi më të mëdha të investimeve dhe të kërkimit të tregjeve të reja, si pasojë e mungesës së kapitalit, mungesës së studimeve të tregut dhe bashkëpunimeve të mundshme, në pjesën më të madhe të AGB-ve nuk vërehet aplikimi i këtij dimensioni. Ato mundohen të diferencojnë produktet e tyre duke aplikuar strategji të ndryshme lidhur me prezantimin e produkteve apo përmirësimin e tyre. Ambienti ku operojnë AGB-et është tepër i rrezikshëm. Në literaturë identifikohen katër lloje pasigurie për lidhur me kohën, ambientin social, ekonominë, dhe ambientin politik. Nga intervistat e zhvilluara me sipërmarrësit rezulton se pjesa më e madhe e tyre ka ndërmarrë rreziqe të ndryshme gjatë drejtimit të biznesit. Në përgjithësi sipërmarrësit e intervistuar janë si pronarë ashtu dhe menaxherë kryesorë të biznesit dhe një pjesë e konsiderueshme janë biznese familjarë. Sektori i agrobiznesit aplikon praktika biznesi të thjeshta dhe praktike ku personat përgjegjës që ndjekin të gjitha operacionet dhe në të njëjtën kohë janë dominues në përcaktimin e politikave dhe direktivave të tij janë në përgjithësi sipërmarrësit. Për këto arsye autonomia dhënë punonjësve nga intervistat rezulton të jetë e limituar. Si gjatë anketave ashtu dhe gjatë intervistave, agresiviteti u vlerësua si një fenomen i cili nuk ka një ndikim pozitiv në zhvillimin e qëndrueshëm të bizneseve Shqiptare dhe dëmton rëndë konkurrencën. AGB-et mundohen të jenë vazhdimisht konkurruese, por jo agresive ndaj njëra-tjetrës, ndërkohë që bashkëpunimi shihet si një domosdoshmëri për një zhvillim të qëndrueshëm të sektorit dhe të aftësive sipërmarrëse. Pas vitit 2011 vështirësitë e operimit në sektor janë rritur shumë si pasojë e uljes së shitjeve dhe rritjes së kostove. Rritja e bashkëpunimeve midis institucioneve qeveritare – institucioneve të kërkimit dhe sektorit do të rriste mundësitë dhe lehtësonte sipërmarrësit në implementimin e novacione, ndërmarrjen e riskut dhe rritjen e performancës së tyre.

Kapitulli 7 vijon me diskutime të studimit të cilat integrojnë gjetjet studimore të metodave sasiore me ato cilësore.

KAPITULLI VII DISKUTIME



7.1 Hyrje Në këtë studim, qëllimi i të cilit është përcaktimi i rolit të OS në performancën e AGB-ve, u aplikua një strukturë kërkimore e metodologjive mikse, për të realizuar një kuptim më të mirë të fenomenit në studim. Kapitulli 5 dhe kapitulli 6 paraqitën gjetjet e analizave përkatëse të të dy metodave kërkimore; atyre sasiore dhe cilësore. Ky kapitull synon të integrojë gjetjet kërkimore të të dy metodave lidhur me të tre objektivat e studimit. Seksioni 7.2 diskuton objektivin e parë lidhur me përcaktimin e dimensioneve që kontribuojnë në procesin formues të vlerës sipërmarrëse si dhe të OS për AGB-et në Shqipëri. Seksioni 7.3 paraqet objektivin e dytë duke përcaktuar rolin e OS në performancën e AGB-ve. Seksioni 7.4 fokusohet në përcaktimin e rolit të variablave të kontrollit si mosha, madhësia dhe objekti i aktivitetit në performancën e AGB-ve. Kapitulli mbyllet me një përmbledhje.



7.2 Objektivi i Studimit 1 Përcaktimi i dimensioneve që kontribuojnë në procesin formues të vlerës sipërmarrëse si dhe të OS për AGB-et në një vend në zhvillim si Shqipëria. Për të përmbushur objektivin e parë të studimit, analiza EFA u aplikua në të dhënat e mbledhura nëpërmjet 120 pyetësorëve të shpërndarë në AGB për të nxjerrë faktorët që përfaqësojnë OS. Nga 21 elementë dhe 6 dimensione, në fund të analizës pesë elementë dhe tre dimensione u reduktuan (dimensioni i pro-aktivitetit, elementët e të cilit iu bashkëngjitën dimensioneve të tjera; një element (K2) dhe dimensioni lidhur me konkurrencën agresive; katër elementët dhe dimensioni i autonomisë) duke rezultuar vetëm në tre dimensione finale. Më pas, rezultatet e analizës EFA u ri-testuan me anë të analizës faktoriale konfirmuese. CFA konfirmoi të tre dimensionet si pjesë të modelit të OS, por në elementë përfaqësues të

dimensionit të novacionit modifikime të reja u ndërmorën. U përjashtuan elementët e proaktivitetit P1 dhe P2 dhe elementi i konkurrencës agresive K1, duke e kthyer tashmë në shkallën e matjes së studimeve të literaturës. Rezultatet e analizës CFA lidhur me modelin e OS, u ri-testuan gjatë analizës SEM e cila mati modelin OS-Performancë, ku sërish u bë një ri-vlerësim i dimensionit të ndërmarrjes së riskut, duke përjashtuar elementin e pro-aktivitetit P3. Tashmë dimensioni i ndërmarrjes së riskut, ashtu si ai i novacionit maten me shkallën e studimeve të literaturës dhe të gjithë elementët e dimensionit të pro-aktivitetit janë përjashtuar nga modeli. Të tre dimensionet së bashku me elementët e tyre janë listuar më poshtë sipas përqindjes së kontributit në variancën totale (nga më e larta tek më e ultë). 1. Bashkëpunimi: B3: Bashkëpunim me shoqata AGB B1: Bashkëpunim me institucionet e kërkimit B2: Bashkëpunim me institucionet qeveritare B6: Bashkëpunim me OJF novacioni B4: Bashkëpunim me biznese vendase B5: Bashkëpunim me biznese të huaja 2. Novacioni: N2: Linja të reja produktesh N3: Ndryshime në produkte N1: Lidership në kërkim-zhvillim 3.



Ndërmarrja e Riskut: R2: Guxim mjedisor R1: Tendencë drejt riskut R3: Shfrytëzim i mundësive



Argumente të ndryshme ekzistojnë midis kërkuesve lidhur me faktin se cili nga dimensionet e OS duhet të paraqitet në një firmë në mënyrë që ajo të konsiderohet sipërmarrëse. Sipas Miller (1983), vetëm firmat të cilat paraqesin të gjitha dimensionet e OS (novacioni, pro-aktiviteti, ndërmarrja e riskut) në të njëjtën masë mund të konsiderohen sipërmarrëse. Ndërkohë Lumpkin dhe Dess (1996) argumentojnë se firmat të cilat angazhohen në një kombinim efektiv të dimensioneve të OS mund të konsiderohen si sipërmarrëse. Që do të thotë se të jesh një firmë sipërmarrëse, nuk është e domosdoshme të ekzistojnë në të njëjtën kohë të pesta dimensionet (Chow, 2006). Duke qenë se OS është një koncept shumë-dimensionesh, efekti i secilit prej dimensioneve të tij në performancën e firmës mund të observohet në mënyrë të pavarur (Lumpkin & Dess, 1996). Gjithashtu

Knight (1997) dhe Thomas & Mueller (2000) argumentojnë se dimensionet e OS mund të ndryshojnë ndërmjet shteteve. Rezultatet e këtij studimi konfirmuan vullnetin e mirë të AGB-ve shqiptare për të ndërmarrë sjellje sipërmarrëse duke shfaqur dëshirën për aplikim të novacioneve, ndërmarrjes së riskut dhe çdo lloji të bashkëpunimit si me institucionet shtetërore, akademinë apo struktura të ndryshme të sektorit. Këto rezultate janë konform me literaturën si të aktivitetit sipërmarrës ashtu dhe të orientimit sipërmarrës. Ndërmarrja e riskut është cilësia e parë atribuuar sipërmarrësve që me Cantillon në vitin 1755 si dhe vetë kuptimi i saj, ndërkohë që koncepti i novacioneve dhe aplikimit të tyre në sipërmarrje i ka fillimet me Schumpeter në 1911. Gjithashtu Miller & Friesen (1982) e kanë përcaktuar orientimin sipërmarrës të fokusuar më shumë në produktin dhe tregun duke deklaruar se: “Modeli sipërmarrës zbatohet për firmat që ndërmarrin novacione me guxim dhe rregullisht, ndërkohë që ndërmarrin rrezik të konsiderueshëm në strategjitë e tyre të produktit dhe tregut” (f. 5). Kërkimet rreth OS në fillimet e para janë fokusuar më tepër në biznese të mëdha sesa në NVM. Megjithatë sipas studimit të Rauch, Wiklund, Lumpkin, & Frese (2009), të cilët zhvilluan një meta-analizë mbi studimet e OS, ndikimi i OS në performancë është më i dukshëm në bizneset e vogla. Gjithashtu studime të mëparshme si të Dess, Lumpkin, & Covin (1997) dhe Knight (2000) kanë sugjeruar se NMV të cilat shfaqin një OS kanë mundësinë të operojnë më mirë se ato të cilat nuk e shfaqin. Gjetjet e këtij studimi sugjerojnë se konstrukti i OS është i aplikueshëm dhe i vlefshëm dhe në kontekstin e ekonomive në zhvillim si dhe për sektorin e agrobiznesit, studimet e të cilave janë ende në fillimet e tyre. Rezultatet e studimeve të Knight (1997), Dess & Lumpkin (2005), Covin & Wales (2012) e gjeneralizojnë gjithashtu përdorimin e konceptit të OS midis organizatave pavarësisht madhësisë, llojit apo moshës së tyre. Rezultatet e analizës EFA dhe CFA mbështesin edhe faktin që dimensionet e OS (bashkëpunimi, novacioni dhe ndërmarrja e riskut) janë të varur dhe bashkëveprojnë me njëri-tjetrin (konstrukt një-dimensionësh) ashtu siç sugjerohet edhe nga Covin & Slevin (1986). Ndërkohë studime të Lumpkin & Dess (1986) rezultojnë në një konstrukt shumëdimensionësh të OS dhe dimensione të pavarur nga njëri-tjetri. Covin & Lumpkin (2011) shprehen se debatet lidhur me konstruktin e OS janë të shumta dhe fatkeqësisht konsensusi lidhur me çështje si përcaktimi i përshtatshëm i konstruktit dhe dimensionalitetit të tij nuk është arritur ende (f. 855-856). Analiza cilësore e përmbajtjes u përdor gjithashtu në këtë punim për të kuptuar më mirë se si dimensionet e OS të përfshirë në studim aplikohen nga AGB-et. Në seksionet më poshtë

paraqiten gjetjet e integruara të analizave sasiore dhe cilësore lidhur me secilin dimension të OS.



7.2.1 Novacioni Në literaturën e aktivitetit sipërmarrës, novacioni është dimensioni më i rëndësishëm i OS. Ai është konsideruar si një faktor kyç për konkurrueshmërinë dhe rritjen ekonomike të një vendi. Lumpkin dhe Dess (1996) e kanë theksuar rëndësinë e novacionit në aktivitetin sipërmarrës duke e propozuar atë si dimensionin e vetëm i cili duhet të aplikohet nga të gjitha bizneset sipërmarrëse (f. 141). Manuali i Oslos (2005), e përkufizon novacionin si "... zbatimi i një produkti (e mirë ose shërbim) ose procesi të ri apo të përmirësuar në mënyrë të konsiderueshme, një metode të re marketingu, ose një metode të re organizative në praktikat e biznesit, organizimi të një vendi pune ose të marrëdhënieve me jashtë (OECD, 2005, f. 45). Novacioni ka në fokus ndryshimin e të ardhmes së produkteve dhe shërbimeve. Implementimi i novacioneve në ditët e sotme është thelbësor për të fituar një avantazh konkurrues ndaj konkurrentëve. Rezultatet e analizës cilësore treguan se AGB-et shqiptare aplikojnë më tepër novacione të produktit apo tregut. Ndërkohë që novacionet e procesit janë më pak të aplikuara si pasojë e mungesës së fondeve, personelit të kualifikuar apo bashkëpunimeve me institucionet qeveritare, të kërkimit dhe sektorin; faktorë kyç në realizimin e tyre. Këto faktorë mbështeten edhe nga raporti i OECD (2005), ku si faktorë ndikues të aktivitetit të novacionit të një biznesi listohen:  ambienti institucional dhe infrastrukturor;  politikat e novacionit (mbështetje, stimuj të ndryshëm);  sistemi i edukimit dhe aktivitete Kërkim-Zhvillimi të qeverisë (p.sh. aktivitete të universiteteve);  aktivitete novacioni të kompanive të tjera;  ndërveprimi i të mësipërmve në lidhje me kërkesën. Gjithashtu Varis & Littunen (2010) sugjerojnë se për të inkurajuar dhe mbështetur sjelljen novatore, NVM kanë nevojë të kërkojnë informacione nga ambienti i biznesit. Ndërkohë që agrobizneset në këtë studim rezultojnë të mos kenë informacione rreth mundësive të mundshme për aplikimin e novacioneve teknologjike.

7.2.2 Pro-aktiviteti Rauch, Wiklund, Lumpkin, & Frese (2009) e përkufizojnë pro-aktivitetin si një perspektivë mundësi-kërkuese, larg-pamëse e karakterizuar nga prezantimi i produkteve dhe shërbimeve të reja para konkurrencës dhe duke paraprirë kërkesat e ardhme të tregut (f. 763). Ndërkohë Houghes & Morgan (2007) theksojnë se pro-aktiviteti është një faktor kritik në fazën embrionike të rritjes pasi i siguron firmës pozicionimin në treg, dhe më pak i rëndësishëm pasi firma është stabilizuar. Në studimin e tyre rezultoi se roli i pro-aktivitetit në performancën e firmës ndryshon në stade të ndryshme të zhvillimit të saj. Analiza faktoriale eksploruese e këtij punimi e përjashtoi pro-aktivitetin si dimension të OS, por jo elementët e ti,j të cilët iu bashkëngjitën dimensioneve të tjera si novacioni dhe ndërmarrja e riskut. Gjatë analizave të tjera sasiore si CFA dhe SEM, elementët e tij nuk u përfshinë në modelin OS-performancë, gjetje e cila përkon me sugjerimet e Houghes & Morgan (2007). Rezultatet e analizës cilësore tregojnë për barriera të sektorit në identifikimin e mundësive apo edhe të shfrytëzimit të tyre në disa raste. Vështirësitë lidhur me mundësitë financiare, certifikimin e produkteve për eksport, bashkëpunimet brenda zinxhirit të tregut, bashkëpunimet me institucionet qeveritare dhe ato të kërkimit janë disa nga shkaqet kryesore. Dess & Lumpkin (2005) sugjerojnë se një strategji pro-aktive për të qenë e suksesshme duhet shoqëruar nga një analizë e kujdesshme dhe studime të detajuara fizibiliteti (f. 151), e cila në rastin e agrobizneseve mbetet një sfidë.



7.2.3 Ndërmarrja e Riskut Risku sipërmarrës i referohet riskut që një biznes i ri nuk do të mund të arrijë një performancë të kënaqshme lidhur me shitjet, fitimin apo kthimi mbi investime (Gilmore, Carson, & O'Donnell, 2004). Sjellja risk-marrëse është shoqëruar me sipërmarrjen që prej debateve të para të termit sipërmarrës (Palich & Bagby, 1995). Lumpkin & Dess sugjerojnë se ndërmarrja e riskut është një ndër esencat e aktivitetit sipërmarrës, duke qenë se është e pranishme në çdo hap të procesit sipërmarrës. Si rezultatet e analizës sasiore ashtu dhe ato të analizës cilësore rezultuan në aplikimin e këtij dimensioni nga agrobizneset shqiptare. Vetë ambienti ku ato operojnë kërkon domosdoshmërish ndërmarrjen e riskut. AGB-et përballen me rrezikun e kohës, ambientit social, ekonomisë dhe ambientit politik. Por në ndryshim nga sektorët e tjerë të ekonomisë, mundësitë për norma fitimi të larta janë më të pakta në këtë sektor si pasojë e riskut më të lartë. Sipas Kreiser, Marino, & Dickson (2010) menaxherët e NVM të cilët operojnë në

nivele më të larta risku ekonomik dhe/apo politik kanë tendenca të ndërmarrin më tepër rreziqe. Për këtë arsye të dyja analizat rezultuan në domosdoshmërinë e bashkëpunimeve të ndryshme si me institucionet qeveritare ashtu dhe me institucionet e kërkimit dhe sektorin, për të rritur mundësitë e një performimi më të mirë në sektor.



7.2.4 Autonomia Lumpkin dhe Dess (1996) e përkufizojnë autonominë si aftësinë për të punuar në mënyrë të pavarur, për të marrë vendime, dhe të ndërmarrë veprime që kanë për qëllim paraqitjen e një koncepti apo vizioni të biznesit dhe mbajtjen e tij deri në finalizim. Ato i referohen autonomisë si një nga dimensionet kryesore të orientimit të sipërmarrës, por pak studime e kanë përfshirë atë si të tillë. Prottas (2008) sugjeroi se autonomia e ofruar nga firma do të motivojë punonjësit të punojnë në mënyrë pozitive dhe do të sjellë një performancë më të mirë të firmës. Ndërkohë që studime të tjera kanë rezultuar se autonomia nuk kontribuon gjithmonë pozitivisht në performancën e bizneseve dhe në disa raste ushtrimi i autonomisë nga punonjësit apo grupe pune mund të dëmtojë arritjen e objektivave të firmës. Një pjesë e mirë e agrobizneseve në këtë studim janë biznese të vogla dhe të punësuarit jo të kualifikuar. Autonomia është dimensioni i parë i cili u përjashtua nga modeli i OS gjatë analizës sasiore. Nga të dyja analizat rezultoi se vendimmarrja në agrobiznese është e centralizuar dhe autonomia dhënë punonjësve apo grupeve të punës është tepër e limituar, duke u dhënë atyre mundësinë e përfshirjes në dhënie të ideve, konsultave apo ndjekjes së punëve të caktuara.



7.2.5 Agresiviteti Konkurrues Lumpkin & Dess (2001) sugjerojnë se agresiviteti konkurrues karakterizohet nga sjellje tepër ofensive të drejtuara ndaj tejkalimit të konkurrentëve të cilat mund të jenë dhe mjaft reaktive në rastin kur një firmë mbron pozicionin e saj në treg ose hyn në mënyrë agresive në një treg që një rival i saj ka identifikuar (fq. 433). Ashtu si dimensioni i autonomisë, edhe agresiviteti konkurrues nuk është pjesë e dimensioneve “origjinale” të OS dhe “nuk është diskutuar edhe aq shpesh në literaturë (Lumpkin & Dess, 2001, f. 431)”. Si gjatë analizës sasiore ashtu dhe në analizën sasiore, dimensioni i agresivitetit konkurrues u nda në dy elementë: konkurrues dhe agresiv. Sipërmarrësit shqiptarë e vlerësojnë agresivitetin si një fenomen i cili dëmton rëndë konkurrencën e ndershme dhe zhvillimin e qëndrueshëm të vendit.

Megjithëse në sektor vërehet një informalitet i lartë dhe konkurrencë jo e ndershme, dimensioni i agresivitetit konkurrues rezultoi të mos jetë pjesë si e modelit të OS ashtu dhe e modelit OS-performancë. Në intervistat e zhvilluara me sipërmarrësit, u theksua se nuk e shohin njëri-tjetrin si konkurrentë dhe nuk marrin iniciativa agresive konkurrimi, por mundohen të gjejnë skena veprimi që ti bëjnë të veçantë, në mënyrë që të kenë prioritet ndaj furnitorëve të tjerë. Konkurrentë ato kryesisht konsiderojnë produktet e importit, të cilat u zvogëlojnë edhe pjesën e tregut që ato mund të zotërojnë.



7.2.6 Bashkëpunimi Ndryshe nga dimensioni i konkurrencës agresive, dimensioni i bashkëpunimit i cili bazohet në modelin Triple Helix, ka në fokus forma të ndryshme të bashkëpunimit midis institucioneve të kërkimit, institucioneve qeveritare, dhe sektorit. Ky bashkëpunim është kyç si për zhvillimin e procesit të novacionit, në uljen e rrezikut me të cilin përballen bizneset në mënyrë të vazhdueshme, dhe më kryesorja për një zhvillim të qëndrueshëm të ekonomisë. Si analiza sasiore ashtu dhe ajo tregoi në rëndësinë dhe domosdoshmërinë e këtij dimensioni për vazhdimësinë, rritjen e konkurrueshmërisë dhe performimin e agrobizneseve shqiptare. Modeli Tripple Helix shihet si promotor i novacionit dhe zhvillimit të biznesit nga OECD (Organizata e Kooperimit dhe Zhvillimit Ekonomik), e cila e ka implementuar në shumë ekonomi në zhvillim dhe po e ndërmerr edhe në Shqipëri duke nisur nga fillimi i vitit 2014.



7.3 Objektivi i Studimit 2 Përcaktimi i rolit të orientimit sipërmarrës në performancën e AGB-ve.



Kriza botërore e vitit 2010 ndikoi edhe ekonominë e Shqipërisë duke shënuar në vitin 2011 fillimin e rënieve. Këto zhvillime negative u pasqyruan në rritje të pasigurisë dhe në uljen e konsumit privat e të investimeve të sektorit. Agrobiznesi është dhe do të mbetet gjithnjë një sektor tepër i rëndësishëm i vendit, i cili për pjesën më të madhe të popullsisë veçanërisht në zonat rurale ku niveli i varfërisë është i lartë, kontribuon në ekzistencën e ekonominë dhe gjenerimin e të ardhurave. Baran & Velickaite (2008) argumentojnë se OS mund të mundësojë një mjet për zhvillimin e agrobiznesit, rritjen e të ardhurave, rritjen e



Alba KRUJA (DEMNERI)



132



Roli i Orientimit Sipërmarrës Sinergjik në Performancën e Agrobizneseve



përfitimeve, zhvillimin e produkteve, shërbimeve dhe proceseve të reja të cilat mund të sjellin një avantazh konkurrues të qëndrueshëm (f. 22). Analiza SEM si dhe analiza e përmbajtjes u përdorën në këtë studim për të përcaktuar rolin e OS në performancën e AGB-ve. Rezultatet e ndërthurura të këtyre analizave paraqesin në mënyrë të qartë realitetin dhe problematikat me të cilat përballen AGB-et shqiptare drejt përpjekjeve për të qenë sipërmarrës me qëllim zhvillimin, rritjen, përmirësimin e bizneseve të tyre. Të shumta janë studimet empirike mbi OS (p.sh. Zahra, 1991; Zahra & Covin, 1995; Pearce & Carland, 1996; Wiklund, 1999; Wiklund & Shepherd, 2005), të cilat kanë rezultuar në një lidhje pozitive midis OS dhe performancës dhe një konsensus i fortë ekziston midis studiuesve në lidhje me faktin se rezultati përfundimtar i aktivitetit sipërmarrës është përmirësimi i performancës. Pjesa më e madhe e studimeve (p.sh., Covin, Slevin, 1986; Lee, Lee, & Pennings 2001; Wiklund, Shepherd, 2003; Hult, Snow, & Kandemir 2003; Keh, Nguyen, & Ng, 2007; Li, Huang, & Tsai, 2009; etj) kanë nxjerrë në pah se ato biznese të cilat përvetësojnë orientimin sipërmarrës në një shkallë të lartë performojnë shumë më mirë se bizneset e tjera të cilat nuk e përvetësojnë atë. Të tjera studime kanë raportuar një korrelacion më të ulët midis OS dhe performancës (p.sh., Zahra 1991; Lumpkin & Dess 2001; Dimitratos, Lioukas & Carter, 2004). Ndërkohë që ka dhe studiues të tjerë të cilët nuk kanë mundur të gjejnë një marrëdhënie pozitive midis OS dhe performancë (p.sh. Covin, Slevin & Schultz, 1994; Slater & Narver, 2000; Lee, Lee, & Pennings, 2001; George, Wood, & Khan, 2001, etj). Shumë argumente konceptuale nga studime të mëparshme, sidomos ato që e shohin orientimin sipërmarrës si një konstrukt një-dimensional, kanë gjetur një lidhje pozitive ndërmjet orientimit sipërmarrës si variabël e vetme dhe performancës së biznesit (Dess, Lumpkin & Covin, 1997), ndërkohë që ato që e kanë studiuar OS si një konstrukt shumëdimensional kanë gjetur se jo të gjithë dimensionet ndikojnë në të njëjtën mënyrë performancën e biznesit. Rauch, Wiklund, Lumpkin, dhe Frese (2009) janë të mendimit se efekti i OS mbi performancën është mundësisht i varur nga variabla moderator, si lloji i industrisë, madhësia e biznesit, dhe kontekstet ndërkombëtare (f. 766). Rezultatet e analizës EFA, CFA dhe SEM vërtetuan një-dimensionalitetin e OS si dhe të modelit OS-performancë dhe ekzistencën e një marrëdhënie pozitive midis tyre. Ndërkohë që marrëdhënia e pavarur e secilit dimension me performancën rezultoi të jetë pozitive për të tre dimensionet novacioni, ndërmarrja e riskut dhe bashkëpunimi, por jo domethënëse vetëm për dimensionin e novacionit. Ky rezultat shpjegon se përfitimet e agrobizneseve nga novacioni nuk janë të menjëhershme dhe në periudhën afatshkurtër janë të ultë. Burns (2008) thekson se bizneset të cilat nuk ndërmarrin novacione përballen me shumë pak

rreziqe në periudhën afat-shkurtër, por kanë një rrezik të madh në periudhën afat-gjatë sepse novacioni është një domosdoshmëri për biznesin që të rritet dhe zhvillohet. Shumë studime kanë rezultuar në një marrëdhënie pozitive ndërmjet novacionit dhe performancës së bizneseve (psh Rauch et al., 2009; Morena & Casillas, 2008; Subramanian & Nilakanta, 1996; Kleinschmidt & Cooper, 1991). Si rezultat, ekziston një pranim në rritje që novacioni është tashmë i vetmi burim i rritjes së qëndrueshme, avantazhit konkurrues dhe mirëqenies së re (Dreyer, 2006, f. 143). Gjithashtu Hult, Hurley & Knight (2004) argumentojnë se novacioni luan një rol tepër të rëndësishëm në zgjidhjen e problemeve dhe sfidave të biznesit, të cilat më pas u japin firmave mundësinë e suksesit. Investimet në novacione janë investime afatgjata të cilat përmbajnë pasiguri dhe rreziqe të shumta. Houghes & Morgan (2007) argumentojnë se firmat të cilat nuk ndërmarrin risk do të rezultojnë në një performancë më të ultë si pasojë e mos dëshirës për të kapur mundësitë e tregut. Kjo dëshmon për një lidhje të drejtpërdrejtë dhe të pashmangshme midis dimensionit të novacionit dhe ndërmarrjes së riskut, i cili u demonstrua si nga analizat sasiore po ashtu dhe cilësore të studimit. Zhvillimi i njohurive është parë si përbërësi kyç i novacionit dhe për këtë arsye i është dhënë rëndësi mënyrës së zhvillimit dhe transferimit. Novacioni nuk është një njësi e qëndrueshme analize, por një njësi operacioni në bashkëveprim (Leydesdorff, 2001). Bashkëveprimi midis institucione qeveritare – institucioneve të kërkimit – sektorit, është një domosdoshmëri në implementimin e novacione drejt një zhvillimi të qëndrueshëm. Argumentet konceptuale të hulumtimeve të mëparshëm konvergjojnë në idenë se firmat përfitojnë duke u fokusuar në novacione, përgjegjshmëri, dhe një shkallë guximi (Rauch, Wiklund, Lumpkin, & Frese, 2009). Ndërkohë që gjetjet e këtij studimi i shtojnë konceptit të orientimit sipërmarrës edhe fokusin e bashkëpunimit me synim rritjen e qëndrueshme të performancës. Kjo arsyetohet qartë nëpërmjet intervistave të zhvilluara si me sipërmarrësit e AGB-ve, ashtu dhe me përfaqësuesit e institucioneve qeveritare dhe akademike dhe të sektorit. Sektori i AGB-ve si në Shqipëri ashtu dhe në vendet e tjera në zhvillim apo të zhvilluara të botës, është një sektor që i ka të domosdoshëm mbështetjen dhe ndihmën e shtetit nëpërmjet politikave të ndryshme si ajo e fondeve të novacionit, subvencioneve, investimeve në infrastrukturë (kanalet e vaditjes), lehtësimeve të ndryshme, kontakte më të shpeshta dhe gjithëpërfshirëse me zyrat e këshillimit në drejtoritë bujqësore rajonale për të mundësuar si trajnimin e tyre ashtu dhe përçimin e metodave dhe teknologjive të fundit. Agrobizneset Shqiptare përballen me shumë probleme financiare të cilat e vështirësojnë implementimin e novacioneve. Problemet me certifikimin e produkteve bëjnë gjithashtu akoma më të vështirë besueshmërinë e produkteve cilësore dhe novatore. Mospasja e këtij bashkëpunimi dhe mbështetjeje është shkak që megjithëse disa prej tyre mundohen të

implementojnë risi në llojshmërinë e produkteve të tyre apo në mënyrat e prodhimit, të mos mund të ndikojnë pozitivisht në performancën e tyre.



7.4 Objektivi i Studimit 3 Përcaktimi i rolit të variablave të kontrollit si mosha, madhësia dhe objekti i aktivitetit në performancën e AGB-ve. Rauch, Wiklund, Lumpkin, & Frese (2009) argumentojnë se efekti i OS mbi performancën është mundësisht i varur nga variabla moderatorë, si lloji i industrisë, madhësia e biznesit, dhe kontekstet ndërkombëtare (f. 766). Në këtë studim u përfshinë si variabla kontrolli mosha, madhësi dhe lloji i aktivitetit i agrobizneseve. Në analizën Oneway Anova, të krahasimit të mesatareve, u vu re se në dimensionin e bashkëpunimit, ekziston një ndryshim domethënës midis mesatareve të aktivitetit ekonomik. Kjo analizë tregoi se bashkëpunimi në industrinë e inputeve/farërave/pesticideve është më i lartë se në industrinë e përpunimit dhe tepër i ultë në atë të tregtimit. Ndërkohë që rezultatet e analizë SEM treguan se variablat e kontrollit mosha, madhësia dhe aktiviteti nuk kanë një ndikim domethënës në modelin përfundimtar OS-performancë të sektorit. Në këtë rezultat ndikim mund të ketë edhe situata ekonomike e vendit, e cila duke nisur nga viti 2011 ka shkuar drejt një tkurrjeje të tregut që ka ndikuar të gjithë sektorët e ekonomisë, dhe të gjitha llojet e bizneseve. Kjo situatë dhe këto rezultate u konfirmuan edhe në analizën e përmbajtjes gjatë intervistave me sipërmarrësit.



7.5 Përmbledhje Rezultatet e këtij studimi konfirmuan se mostra e përzgjedhur e agrobizneseve shqiptare pasqyron dimensionet kyçe të literaturës së OS, si novacioni dhe ndërmarrja e riskut. Ky kërkim vërtetoi se bashkëpunimi është një dimension tjetër i OS, risi e këtij studimi, i cili është një domosdoshmëri e sipërmarrjeve të sotme për të arritur suksesin, si dhe një domosdoshmëri e zhvillimit të qëndrueshëm ekonomiko-social. Rezultatet e ndërthurura të analizave sasiore dhe cilësore paraqitën në mënyrë të qartë realitetin dhe problematikat me të cilat përballen AGB-et shqiptare drejt përpjekjeve për të qenë sipërmarrëse me qëllim zhvillimin, rritjen, përmirësimin e bizneseve të tyre. Rezultatet e analizës EFA, CFA dhe SEM vërtetuan një-dimensionalitetin e OS si dhe të modelit OS-performancë dhe ekzistencën e një marrëdhënie pozitive midis tyre. Ndërkohë që variablat e kontrollit

mosha, madhësia dhe aktiviteti nuk kanë një ndikim domethënës në modelin përfundimtar të sektorit. Kapitulli në vijim paraqet konkluzionet, rekomandimet si dhe modelin e propozuar të studimit.

KAPITULLI VIII KONKLUZIONE DHE REKOMANDIME



Kapitulli i mëparshëm diskutoi faktorët që ndikuan në rezultatet studimore duke integruar gjetjet e analizave sasiore dhe ato cilësore. Ky kapitull prezanton konkluzionet e nxjerra nga rezultatet a analizave sasiore dhe cilësore të studimit duke iu dhënë përgjigje pyetjeve kërkimore. Seksioni 8.1 fokusohet në konkluzionet e studimit. Seksioni 8.2 ofron rekomandimet dhe seksioni 8.3 paraqet modelin e propozuar të studimit.



8.1 Konkluzione Objektivi i këtij studimi qëndron në investigimin e rolit të OS në performancën e AGB-ve në Shqipëri. Për të përmbushur këtë objektiv kryesor, u analizua se cilët dimensione të OS paraqiten dhe implementohen në sektor, dhe më pas u analizua marrëdhënia OSperformancë. Kriza botërore e viteve 2010 qe ndër faktorët kryesorë të përfshirjes së zhvillimit të sektorit të agrobiznesit në rendet e ditës së forumeve ndërkombëtare ku agrobiznesi tashmë shihej si një industri produkti dhe nxitës i shëndetit shoqëror dhe ekonomik. Për ekonomisë shqiptare ai përbën një sektor tepër të rëndësishëm i cili punëson më tepër se gjysmën e forcës së punës. Për arsye se fitimet e këtij sektori janë tepër të ulëta numri i të punësuarve nga viti në vit vjen drejt një rënie të thellë, ndërkohë që vazhdueshmëria, rritja dhe zhvillimi i këtij sektori kyç të ekonomisë është një domosdoshmëri. Sfidat me të cilat përballet agrobiznesi përfshijnë politikat e reformave, rritja e konkurrencës globale, ndryshimi i vazhdueshëm i ambientit social si dhe kërkesat komplekse të konsumatorit. Ky studim është unik në teorinë e orientimit sipërmarrës. Ky disertacion ndërmori në analizën e tij ndërthurjen e metodave sasiore me ato cilësore të studimit. Mbledhja e të dhënave u zhvillua në dy faza. Gjatë fazës së parë u zhvilluan anketime me sipërmarrës të agrobizneseve të tre objekteve të ndryshme të aktivitetit si: (1) pesticidet, inputet dhe farërat; (2) prodhimi dhe përpunimi i produkteve agrikulturore; (3)

tregtimi i tyre. Ndërsa në fazën e dytë u ndërmorën intervista me tre grupet kryesore të sektorit si: (1)sipërmarrësit dhe OJF të sektorit; (2) institucione qeveritare; (3) institucione kërkimore. Pas mbledhjes së të dhënave u aplikuan analizat përkatëse si për të dhënat sasiore ashtu dhe ato cilësore. Rezultatet e përftuara nëpërmjet analizës sasiore kontribuan në përcaktimin e dimensioneve të OS që kanë një ndikim në rritjen e performancës së AGB-ve, ndërkohë që rezultatet e analizës cilësore ndihmuan në eksplorimin dhe kuptimin e faktorëve ndikues në OS, si dhe të problematikave që ato hasin drejt këtij orientimi. Ndërthurja e këtyre rezultateve kontribuoi në përcaktimin e modelit të OS me synim rritjen e qëndrueshme të performancës së AGB-ve. AGB-et janë dhe mbeten gjithnjë një sektor tepër i rëndësishëm, i cili për pjesën më të madhe të popullsisë veçanërisht në zonat rurale ku niveli i varfërisë është i lartë, kontribuon në ekzistencën e ekonomisë dhe gjenerimin e të ardhurave. Pengesat më të mëdha me të cilat përballet ky sektor janë:          



Mungesë e mbështetjeve financiare; Probleme infrastrukturore; Mungesë e bashkëpunimeve të mundshme me institucionet qeveritare; Mungesë e bashkëpunimeve të mundshme me institucionet e kërkimit; Mungesë e bashkëpunimeve të mundshme në sektor; Barriera sociale; Mungesë e ofrimit të mundësive të trajnimit; Mungesë e shërbimeve mbështetëse dhe orientuese; Mungesë e marketingut të produkteve; Mungesë e një kuadri mbështetës ligjor dhe rregullator.



Në këtë kërkim u aplikuan dy modelet e studimit: (1) modeli konstrukt ku variabël i varur është OS dhe fokusi është përcaktimi i paraardhësve/shkaktarëve të tij; dhe (2) modeli performancë në të cilin hulumtohet lidhja midis OS dhe performancës. Nëpërmjet aplikimit të analizës EFA u nxorën faktorët e OS, rezultatet e të cilit u ri-testuan me anë të analizës faktoriale konfirmuese. CFA konfirmoi të tre dimensionet si pjesë të modelit të OS. Rezultatet e analizës CFA lidhur me modelin e OS, u ri-testuan gjatë analizës SEM e cila mati modelin OS-Performancë. Të tre dimensionet së bashku me elementët e tyre janë listuar më poshtë sipas përqindjes së kontributit në variancën totale (nga më e larta tek më e ultë). 1. Bashkëpunimi: B3: Bashkëpunim me shoqata AGB B1: Bashkëpunim me institucionet e kërkimit

B2: Bashkëpunim me institucionet qeveritare B6: Bashkëpunim me OJF novacioni B4: Bashkëpunim me biznese vendase B5: Bashkëpunim me biznese të huaja 2. Novacioni: N2: Linja të reja produktesh N3: Ndryshime në produkte N1: Lidership në kërkim-zhvillim 3.



Ndërmarrja e Riskut: R2: Guxim mjedisor R1: Tendencë drejt riskut R3: Shfrytëzim i mundësive



Rezultatet e analizës janë në konform me literaturën si të aftësive sipërmarrëse ashtu dhe të orientimit sipërmarrës. Ndërmarrja e riskut është cilësia e parë atribuuar sipërmarrësve që me Cantillon në vitin 1755 si dhe vetë kuptimi i saj, ndërkohë që koncepti i novacioneve dhe aplikimit të tyre në sipërmarrje i ka fillimet me Schumpeter në 1911. Gjithashtu Miller & Friesen (1982) e kanë përcaktuar orientimin sipërmarrës të fokusuar më shumë në produktin dhe tregun duke deklaruar se: “Modeli sipërmarrës zbatohet për firmat që ndërmarrin novacione me guxim dhe rregullisht, ndërkohë që ndërmarrin rrezik të konsiderueshëm në strategjitë e tyre të produktit dhe tregut” (f. 5). Risia që sjell ky studim qëndron në faktin se ai ven theksin në një dimension të ri, kyç të performimit të aktivitetit sipërmarrës, atij të bashkëpunimit, i cili nuk është studiuar më parë si në Shqipëri ashtu dhe në vendet e tjera të botës. Rezultatet e analizës EFA, CFA dhe SEM vërtetuan një-dimensionalitetin e OS si dhe të modelit OS-performancë dhe ekzistencën e një marrëdhënie pozitive midis tyre, ashtu siç sugjerohet edhe nga Covin & Slevin (1986). Ndërkohë që marrëdhënia e pavarur e secilit dimension me performancën rezultoi të jetë pozitive për të tre dimensionet novacioni, ndërmarrja e riskut dhe bashkëpunimi, por jo domethënëse vetëm për dimensionin e novacionit. Ky rezultat shpjegon se përfitimet e agrobizneseve nga novacioni nuk janë të menjëhershme dhe në periudhën afatshkurtër janë të ultë. Investimet në novacione janë investime afatgjata të cilat përmbajnë pasiguri dhe rreziqe të shumta. Kjo dëshmon për një lidhje të drejtpërdrejtë dhe të pashmangshme midis dimensionit të novacionit dhe ndërmarrjes së riskut, i cili u demonstrua si nga analizat sasiore po ashtu dhe cilësore të studimit. Zhvillimi i njohurive është parë si përbërësi kyç i novacionit dhe për këtë arsye i është dhënë rëndësi mënyrës së zhvillimit dhe transferimit. Bashkëveprimi midis institucione qeveritare – institucioneve të kërkimit – sektorit, është një domosdoshmëri në implementimin e novacione drejt një zhvillimi të qëndrueshëm. Sipas Rauch, Wiklund,

Lumpkin, & Frese (2009), “argumentet konceptuale të hulumtimeve të mëparshëm konvergjojnë në idenë se firmat përfitojnë duke u fokusuar në novacione, përgjegjshmëri, dhe një shkallë guximi”, e cila përkon dhe me modelin e propozuar të studimit.



8.2 Rekomandime Nisur nga kërkimi i ndërmarrë si dhe konkluzionet e analizave sasiore dhe cilësore, ky studim propozon rekomandimet e mëposhtme: 1. Mbështetje e institucioneve shtetërore: a. Si arsye e mungesës së kushteve të duhura të prodhimit, nuk bëhet dot certifikimi i prodhimit, si dhe tregtimi i tyre jashtë vendit. Nevojitet mbështetje e institucioneve shtetërore nëpërmjet subvencioneve për blerje të teknologjive bashkëkohore dhe për krijimin e kushteve të punës si dhe në lehtësimin e taksave të ndryshme të sektorit. b. Investime të ndryshme në infrastrukturë. Nevojë për një sistem funksional të ujitjes dhe të kullimit të tokave për një prodhim konkurrues. c. Mungesa e bazës ushqimore në treg rrit çmimin e saj, që si rrjedhojë rrit dhe koston e prodhimit. Mundësimi i bazës ushqimore dhe uljes së kostos së saj. d. Bashkëpunimi me projektet dhe grandet që vijnë nga jashtë dhe lehtësimi i dokumentacioneve në marrjen pjesë të këtyre projekteve. e. Ulja e informalitetit dhe konkurrencës së pandershme/ pabarabartë, gjë që mbetet pengesa serioze në drejtim të një rritjeje të dukshme dhe kuptimplotë të agrobizneseve në tërësi. f. Heqja/subvencionimi i taksave të energjisë/karburantit që përdoret për përpunim; 2. Ofrimi i mundësive financiare: Nxitja e sektorit te agrobiznesit nëpërmjet ofertave me kredi të buta bankare. 3. Bashkëpunimi me institucionet e kërkimit: Sektori vuan një mungesë të madhe të specialistëve. Rritja e bashkëpunimit me institucionet kërkimore do të kontribuojë në aplikimin e novacioneve me efekte pozitive në produkte. 4. Trajnimi i stafit: Një pjesë e konsiderueshme e punonjësve në AGB janë pothuaj të paarsimuar. Duke rekrutuar staf të përgatitur të fushës, apo mundësuar trajnimin/arsimimin e tyre do të kontribuonte drejt për drejt në rritjen e performancës. 5. Hapja e shkollave të mesme profesionale:do të mundësonte arsimimin e duhur dhe të specializuar për punonjësit aktual/të ardhshëm të AGB-ve.

6. Studimi i tokës:Në vende të ndryshme përbërja e tokë është e ndryshme. Studimi i saj përpara kultivimit të produkteve agrikulturore do të ndikonte pozitivisht në rritjen e produktivitetit. 7. Bashkimi i fermerëve sipërmarrës të vegjë: Fermerët sipërmarrës përballen me vështirësi të shumta si të kapitalit financiar, teknologjik dhe human. Bashkimi i tyre do mundësonte krijimin e një kapitali më të madh financiar në funksion të investimeve në teknologji si dhe trajnimin e stafit të tyre. 8. Bashkimi midis AGB-ve: Rritja e bashkëpunimit midis agrobizneseve si pjesë e zinxhirit të furnizimit duke krijuar shoqata të një produkti, si dhe rritja e bashkëpunimit me bizneset jashtë vendit. 9. Ndërtimi i fabrikave të përpunimit: Ndërtimi i fabrikave të përpunimit të produkteve sipas zonave do të mundësonte si shitjen e tepricës së produkteve, rritjen e produktivitetit, punësimin e banorëve të zonës. 10. Prodhimi i lëndës së parë në vend: Mbështetja dhe nxitja e krijimit të fermave të mëdha me destinacion prodhimin e lëndës së parë për industrinë agro-përpunuese.



8.3 Modeli i Propozuar i Studimit: Orientimi Sipërmarrës Sinergjik Nga studimi del shumë qartë në pah se për të aplikuar aktivitetin sipërmarrës, apo zhvilluar aftësitë sipërmarrëse, AGB-et duhet të kenë bashkëpunime në tre orientime të ndryshme: 1. Bashkëpunimi Sinergjik Brenda Sektorit Bashkëpunim me njëra-tjetrën nën çadrat e shoqatave të agrobiznesit, duke formuar në këtë mënyrë një bashkëveprim dhe sinergji midis tyre (figura më poshtë).



Shoqata AGB-i



AGB-e të Huaja



AGB-e Vendase



Figura 26. Bashkëpunimi Sinergjik Brenda Sektorit

Vlera e agrobiznesit qëndron në sinergjinë e prodhuar në guaskën e tij nëpërmjet lidhjeve në zinxhirin e furnizimit, të përfshirë në prodhimin dhe shpërndarjen e ushqimit dhe fibrave, të nevojave të ekonomisë. Natyra dhe karakteri i agrobiznesit mund të vlerësohet më së miri nga lloj i sinergjive që ekzistojnë në sektor. 2. Bashkëpunimi Sinergjik midis Institucioneve Kërkimore Bashkëpunimi sinergjik është i nevojshëm edhe midis aktorëve të institucioneve kërkimore si akademia, rrjeti për inovacion dhe këshillim bujqësor dhe OJF novacioni, duke mbështetur njëra-tjetrën për një kontribut real dhe të prekshëm drejt nevojave për novacion të sektorit (figura më poshtë).



Rrjeti për Inovacion, Kërkim dhe Këshillim Bujqësor



OJF Novacioni



Akademia



Figura 27. Bashkëpunimi Sinergjik midis Institucioneve Kërkimore 3. Bashkëpunimi Sinergjik midis Institucioneve Qeveritare Ndërkohë që bashkëpunimi sinergjik midis institucioneve qeveritare është një domosdoshmëri për mbarëvajtjen e këtij sektori tepër jetik dhe delikat. Ky bashkëpunim paraqitet në figurën më poshtë nëpërmjet një koordinimi dhe planifikimi të mirëfilltë midis MBZHRAU, Drejtorive të Ministrisë dhe QTTB.

MBZHRAU



Drejtoritë e Ministrisë së Bujqësisë



Qendrat e Transferimit të Teknologjisë Bujqësore



Figura 28. Bashkëpunimi Sinergjik midis Institucioneve Qeveritare Mënyra e bashkëveprimit të të tre aktorëve, elementë të dimensionit të bashkëpunimit, paraqitet në figurën 30. Bashkëpunimi sinergjik i (1) institucioneve të kërkimit, (2) institucioneve qeveritare, me (3) sektorin, do të mundësojë përçimin e novacioneve si teknologjike ashtu dhe të produkteve sipërmarrësve të AGB-ve, duke kontribuar në rritjen e performancës së tyre. Modeli i propozuar i këtij studimi, Orientimi Sipërmarrës Sinergjik, paraqitet në figurën 29 si më poshtë.

Figura 29. Modeli i Studimit i OSS me Performancën

Mbështetja e Strukturave Qeveritare në AGB



Figura 30. Tre Aktorët Kryesorë në Bashkëveprim

PËRMBLEDHJE Shqipëria është një vend në zhvillim, e cila ka një eksperiencë 26-vjeçare (1990-2015) demokracie dhe tregu të lirë. Viti 2011 ka shënuar fillimin e rënieve në ekonominë shqiptare si rezultat i ndikimit nga kriza ekonomike botërore. Këto zhvillime negative janë pasqyruar në rritje të pasigurisë dhe kanë ndikuar si në uljen e konsumit privat ashtu dhe të investimeve. Forumi Ekonomik Botëror sipas supozimeve të bëra në Indeksin e Konkurrencës Globale e klasifikon atë si një ekonomi të nxitur nga efikasiteti e cila duhet të bëhet më konkurruese duke rritur produktivitetin (përmirësimin e procesit të prodhimit dhe cilësisë) dhe pagat e punonjësve. Agrobiznesi përbën një sektor tepër të rëndësishëm të ekonomisë shqiptare i cili punëson më tepër se gjysmën e forcës së punës. Për arsye se fitimet e këtij sektori janë tepër të ulëta numri i të punësuarve nga viti në vit vjen drejt një rënie të thellë, ndërkohë që vazhdueshmëria, rritja dhe zhvillimi i këtij sektori kyç të ekonomisë jo vetëm të Shqipërisë por të çdo vendi është një domosdoshmëri. Banka Europiane për Rindërtim dhe Zhvillim e sheh agrobiznesin si një sektor tepër të rëndësishëm i cili përfaqëson një pjesë të madhe të punësimit, prodhimit ekonomik dhe potencialit të ardhshëm të rritjes së Rajonit. Aktiviteti sipërmarrës është identifikuar si një forcë shtytëse e rritjes ekonomike, krijimit të vendeve të punës dhe zgjerimit social. Ai tashmë perceptohet si një motor i zhvillimit ekonomik dhe social në të gjithë botën. Koncepti i aftësive sipërmarrëse është një fushë studimi më vete me një shumëllojshmëri të karakteristikave dhe aplikimeve të saj. Për sa i përket orientimit sipërmarrës (OS), ai i referohet procesit të strategji bërjes i cili pajis organizatat me bazat për vendimmarrjen dhe veprimet sipërmarrëse (Lumpkin & Dess, 1996; Wiklund & Shepherd, 2003). Studimet rreth orientimi sipërmarrës dhe ndikimit të tij në performancën e bizneseve në tërësi, i ka fillimet në vitet 1980 dhe ka një shtrirje në shumë vende të botës. Baran & Velickaite (2008) argumentojnë se OS mund të mundësojë një mjet për zhvillimin e agrobiznesit, rritjen e të ardhurave, rritjen e përfitimeve, zhvillimin e produkteve, shërbimeve dhe proceseve të reja të cilat mund të sjellin një avantazh konkurrues të qëndrueshëm (f. 22). Për këtë arsye në këtë kërkim është analizuar roli i tij në agrobizneset shqiptare. AGB-et janë dhe mbeten gjithnjë një sektor tepër i rëndësishëm, i cili për pjesën më të madhe të popullsisë veçanërisht në zonat rurale ku niveli i varfërisë është i lartë, kontribuon në ekzistencën e ekonomisë dhe gjenerimin e të ardhurave. Pengesat më të mëdha me të cilat përballet ky sektor janë:

Mungesë e mbështetjeve financiare; Probleme infrastrukturore; Mungesë e bashkëpunimeve të mundshme me institucionet qeveritare; Mungesë e bashkëpunimeve të mundshme me institucionet e kërkimit; Mungesë e bashkëpunimeve të mundshme në sektor; Barriera sociale; Mungesë e ofrimit të mundësive të trajnimit; Mungesë e shërbimeve mbështetëse dhe orientuese; Mungesë e marketingut të produkteve; Mungesë e një kuadri mbështetës ligjor dhe rregullator.



Qëllimi i këtij disertacioni është të nxjerrë në pah komponentët e orientimit sipërmarrës si dhe elementët që kontribuojnë në secilin komponent për të analizuar nëse ka një marrëdhënie pozitive midis OS dhe performancës së agrobizneseve. Studimet e deritanishme rreth rolit të orientimit sipërmarrës në performancën e bizneseve janë të limituara në vendet e zhvilluara si dhe kryesisht në sektorin e prodhimit. Risia që sjell ky disertacion qëndron në këto aspekte:  zhvillimi i studimit në një vend në zhvillim si Shqipëria;  zhvillimi i studimit për sektorin e agrobiznesit;  përfshirja e bashkëpunimit si një dimension i ri i OS; Studimi përmban tre objektiva kryesorë:  Objektivi 1: përcaktimi i dimensioneve që kontribuojnë në procesin formues të vlerës sipërmarrëse si dhe të OS për AGB-et në një vend në zhvillim si Shqipëria.  Objektivi 2: përcaktimi i rolit të orientimit sipërmarrës në performancën e AGB-ve.  Objektivi 3: përcaktimi i rolit të variablave të kontrollit si mosha, madhësia dhe objekti i aktivitetit i AGB-ve në performancën e tyre. Metodologjia e përzgjedhur është në funksion të objektivave të përcaktuara të studimit i cili mbështetet në një kërkim empirik. Në këtë punim është përdorur një ndërthurje e metodave sasiore me ato cilësore të analizës studimore. Të dhënat e përdorura për analizat përkatëse të studimit janë mbledhur nëpërmjet: (i) (ii)



anketimeve drejtuar sipërmarrësve të agrobizneseve për metodat sasiore; intervistave me tre aktorët kyç të formimit të vlerës sipërmarrëse si: (1) industria, (2) institucionet qeveritare, dhe (3) institucionet e kërkimit, për metodat cilësore.

Analiza e OS dhe e gjashtë dimensioneve të propozuar si: novacioni, pro-aktiviteti, ndërmarrja e riskut, autonomia, agresiviteti konkurrues, dhe bashkëpunimi, shërben në përcaktimin e ekzistencës së lidhjeve midis OS (variabli i pavarur) dhe performancës (variabli i varur). Objektivi i përdorimit të teknikave sasiore në këtë studim është për të testuar përgjithësimin e teorisë së OS në sektorin e agrobiznesit në një vend në zhvillim si Shqipëria, mbledhja e të dhënave u përdorur teknika e pyetësorit. Ndërkohë që objektivi i përdorimit të teknikave cilësore është të eksplorojë dhe të parashtrojë një kuptim më të qartë si të aftësive sipërmarrëse ashtu dhe të problematikave që hasin AGB-et shqiptare në ditët e sotme. Analizat sasiore të përdorura në këtë disertacion janë Analiza Faktoriale Eksploruese (EFA), Analiza Faktoriale Konfirmuese (CFA) dhe Analiza e Modelimit të Ekuacionit Strukturor (SEM), të cilat u kryen në mostrën e të dhënave të mbledhur nëpërmjet 120 pyetësorëve me ndihmën e programit statistikor IBM SPSS 20 dhe IBM SPSS AMOS 20. Analiza cilësore e përmbajtjes për të dhënat e mbledhura nga 44 intervistat, u përdor për të realizuar një interpretim sa më të plotë dhe të qartë të të dhënave sasiore. Në këtë kërkim u aplikuan dy modele studimi: a. modeli konstrukt: ku variabël i varur është OS dhe fokusi është përcaktimi i paraardhësve/shkaktarëve të tij; b. modeli performancë: në të cilin hulumtohet lidhja midis OS dhe performancës. Nëpërmjet aplikimit të analizës EFA u nxorën faktorët e OS, rezultatet e të cilit u ri-testuan me anë të analizës faktoriale konfirmuese. CFA konfirmoi tre dimensione si pjesë të modelit të OS: 1. Bashkëpunimi 2. Novacioni 3. Ndërmarrja e Riskut Rezultatet e analizës janë në konform me literaturën si të aftësive sipërmarrëse ashtu dhe të orientimit sipërmarrës. Ndërmarrja e riskut është cilësia e parë atribuar sipërmarrësve që me Cantillon në vitin 1755 si dhe vetë kuptimi i saj, ndërkohë që koncepti i novacioneve dhe aplikimit të tyre në sipërmarrje i ka fillimet me Schumpeter në 1911. Gjithashtu Miller & Friesen (1982) e kanë përcaktuar orientimin sipërmarrës të fokusuar më shumë në produktin dhe tregun duke deklaruar se: “Modeli sipërmarrës zbatohet për firmat që ndërmarrin novacione me guxim dhe rregullisht, ndërkohë që ndërmarrin rrezik të konsiderueshëm në strategjitë e tyre të produktit dhe tregut” (f. 5).

Risia që sjell ky studim qëndron në faktin se ai ven theksin në një dimension të ri, kyç të performimit të aktivitetit sipërmarrës, atij të bashkëpunimit, i cili nuk është studiuar më parë si në Shqipëri ashtu dhe në vendet e tjera të botës. Rezultatet e analizës CFA lidhur me modelin e OS, u ri-testuan gjatë analizës SEM e cila mati modelin OS-Performancë. Rezultatet e analizës EFA, CFA dhe SEM vërtetuan një-dimensionalitetin e OS si dhe të modelit OS-performancë dhe ekzistencën e një marrëdhënie pozitive midis tyre, ashtu siç sugjerohet edhe nga Covin & Slevin (1986). Ndërkohë që marrëdhënia e pavarur e secilit dimension me performancën rezultoi të jetë pozitive për të tre dimensionet novacioni, ndërmarrja e riskut dhe bashkëpunimi, por jo domethënëse vetëm për dimensionin e novacionit. Ky rezultat shpjegon se përfitimet e agrobizneseve nga novacioni nuk janë të menjëhershme dhe në periudhën afatshkurtër janë të ultë. Investimet në novacione janë investime afatgjata të cilat përmbajnë pasiguri dhe rreziqe të shumta. Kjo dëshmon për një lidhje të drejtpërdrejtë dhe të pashmangshme midis dimensionit të novacionit dhe ndërmarrjes së riskut, i cili u demonstrua si nga analizat sasiore po ashtu dhe cilësore të studimit. Zhvillimi i njohurive është parë si përbërësi kyç i novacionit dhe për këtë arsye i është dhënë rëndësi mënyrës së zhvillimit dhe transferimit. Bashkëveprimi midis institucione qeveritare – institucioneve të kërkimit – sektorit, është një domosdoshmëri në implementimin e novacione drejt një zhvillimi të qëndrueshëm. Sipas Rauch, Wiklund, Lumpkin, & Frese (2009), “argumentet konceptuale të hulumtimeve të mëparshëm konvergjojnë në idenë se firmat përfitojnë duke u fokusuar në novacione, përgjegjshmëri, dhe një shkallë guximi”, e cila përkon dhe me modelin e propozuar të studimit. Nga studimi del shumë qartë në pah se për të aplikuar aktivitetin sipërmarrës, apo zhvilluar aftësitë sipërmarrëse, me synim rritjen e performancës dhe një zhvillim të qëndrueshëm të sektorit, AGB-et duhet të kenë bashkëpunime në tre orientime të ndryshme: 1. Bashkëpunimi Sinergjik Brenda Sektorit: (Bashkëpunim me njëra-tjetrën nën çadrat e shoqatave të agrobiznesit, duke formuar në këtë mënyrë një bashkëveprim dhe sinergji midis tyre (figura 26)). 2. Bashkëpunimi Sinergjik midis Institucioneve Kërkimore: (Bashkëpunimi sinergjik është i nevojshëm edhe midis aktorëve të institucioneve kërkimore si akademia, rrjeti për inovacion dhe këshillim bujqësor dhe OJF novacioni, duke mbështetur njëra-tjetrën për një kontribut real dhe të prekshëm drejt nevojave për novacion të sektorit (figura 27)). 3. Bashkëpunimi Sinergjik midis Institucioneve Qeveritare: (Ndërkohë që bashkëpunimi sinergjik midis institucioneve qeveritare është një domosdoshmëri për mbarëvajtjen e këtij sektori tepër jetik dhe delikat. Ky bashkëpunim paraqitet në



Alba KRUJA (DEMNERI)



148



Roli i Orientimit Sipërmarrës Sinergjik në Performancën e Agrobizneseve



figurën 28 nëpërmjet një koordinimi dhe planifikimi të mirëfilltë midis MBZHRAU, Drejtorive të Ministrisë dhe QTTB. Mënyra e bashkëveprimit të të tre aktorëve, elementë të dimensionit të bashkëpunimit, paraqitet në figurën 30. Bashkëpunimi sinergjik i (1) institucioneve të kërkimit, (2) institucioneve qeveritare, me (3) sektorin, do të mundësojë përçimin e novacioneve si teknologjike ashtu dhe të produkteve sipërmarrësve të AGB-ve, duke kontribuar në rritjen e performancës së tyre. Modeli i propozuar i këtij studimi, Orientimi Sipërmarrës Sinergjik, paraqitet në figurën 29.

SUMMARY Albania is a developing country, which has 26-years (1990-2015) experience of democracy and free market. Year 2011 marked the beginning of decline in the Albanian economy as a result of the impact of the global economic crisis. These negative developments are reflected in increased uncertainty and contributed to the reduction of private consumption as well as investment. In the Global Competitiveness Index report of World Economic Forum Albanian economy is classified as an efficiency-driven economy which needs to become more competitive by increasing productivity (improvement of production process and quality) and salaries of employees. Agribusiness is a very important sector of the Albanian economy which employs more than half of the workforce. Because of the low profits of this sector, the number of employees is decreasing each year, while continuity, growth and development of this key sector of the economy not only of Albania but for every country is a necessity. European Bank for Reconstruction and Development sees agribusiness as a very important sector, which represents a large share of employment, economic output and future growth potential of the region. Entrepreneurship has been identified as a driving force of economic growth, job creation and social expansion. Nowadays it is perceived as an engine of economic and social development worldwide. The concept of entrepreneurship is a separate study area with a variety of features and its applications. Regarding entrepreneurial orientation (EO), it refers to the strategy-making process that provides organizations with the basis for entrepreneurial decisions and actions (Lumpkin & Dess, 1996; Wiklund & Shepherd, 2003). Studies about the entrepreneurial orientation and its impact on business performance as a whole, has its origin in the 1980s and has spread to many countries. Baran & Velickaite (2008) argued that EO can enable a tool for the development of agribusiness by increasing revenues, increasing profits, developing products, services and new processes which can bring a competitive sustainable edge (p. 22). Therefore the focus of this research has been on analyzing its role in the performance of Albanian agribusinesses. Agribusiness is and will always remain a very important sector, which for the most part of the population especially those in rural areas where poverty is high, contributes to the existence of economy and generation of income. The biggest obstacles which is facing this sector are:  Lack of financial support;

Infrastructural problems; Lack of potential collaborations with government institutions; Lack of potential collaborations with research institutions; Lack of potential cooperation within the sector; Social barriers; Lack of training opportunities; Lack of supporting services and guidance; Lack of marketing for the products; Lack of a supportive legal and regulatory framework.



The purpose of this dissertation is to highlight the components of entrepreneurial orientation and the elements that contribute to each component to analyze if there is a positive relationship between EO and the performance of agribusinesses in Albania. Studies to date the role of entrepreneurial orientation on business performance are limited to developed countries and mainly for the manufacturing sector. The novelty that this dissertation brings, lies in the following aspects:  conducting the study in a developing country like Albania;  inclusion of agribusiness as study sector;  inclusion of cooperation as a new dimension of EO. This research contains three main objectives:  Objective 1: determining the dimensions that contribute to the formative process of entrepreneurial values and EO for agribusinesses in a developing country like Albania.  Objective 2: defining the role of EO in the performance of agribusinesses.  Objective 3: defining the role of the control variables such as age, size and scope of activity of agribusinesses in their performance. The chosen methodology is in accordance with the objectives set for the study, which is based on an empirical research. A combination of qualitative and quantitative methods of research analysis is used in the study. The data used for the analysis were collected through: i. ii.



for quantitative methods: surveys conducted with agribusiness entrepreneurs; for qualitative methods: interviews with three key players of the entrepreneurial value creation: (1) industry, (2) governmental institutions, and (3) research institutions.

Analysis of EO and the proposed six dimensions such as: innovation, proactivity, risktaking, autonomy, competitive aggressiveness and cooperation, serves in determining the existence of ties between the EO (the independent variable) and performance (the dependent variable) . The objective of using quantitative techniques in this study is to test the generalization of the theory of OS in the agribusiness sector in a developing country like Albania, data collection questionnaire was used techniques. While the objective of the use of qualitative techniques is to explore and to submit a better understanding of how entrepreneurial skills as well as the problems faced by AGB-Albanian et nowadays. Quantitative analysis used in this dissertation are Exploratory Factor Analysis (EFA), Confirmatory Factor Analysis (CFA) and Structural Equation Modeling (SEM), which were carried out on a sample of data collected through 120 questionnaires with the help of the IBM SPSS 20 and IBM SPSS Amos 20 statistical programs. Qualitative content analysis of the data collected from 44 interviews, was used to achieve a more complete and clear interpretation of the quantitative data. In this research were applied two study models: a. the construct model: where the dependent variable is EO and the focus is determining its ancestors/causes; and b. the performance model: in which it is investigated the relationship between EO and performance. Through the application of EFA analysis the EO factors were derived, the results of which were re-tested by the use of confirmatory factor analysis. CFA confirmed three dimensions as part of the EO model: 1. Cooperation 2. Innovation 3. Risk-taking The study results are consistent with the entrepreneurship and EO literature. Risk-taking is the first attitude attributed to entrepreneurs since Cantillon in 1755 as well as its meaning. While the concept of innovation and its application on enterprises has the beginning with Schumpeter in 1911. Also Miller & Friesen (1982, p. 5) have determined EO focused more on product and market by emphasizing that the entrepreneurial model applies to firms that innovate boldly and regularly while taking considerable risk in their product-market strategies.

The novelty that this study brings, lies in the fact that it emphasizes a new dimension of EO, that of cooperation, key for the entrepreneurial performance. The impact of this dimension in the EO model or EO-performance one, has not been previously studied neither in Albania nor in any other countries of the world. CFA analysis results related to the EO model were re-tested during SEM analysis that measured the EO-performance model. EFA, CFA and SEM results, confirmed the uni-dimensionality of the EO and EOperformance models as well as the existence of a positive relationship between them, as suggested by Covin & Slevin (1986). While the independent relationship of each dimension on the performance turned out to be positive for all the three dimensions (innovation, risktaking and cooperation), it did not result significant only for the dimension of innovation. The reason behind this result is that the benefits of agribusinesses from innovation are not immediate and in the short-run are low. Investments in innovation are long-term investments which contain numerous uncertainties and risks. This shows a direct and inevitable link between the dimensions of innovation and risk-taking, which was demonstrated by the quantitative analysis as well as the qualitative research. Knowledge development of is seen as a key component of innovation and therefore importance was given to the development and transfer mode. Interaction between government institutions – research institutions – and the sector, is a necessity in the implementation of innovations toward sustainable development. According to Rauch, Wiklund, Lumpkin, & Frese (2009), “The conceptual arguments of previous research converge on the idea that firms benefit from highlighting newness, responsiveness, and a degree of boldness.”, which coincides with the proposed model of study . The study results showed that in order to be entrepreneurially oriented, to achieve a higher performance of agribusinesses and a sustainable development for the sector, cooperation in three different directions is required: 1. Synergic Cooperation within the Sector (Collaboration with each other under the tents of agribusiness associations, forming in this way coordination and synergy between them (figure 26)). 2. Synergic Cooperation between Research Institutions (Synergistic cooperation is also needed between the stakeholders of research institutions such as academia, agricultural innovation and counseling network and NGOs of innovation, supporting each other in a real and tangible contribution to the innovation needs of the sector (figure 27)). 3. Synergic Cooperation between Governmental Institutions (The synergistic cooperation between governmental institutions is a necessity for the progress of this

incredibly vital and sensitive sector. This cooperation is presented in figure 28 through a proper coordination and planning between MBZHRAU, Directorates of the Ministry and QTTB . The interaction way of the three stakeholders, elements of cooperation dimension is presented in figure 30. The synergistic cooperation of (1) research institutions, (2) governmental institutions, with (3) sector, will enable the transmission of technological as well as product innovations to agribusiness’ entrepreneurs, in order to enhance their performance. The proposed model of this study, Synergic Entrepreneurial Orientation, is shown in figure 29.

ANEKSE



Aneks 1: Pyetësori



PYETËSOR Orientimi Sipërmarrës në Agrobiznese Ky pyetësor është hartuar me qëllim informimi mbi kontributin e orientimit sipërmarrës në agrobizneset në Shqipëri dhe zhvillohet në kuadër të punës kërkimore për marrjen e gradës “Doktor” pranë Fakultetit të Ekonomisë dhe Agrobiznesit të Universitetit Bujqësor të Tiranës. Pjesëmarrja juaj në këtë anketim është vullnetare. Informacioni i raportuar është konfidencial dhe do të përdoret vetëm për qëllime përgjithësimi. Kontributi juaj është shumë i rëndësishëm dhe do të ndihmojë shumë jo vetëm në realizimin e temës sime të doktoraturës por edhe përtej saj. Ju faleminderit. Alba KRUJA (DEMNERI)



Alba KRUJA (DEMNERI)



174



Roli i Orientimit Sipërmarrës Sinergjik në Performancën e Agrobizneseve



A. Informacion i Përgjithshëm mbi Agrobiznesin Ky seksion ka për qëllim marrjen e informacionit të përgjithshëm mbi firmën dhe aktivitetin e saj. 1. Cili është lloji i aktivitetit ekonomik të firmës suaj .



2. Kur është krijuar firma juaj (ju lutem specifikoni vitin



3. Sa është numri i punonjësve në firmën tuaj



).



.



4. Në cilin rreth/qytet ushtron aktivitetin firma juaj



.



B. Orientimi Sipërmarrës i Agrobiznesit Deklaratat e mëposhtme përpiqen të identifikojnë orientimin sipërmarrës të firmës suaj të biznesit. Duke përcaktuar treguesin e shkallës nga 1 -“aspak” deri në 5 –“shumë”, ju lutem bëni zgjedhje përkatëse që lidhen me firmën tuaj. 1 = Aspak;



2 = Pak;



3 = Neutral;



4 = Mjaftueshëm;



5 = Shumë



N1



Në përgjithësi, menaxherët e lartë të firmës sonë preferojnë aplikimin e kërkim-zhvillimit, udhëheqjes teknologjike dhe novatore.



1 2 3 4 5



N2



Firma jonë në 5 vitet e fundit ka ofruar shumë produkte apo shërbime të reja.



1 2 3 4 5



N3



Ndryshimet në produkte apo shërbime të firmës sonë në 5 vitet e fundit kanë qenë të shumta.



1 2 3 4 5



P1



Për sa i përket marrëdhënieve me konkurrentët e saj, firma jonë Alba KRUJA (DEMNERI)



1 2 3 4 5

zakonisht është shkaktare e veprime të cilat pasohen nga konkurrenca. P2



P3



R1



R2



R3



A1



A2



A3



A4



K1 K2



Për sa i përket marrëdhënieve me konkurrentët e saj, firma jonë shpesh herë është e para e cila prezanton produktin/shërbimet e reja, teknikat e reja administrative apo operative, etj. Për sa i përket marrëdhënieve me konkurrentët e saj, firma jonë zakonisht mban një qëndrim tepër konkurrues duke preferuar të sfidojë konkurrentët. Në përgjithësi, menaxherët e lartë të firmës sonë kanë një tendencë të lartë drejt projekteve me rrezik të lartë dhe mundësi për norma kthimi të larta. Në përgjithësi, menaxherët e lartë të firmës sonë mendojnë se duke pasur parasysh llojin e mjedisit, për të arritur objektivat e organizatës së biznesit, duhen ndërmarrë veprime të guximshme dhe të spektrit të gjerë. Kur përballet me situata të vendim-marrjes që përfshijnë pasiguri, firma jonë në mënyrë tipike miraton një qëndrim të guximshëm dhe agresiv, për të maksimizuar shanset e shfrytëzimit të mundësive të ofruara. Firma jonë kërkon individët apo grupet e punës të mbështeten në udhëheqjen e menaxherëve të lartë. Menaxherët e lartë të firmës sonë mendojnë se rezultatet më të mira arrihen kur drejtuesi kryesor dhe drejtuesit e lartë japin nxitjet kryesore për të ndjekur mundësitë e biznesit. Në firmën tonë individët dhe/ose ekipet të cilët ndjekin vetë mundësitë e biznesit, pritet të marrin aprovimin nga eprori i tyre përpara marrjes së vendimeve. Në firmën tonë drejtuesi kryesor dhe grupi i menaxhimit të lartë, luajnë një rol të madh në identifikimin dhe përzgjedhjen e mundësive sipërmarrëse që organizata ndjek. Firma jonë është intensivisht konkurruese. Firma jonë është shumë agresive.



Alba KRUJA (DEMNERI)



1 2 3 4 5



1 2 3 4 5



1 2 3 4 5



1 2 3 4 5



1 2 3 4 5



1 2 3 4 5



1 2 3 4 5



1 2 3 4 5

C. Bashkëpunimi Ky seksion ka për qëllim marrjen e informacionit të përgjithshëm mbi bashkëpunimin e firmës me institucione të ndryshme dhe biznese të tjera. Duke përcaktuar treguesin e shkallës 1 deri 5, ju lutem zgjidhni nivelin si dhe rëndësinë e këtij bashkëpunimi. i)



A keni bashkëpunime me institucionet/organizatat e mëposhtme? 1 = Aspak; Shumë



B1 B2 B3 B4 B5 B6



ii)



2 = Pak;



3 = Neutral;



4 = Mjaftueshëm;



Universitetet ose Institucionet e Kërkimit Institucionet Qeveritare Shoqata Agrobiznesi Bizneset brenda Vendit Bizneset jashtë Vendit OJF të lidhura me Novacionin



1 1 1 1 1 1



2 2 2 2 2 2



3 3 3 3 3 3



5



4 4 4 4 4 4



=



5 5 5 5 5 5



Cili është niveli i rëndësisë i bashkëpunimeve të mëposhtëm në performancën e firmës suaj? 1 = Aspak i rëndësishëm; 2 = Pak i rëndësishëm; 3 = Neutral; 4 = i Rëndësishëm; 5 = Shumë i rëndësishëm



RB1 RB2 RB3 RB4 RB5 RB6



Universitetet ose Institucionet e Kërkimit Institucionet Qeveritare Shoqata Agrobiznesi Bizneset brenda Vendit Bizneset jashtë Vendit OJF të lidhura me Novacionin



1 1 1 1 1 1



2 2 2 2 2 2



3 3 3 3 3 3



4 4 4 4 4 4



5 5 5 5 5 5



D. Performanca e Agrobiznesit Ky seksion ka për qëllim marrjen e informacionit mbi performancën e firmës. Duke përcaktuar treguesin e shkallës 1 deri 5, ju lutem zgjidhni nivelin e kënaqësisë si dhe rëndësinë e treguesit të performancës.

i)



A jeni i kënaqur me treguesit e mëposhtëm të performancës së firmës suaj? 1 = Aspak i kënaqur; 2 = Pak i kënaqur; 3 = Neutral; 4 = I kënaqur; 5 = Shumë i



kënaqur PR1 PR2 PR3 PR4 PR5 ii)



Fitimet e Biznesit Kthimi mbi Investime Rritja e Shitjeve Raporti Fitim - Shitje Pjesa e Tregut



1 1 1 1 1



2 2 2 2 2



3 3 3 3 3



4 4 4 4 4



5 5 5 5 5



Cili është niveli i rëndësisë i treguesve të mëposhtëm të performancës së firmës suaj? 1 = Aspak i rëndësishëm; 2 = Pak i rëndësishëm; 3 = Neutral; 4 = i Rëndësishëm; 5 = Shumë i rëndësishëm



RPR1 RPR2 RPR3 RPR4 RPR5



Fitimet e Biznesit Kthimi mbi Investime Rritja e Shitjeve Raporti Fitim - Shitje Pjesa e Tregut



1 1 1 1 1



2 2 2 2 2



3 3 3 3 3



4 4 4 4 4



5 5 5 5 5



Komente:................................................................................................................................... ................................................................................................................................................... ................................................................................................................................................... ................................................................................................................................................... ................................................................................................................................................... .............................................



Ju faleminderit për bashkëpunimin tuaj dhe kohën e dedikuar në plotësimin e këtij pyetësori!

Aneks 2: Intervista



INTERVISTË



Orientimi Sipërmarrës në Agrobiznese Kjo intervistë zhvillohet me qëllim informimi mbi kontributin e orientimit sipërmarrës në organizatat e agrobiznesit në Shqipëri dhe zhvillohet në kuadrin e punës sime kërkimore për marrjen e gradës “Doktor” pranë Fakultetit të Ekonomisë dhe Agrobiznesit të Universitetit Bujqësor të Tiranës. Pjesëmarrja juaj në këtë intervistë është vullnetare. Informacioni i raportuar është konfidencial dhe do të përdoret vetëm për qëllime studimi. Kontributi juaj është shumë i rëndësishëm dhe do të ndihmojë shumë jo vetëm në realizimin e temës sime të doktoraturës por edhe përtej saj. Ju Faleminderit.



Me Respekt, Alba KRUJA (DEMNERI)

1. Cili është pozicioni i organizatës suaj në trekëndëshin e bashkëpunimit “institucione kërkimi – institucione qeveritare – industri agrobiznesi”? a. institucione kërkimi / universitete b. institucione qeveritare c. industri agrobiznesi / përfaqësues të industrisë



2. Cili është mendimi juaj rreth ndikimit të këtij bashkëpunimi në zhvillimin e aftësive sipërmarrëse së agrobizneseve? Nuk ka ndikim Ndikim minimal Neutral Ka ndikim Ndikim të madh 1 2 3 4 5



3. Cili është mendimi juaj rreth ndikimit të këtij bashkëpunimi në rritjen e performancës së agrobizneseve? Nuk ka ndikim Ndikim minimal Neutral Ka ndikim Ndikim të madh 1 2 3 4 5



4. Ju lutem përcaktoni nga 1 deri në 5 sipas rëndësisë/ndikimit që ju mendoni se kanë në performancën e agrobizneseve, llojet e bashkëpunimit të paraqitura më poshtë: 1 = Nuk ka ndikim; 2 = Ndikim minimal; 3 = Neutral; 4 = Ka ndikim; 5 = Ndikim të madh Universitetet ose Institucionet e Kërkimit Institucionet Qeveritare Shoqata Agrobiznesi Organizatat e Biznesit brenda Vendit Organizatat e Biznesit jashtë Vendit OJF të lidhura me Inovacionin



5. A mendoni se agrobizneset në Shqipëri aplikojnë mjaftueshëm novacione të teknologjisë, të produkteve apo të ndryshimit të produkteve? a. PO b. JO 6. A mendoni se rritja e aplikimit të novacioneve të teknologjisë, produkteve apo ndryshime të produkteve nga agrobizneset do të kishte një ndikim pozitiv në performancën e tyre? a. PO b. JO 7. A mendoni se agrobizneset në Shqipëri janë mjaftueshëm aktive të kapin mundësitë e ofruara në treg, me prezantimin e produkteve/shërbimeve të reja apo me aplikimin e teknikave të reja administrative ose operative? a. PO b. JO

8. A mendoni se kapja e mundësive të ofruara në treg, nëpërmjet prezantimit të produkteve/shërbimeve të reja apo aplikimit të teknikave të reja administrative ose operative nga agrobizneset do të kishte një ndikim pozitiv në performancën e tyre? a. PO b. JO 9. A mendoni se agrobizneset në Shqipëri rrezikojnë mjaftueshëm duke ndërmarrë projekte që kanë rrezik të lartë, por edhe mundësi për norma kthimi të larta? a. PO b. JO 10. A mendoni se ndërmarrja e projekteve që kanë rrezik të lartë, por edhe mundësi për norma kthimi të larta nga agrobizneset do të kishte një ndikim pozitiv në performancën e tyre? a. PO b. JO 11. A mendoni se agrobizneset në Shqipëri mbështesin ndërmarrjen e veprimeve të pavarura të individëve ose grupeve të punës? a. PO b. JO 12. A mendoni se mbështetja e ndërmarrjes së veprimeve të pavarura të individëve apo grupeve të punës nga agrobizneset do të kishte një ndikim pozitiv në performancën e tyre? a. PO b. JO 13. A mendoni se agrobizneset në Shqipëri janë mjaftueshëm konkurrentë apo agresive ndaj konkurrentëve të tyre? a. PO b. JO 14. A mendoni se ndërmarrja e konkurrencës apo agresivitetit nga agrobizneset do të kishte një ndikim pozitiv në performancën e tyre? a. PO b. JO



15. Cili është mendimi juaj rreth problematikave kryesore që hasin agrobizneset në Shqipëri? 1. Mungesë të aplikimit të novacioneve në (a) teknologji; (b) produkte, 2. Mungesë të mundësive financiare, 3. Mungesë të bashkëpunimit me (a) industrinë; (b) institucionet e kërkimit; (c) institucionet qeveritare 4. Mungesë të personelit të trajnuar 5. Të tjera (Ju lutem specifikojini më poshtë) .................................................................................................................................



16. Ju lutem jepni sugjerimet tuaja rreth zgjidhjes së këtyre problematikave me qëllim rritjen e performancës së agrobizneseve? 1. Aplikimit i novacioneve në (a) teknologji; (b) produkte,

2. Ofrimi i mundësive financiare, 3. Rritja e bashkëpunimit me (a) industrinë; (b) institucionet e kërkimit; (c) institucionet qeveritare 4. Ofrimi i mundësive të trajnimit të personelit 5. Të tjera (Ju lutem specifikojini më poshtë) .................................................................................................................................



Komente:................................................................................................................................................



................................................................................................................................................... ................................................................................................................................................. Ju faleminderit për bashkëpunimin tuaj dhe kohën dedikuar kësaj interviste!

DEKLARATA E ORIGJINALITETIT



Deklaroj se kjo tezë përfaqëson punën time origjinale dhe nuk kam përdorur burime të tjera përveç atyre të evidentuara nëpërmjet citimeve. Të gjitha të dhënat, tabelat, figurat dhe citimet në tekst, të cilat janë riprodhuar prej ndonjë burimi tjetër, duke përfshirë edhe internetin, janë pranuar në mënyrë eksplicite si të tilla. Jam e vetëdijshme se në rast mospërputhjesh, Senati i UBT-së është i ngarkuar të më revokojë gradën “Doktor” që më është dhënë mbi bazën e kësaj teze, në përputhje me “rregulloren e programit të ciklit të tretë (Doktoratë) në UBT”, neni 27, datë 10 maj 2012.

